
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐅᓪᓗᑐᐃᓐᓇᖅ, ᒫᑦᓯ 11, 2022 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 

 

ᐃᓇᒐᔪᒃ ᖂᕿᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 11, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ ᐳᕉᔅᑐ, 

ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓇᒐᔪᒃ ᖂᕿᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 8:59ᒧᐊᖅᑎᓪᓗᒍ  

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᒥᔅ ᕿᓕᖅᑎ, ᑐᒃᓯᐊᓚᐅᕆᑦ ᑲᑎᒪᓂᐊᓕᖅᑎᑉᓗᑕ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᔅ ᕿᓕᖅᑎ. ᑕᓪᓕᒥᐅᓕᕐᒥᖕᒪᑦ.  

 

(ᑐᓵᔨᑎᒍᑦ) ᐃᓕᓴᕆᔭᕆᐊᖃᕋᑦᑎᒍᑦ ᑕᐃᒃᑯᐊ ᓱᕈᓯᑯᓗᐃᑦ ᐱᕐᔪᐊᕌᓘᖕᒪᑕ ᐱᕈᖅᓴᑦᑎᐊᕆᐊᖃᖅᖢᑎᒍᓗ ᐊᒻᒪᓗ 

ᖃᐅᔨᒪᓪᓗᖓ ᐅᓪᓛᖅ ᓱᕈᓯᑯᓗᖏᓐᓇ ᐊᑕᐅᓯᕉᖅ ᐅᖃᖅᑎᓐᖑᕈᒪᔪᑯᓘᖅᑲᐅᖕᒪᑦ ᖁᕕᐊᓇᖅ.  

 

ᓈᓴᐅᑎᓕᒃ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, 

ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 028 - 6(1): ᐃᑲᔫᑎᑦ ᓄᓇᕘᑉ ᓴᓇᓐᖑᐊᖅᑎᖏᓐᓄᑦ ᓄᓇᓕᓐᓂ 

ᐳᓚᕋᖅᑐᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᓄᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᓪᓛᒃᑯᑦ ᐅᖃᖅᑎ ᐊᒻᒪ ᓱᓖᓛᒃ ᒪᑐᐊᕈᓗᒐ 

ᐊᑲᐅᓐᖐᓐᓇᖅᐳᖅ. ᐅᓪᓛᒃᑯᑦ, ᑕᓪᓕᒥᕐᒥ ᓄᓇᕗᒻᒥᐅᑦ, ᒪᓕᒐᓕᐅᖅᑎᐅᖃᑎᒃᑲᓗ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐱᓕᕆᐊᓐᖑᖅᑎᑕᐅᓯᒪᔪᓄᑦ ᐃᓕᐅᖅᑲᐃᕗᖅ ᐃᑲᔪᕈᒪᓪᓗᒋᑦ 

ᓄᓇᕗᒻᒥ ᐱᓐᖑᐊᖅᑏᑦ ᑎᑎᕋᐅᔭᐃᓪᓗ ᓄᕙᒡᔪᐊᕐᓇᐅᑎᓪᓗᒍ. 

 

ᐋᖅᑭᒋᐊᕆᐊᖃᖅᓯᒪᔪᒍᑦ ᐅᓪᓗᒥ ᓇᓗᓇᐃᕈᒪᕙᒃᑲ ᓄᓇᓕᖕᓂ ᐳᓚᕋᑦᑐᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ 

ᑐᕌᖓᔪᑦ ᐱᓕᕆᐊᓐᖑᖅᑎᑕᐅᓯᒪᔪᑦ ᐊᖏᕐᕋᒥ ᐱᓕᕆᖃᑦᑕᖁᓪᓗᒍ ᐃᓱᓕᑦᑕᕐᕕᖓ ᒪᑯᓄᖓ ᓱᓇᒃᑯᑖᓄᑦ 

ᓂᐅᕕᐅᑎᒃᓴᐃᑦ ᐃᓱᖃᕈᓐᓃᖅᑐ.ᑦ 

 

ᐊᒻᒪᓗ ᐊᐃᑉᐸᖓ ᒥᑭᓐᓂᖅᓴᐃᑦ ᐃᑲᔪᖅᓱᕐᓗᒋᑦ ᑕᐃᒃᑯᐊ ᐃᓱᓕᑦᑕᕐᕕᓕᐊᕆᓯᒪᔭᓄᑦ ᐊᕐᕌᒍᓕᒫᒧᑦ 

ᐋᖅᑭᒃᓯᒪᓕᖅᑕᕗᑦ. 

 

ᐅᖃᖅᑎ, ᐅᓪᓗᒥᒧᑦ ᑎᑭᖦᖢᒍ ᐱᓕᕆᕕᒃᐳᑦ ᐃᓕᓯᓯᒪᕗᑦ $700,000-ᓂᒃ ᑕᒪᒃᑯᐊ ᓴᓇᓐᖑᐊᖅᑏᑦ 

ᐊᑐᐃᓐᓇᖃᕐᓂᖅᓴᐅᖁᓪᓗᒋᑦ ᓱᓇᒃᑯᑖᓂᒃ ᐃᓚᒃᓴᓂᒡᓗ ᓂᐅᕐᕈᑎᖃᒃᑲᓐᓂᖁᓪᓗᒋᑦ.  

 

ᐱᕕᖃᕐᓂᓐᓂ ᖁᔭᓐᓇᒦᕈᒪᕙᒃᑲ ᐃᓘᓐᓇᖏᑦ ᓴᓇᓐᖑᐊᖅᑏᑦ ᐃᖅᑭᐊᓐᖑᐃᔭᐃᔩᑦ ᓂᕆᐅᖕᓂᕐᒥᒃ ᓴᖅᑭᑦᑎᓲᑦ 

ᖁᕕᐊᓇᕐᓂᕐᒥᒡᓗ, ᐱᓗᐊᖅᑐᒥᒃ ᐊᑐᕆᐊᖃᖅᑎᓪᓗᑕ. ᖁᔭᓐᓇᒦᒃ ᐅᖃᖅᑎ. 



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 029 - 6(1): ᑐᕌᒐᕆᔭᐅᔪᑦ ᐃᖅᑲᓇᐃᔮᖃᕈᓐᓇᖅᑐᓄᑦ ᐱᖠᕆᐊᒃᓴᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ. ᐅᓪᓛᒃᑯᑦ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᐸᓐᓂᖅᑑᕐᒥᐅᑦ 

ᓄᓇᕗᒥᐅᑕᐅᓕᒫᑦ. 

 

(ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓂᑯᕕᑉᐳᖓ ᓇᓗᓇᐃᖅᓯᔪᒪᓪᓗᖓ ᑲᔪᓯᑦᑎᐊᓚᐅᕐᓂᖓᓂᒃ ᑎᑎᕋᕆᐅᖅᓴᓂᕐᒧᑦ 

ᐅᖃᓕᒫᕆᐅᖅᓴᓂᕐᒧᓪᓗ ᐊᒻᒪᓗ ᕗᕌᓐᑎᐅᓪ ᓯᓚᑦᑐᖅᓴᕐᕕᒃᑯᑦ ᐃᖅᑲᓇᐃᔭᖃᑎᒋᓪᓗᒋᑦ ᐊᑐᐃᓐᓇᕈᐃᖅᓯᒪᔪᒍᑦ 

$700,000-ᓂᒃ ᑖᒃᑯᓄᖓ ᑐᕌᖓᒐᔭᖅᑐᓂᒃ. 

 

ᐃᓕᓐᓂᐊᖅᑎᑕᐅᓗᑎᒃ ᓄᓇᕗᒻᒥᐅᑦ ᐱᓕᕆᒻᒪᒃᓴᖅᑕᐅᓗᑎᒡᓗ ᐃᖅᑲᓇᐃᔮᖅᑖᖁᓪᓗᒋᑦ ᕗᕌᓐᑎᐅᓪ 

ᓯᓚᑦᑐᖅᓴᕐᕕᒃᑯᑦ ᐃᑲᔪᖃᑦᑕᖅᐳᑦ ᐃᓕᓴᐃᔨᓂᒃ ᐅᖃᓕᒫᕆᐅᖅᓴᓂᒃᑯᑦ ᓈᓴᐅᓯᕆᓂᖅ, ᑎᑎᕋᕆᐅᖅᓴᓂᖅ ᐊᒻᒪᓗ 

ᐊᑐᕆᐊᖃᓪᓚᕆᒃᑐᑦ ᐱᓕᒻᒪᒃᓯᒪᔭᕆᐊᖃᕐᓂᖏᑦ ᐃᖅᑲᓇᐃᔮᖅᑖᖁᓪᓗᒋᑦ. ᐃᑲᔪᖃᑦᑕᖅᑐᒍᑦ ᐊᒻᒪᓗ 

ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕐᓂᕐᒧᑦ ᑐᕌᖓᔪᑦ ᓇᓗᓇᐃᒃᑯᑕᖅᑖᕐᓂᖅ ᐊᒻᒪ ᐃᓕᓯᒪᐃᓐᓇᖁᓪᓗᒋᑦ 

ᓴᓇᔨᓪᓚᕆᒃᓴᕆᐅᖅᓴᓂᕐᒧᑦ ᑐᕌᖓᔪᓂᒃ ᐊᖅᑯᑎᖃᕐᓗᑎᒃ. 

 

ᑕᒪᓐᓇ ᐱᒋᐊᓚᐅᖅᓯᒪᔪᖅ ᐋᒡᒋᓯ 2021-ᒥ ᒫᓐᓇ ᐊᑐᖅᑕᐅᔪᖅ ᐃᖃᓗᖕᓂ, ᑲᖏᖅᖠᓂᕐᒥ, ᑭᓐᖓᐃᑦ, 

ᐅᖅᓱᖅᑑᖅ, ᑲᖏᖅᖢᒑᐱᒃ, ᓴᓂᕋᔭᒡᓗ. 31 ᐃᓄᐃᑦ ᐃᑲᔪᖅᑕᐅᓯᒪᔪᑦ 6 ᑕᐃᒃᑯᐊ ᐊᓂᒍᐃᓯᒪᓪᓗᑎᒃ ᓂᕆᐅᒃᑐᒍᑦ 

150 ᐃᓚᐅᓂᐊᕐᓂᖏᓐᓂ ᑕᒪᑐᒥᖓ ᐱᓕᒻᒪᒃᓴᕐᓂᖅ ᑕᒪᓐᓇ ᐊᕐᕌᒍ ᐃᓱᓕᓚᐅᖅᑎᓐᓇᒍ. 

 

ᐅᖃᖅᑎ ᖃᐅᔨᒪᔪᒍᑦ ᐱᓕᒻᒪᒃᓯᒪᑦᑎᐊᖅᑐᓂᒃ ᐃᖅᑲᓇᐃᔭᖅᑏᑦ ᐅᓄᖅᓯᒃᑲᓐᓂᕆᐊᖃᕐᒪᑕ. ᑕᐃᒪ ᐱᓕᕆᕕᒃᐳᑦ 

ᑕᐃᒪᓐᓇ ᐱᓇᓱᒃᐳᑦ ᒫᓐᓇ ᐃᖅᑲᓇᐃᔭᑦ ᓄᐃᕙᓪᓕᐊᓂᖏᑦ ᐃᓐᓄᒃᑕᐅᖃᑦᑕᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 030 - 6(1): ᐱᓕᕆᐊᒃᓴᖅᑖᕐᓂᕐᒧᑦ ᑎᒃᑯᐊᖅᑕᐅᔪᑦ ᐊᒻᒪᓗ ᐃᓄᐃᑦ 

ᐃᖅᑲᓇᐃᔭᖃᑕᐅᔪᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ. ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑲ. ᐊᕐᕕᐊᕐᒥᐅᑦ, ᑎᑭᕋᕐᔪᐊᕐᒥᐅᑦ.  

 

ᐅᖃᖅᑎᑦᓯᔩ, ᐊ’ᓂᐊᑕᐃᓕᑎᑦᓯᔨᒃᑰᑉᓗᑕ ᓄᓇᕘᑉ ᐊᖏᕈᑎᖓᓂᒃ ᑎᑎᕋᖅᓯᒪᓂᖓ 23 

ᒪᓕᑦᓯᐊᕐᓂᓗᐃᓐᓇᐅᔭᖅᐸᕗᑦ ᐊᑐᓕᖅᑎᓂᓗᒃᖢᑎᒍᓗ. ᖃᐅᔨᒪᕗᒍᓪᓗ ᓄᓇᕗᒻᒥ ᐃᓄᐃᑦ ᐊᑐᐃᓐᓇᐅᔪᓂᒃ 

ᐱᓕᕆᐊᒃᓴᓂᒃ ᐱᓕᕆᐊᒃᓴᓄᑦ ᐆᒃᑐᕈᑕᐅᔪᓂᒃ ᐊᑐᐃᓐᓇᕈᐃᑦᑕᕆᐊᖃᕋᑉᑕ ᓄᓇᕘᑉ ᐃᓄᖁᑎᖏᓐᓄᑦ. 

 

(ᑐᓵᔨᑎᒍᑦ) ᐅᖃᖅᑎ, ᐱᓕᕆᕕᕗᑦ ᐃᖅᑲᓇᐃᔭᖅᐳᑦ ᐅᓄᖅᓯᒃᑲᓐᓂᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔪᑦ 

ᑕᐃᒪᐃᓕᔪᓐᓇᖅᐳᒍᑦ ᑎᒃᑯᐊᖅᓯᖃᑦᑕᕐᓗᑕ ᐃᓄᖕᓂᒃ. ᐃᓄᐃᑦ ᓄᓇᕗᒻᒥᐅᑕᐃᑦ ᐃᓐᓄᐃᓯᒪᕙᒌᖅᑐᑦ 

ᐃᓕᓯᒪᑲᐃᓐᓇᑐᐃᓐᓇᖅᑐᑦ ᐃᖅᑲᓇᐃᔮᖅᑖᖅᑎᓪᓚᕆᒡᓗᒋᑦ.  

 

ᐅᖃᖅᑎᑦᑎᔩ, ᖁᕕᐊᓱᒃᑐᖓ 22 ᓄᓇᕗᑦ ᐃᓄᐃᑦ ᑎᒃᑯᐊᖅᑕᐅᓚᐅᖅᑐᑦ ᐋᓐᓂᐊᖃᕐᓇᓐᖏᓐᓂᓕᕆᓂᕐᒧᑦ 

ᐃᖅᑲᓇᐃᔮᓂᒃ. 15-ᓗ ᒫᓐᓇ ᕿᒥᕐᕈᓇᒃᑕᐅᓪᓗᑎᒃ. ᐅᑯᐊᖑᕗᑦ, ᐊᓪᓚᕕᖕᒥ ᐃᑲᔪᖅᓱᐃᔩᑦ, ᐊᓐᓂᐊᓯᐅᖅᑏᑦ, 

ᐱᓕᕆᐊᓄᓪᓗ ᑐᑭᒧᐊᒃᑎᑦᑎᔩᑦ. 

 



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒫᓐᓇ 576-ᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᔪᒍᑦ 44%-ᖑᓪᓗᑎᒃ ᐃᖅᑲᓇᐃᔭᕐᕕᑦᑎᓐᓂᒃ 

ᐃᖅᑲᓇᐃᔭᖅᑎᒋᔭᑦᑎᓐᓂᒃ.  

 

ᐅᖃᖅᑎ, ᐅᑯᐊ ᒐᕙᒪᒃᑯᑦ ᓯᕗᓪᓕᐅᑎᓯᒪᔭᖏᑦ, ᐅᕙᒍᓪᓗ ᐃᓄᐃᑦ ᐃᓚᐅᓂᖅᓴᐅᖁᓪᓗᒋᑦ ᓄᓇᕗᑦ ᐃᓗᐊᓂ. 

ᑕᐃᒪᐃᓐᓂᐊᕈᑦᑕ ᑎᒃᑯᐊᖅᓯᒃᑲᓐᓂᖃᑦᑕᕈᒪᔪᒍᑦ ᓯᕗᓪᓕᐅᔾᔨᓯᒪᓗᑕᓗ ᓄᓇᕗᒻᒥᐅᓂᒃ ᐃᓄᖕᓂᒃ 

ᐊᔪᕐᓇᓐᖏᑐᐊᕌᖓᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᑕᐃᕕᑎ ᐊᕿᐊᕈᖅ  

 

ᐊᖓᔪᖅᑳᑉ ᐅᖃᐅᓯᖓ 031 - 6(1): ᐃᓱᒪᓕᕆᖤᕐᒧᑦ ᐃᑲᔫᑎᑦ ᐃᖅᑲᖅᑐᐃᕕᓐᓂ ᓈᓚᑦᑎᓄᑦ (ᐊᕿᐊᕈᖅ, 

ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓈᓚᒃᑎᐅᓂᖅ 

ᐃᖅᑲᖅᑐᖅᑕᐅᔪᖅᑕᖃᖅᑎᓪᓗᒍ ᑕᒪᓐᓇ ᐊᖅᑯᑎᒋᔭᐅᓪᓗᓂ ᐃᓚᒋᔭᐅᖃᑕᐅᖃᑦᑕᖅᐳᑦ ᓄᓇᕗᒻᒥᐅᑦ.  

 

ᑕᐃᒃᑯᐊ ᓈᓚᒃᑎᒋᔭᐅᔪᑦ ᐱᔨᑦᑎᖃᑦᑕᖅᐳᑦ ᓄᓇᑦᑎᓐᓄᑦ ᐊᒻᒪᓗ ᐃᓚᒋᔭᐅᖃᑕᐅᓪᓚᕆᒃᖢᑎᒃ. ᑕᐃᒪᓐᓇ 

ᓈᓚᒃᑎᐅᓪᓗᓂ ᐊᒃᓱᕈᕐᓇᖅᑐᖅ ᒪᑯᓂᖓᓗ ᕿᒃᓵᖕᓇᖅᑐᓂᒃ ᐅᓗᕆᐊᓇᖅᑐᕕᓂᕐᓂᒡᓗ ᑐᓴᖅᑎᑕᐅᖃᑦᑕᖅᖢᑎᒃ. 

ᐃᑲᔪᖅᓱᑦᑎᐊᕆᐊᖃᖅᑕᕗᑦ ᑕᒪᓐᓇ ᐅᖁᒪᐃᓐᓇᖅᑑᖕᒪᑦ ᐊᑐᖅᖢᒍ.  

 

ᑕᐃᒪᐃᒻᒪᑦ ᖁᕕᐊᓱᒃᑐᖓ ᓇᓗᓇᐃᖅᓯᔪᓐᓇᕋᒪ ᑖᒃᑯᐊ ᒪᓕᒐᓕᕆᔨᒃᑯᑦ ᐱᓕᕆᕕᖓᑦ ᑳᓐᑐᕌᒃᓯᔪᑦ 

ᐅᑭᐅᖅᑕᖅᑐᒥᐅᓂᒃ ᐃᓅᓯᓕᕆᔨᓂᒃ ᓄᓇᕗᒻᒥ ᓈᓚᒋᐊᖅᑎᑕᐅᖃᑦᑕᖅᑐᑦ ᐊᑭᖃᖏᑦᑐᒧᑦ 

ᐅᖄᓚᖃᑦᑕᕈᓐᓇᕐᓂᐊᕐᒪᑕ ᐃᑲᔪᖅᑕᐅᔭᕆᐊᖃᕌᖓᒥᒃ. ᐊᕐᕌᒍᓪᓗᐊᒧᑦ ᑎᑭᖦᖢᒍ. 

 

ᖁᔭᓐᓇᒦᕈᒪᔭᒃᑲ ᐃᖅᑲᖅᑐᐃᕕᓕᕆᔩᑦ ᐊᒃᓱᕉᑎᖃᖅᖢᑎᒃ ᑕᒪᑐᒥᖓ ᐱᒋᐊᖅᑎᑦᑎᓚᐅᖅᓯᒪᖕᒪᑕ ᐊᒻᒪᓗ 

ᐃᖅᑲᓇᐃᔭᖅᑐᑦ ᓄᓇᕗᒻᒥᐅᑦ ᓈᓚᒃᑎᐅᖃᑦᑕᖅᑐᑦ ᐃᑲᔪᖅᑎᖃᕈᓐᓇᕐᓂᐊᕐᒪᑕ. ᖁᔭᓐᓇᒦᕈᒪᖕᒥᔭᒃᑲ 

ᐅᓄᖅᑐᐊᓗᐃᑦ ᓄᓇᕗᒻᒥᐅᑕᐃᑦ ᑕᐃᒪᓐᓇ ᐱᔨᑦᑎᖅᓯᒪᖕᒪᑕ ᓈᓚᒃᑎᐅᓪᓗᑎᒃ ᓄᓇᒥᖕᓂ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᑯᕌᔅ 

 

ᐊᖓᔪᖅᑳᑉ ᐅᖃᐅᓯᖓ 032 - 6(1): ᐃᓕᓐᓂᐊᖅᑕᒥᓂᒃ ᐊᓂᒍᐃᓚᐅᖅᑐᑦ ᑐᓴᖁᔭᐅᕗᑦ (ᑯᕌᔅ) 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᐅᓪᓛᒃᑯᑦ ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲᓗ, ᓄᓇᕗᒻᒥᐅᑕᐃᓪᓗ. 

ᑕᖅᑭᐅᓚᐅᖅᑐᒥ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐃᓕᓴᖅᑎᕕᓂᕐᓂᒃ ᐃᓱᓕᑦᑎᔪᕕᓂᕐᓂᒡᓗ ᐃᓚᐅᔾᔨᖁᔨᓚᐅᖅᓯᒪᔪᑦ 

ᐃᑭᐊᖅᑭᕕᒃᑯᑦ ᑕᐃᒃᑯᐊ ᐊᖏᖅᓯᒪᑦᑎᐊᖅᖢᑎᒃ ᐃᓕᓐᓇᓱᒃᓯᒪᔪᑦ ᐃᑲᔪᖅᓱᖅᑎᐅᔪᓐᓇᖅᓯᓪᓗᑎᒡᓗ ᒫᓐᓇ 

ᐱᕙᓪᓕᐊᖁᓪᓗᒋᑦ, ᑲᔪᓯᑦᑎᐊᖁᓪᓗᒋᓪᓗ. 

 

ᐅᖃᖅᑏ, ᑖᓐᓇ ᐊᒃᓱᐊᓗᒃ ᐱᐅᔪᖅ. ᐆᒃᑑᑎᒋᓗᒋᑦ ᑲᑎᓚᐅᖃᑦᑕᕐᓗᑎᒃ, ᑐᓴᐅᒪᑎᑕᐅᓗᑎᒃ 

ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐋᖅᑭᒃᓱᖅᑕᐅᕙᓪᓕᐊᓕᖅᑎᓪᓗᒋᑦ, ᐃᖅᑲᓇᐃᔮᒃᓴᓂᒃ ᓄᐃᓴᑎᑦᑎᔨᐅᖃᑦᑕᕐᓗᑎᒡᓗ.  

 

ᐃᓕᓴᖅᑎᐅᒐᓗᐊᕐᓂᕈᕕᑦ ᓯᓚᑦᑐᖅᓴᕐᕕᖕᒥ ᐊᕐᕌᓂ, ᑕᓪᓕᒪᑦ ᐅᕝᕙᓘᓐᓃᑦ 25 ᐊᕐᕌᒍᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᐃᓕᓐᓂᒃ ᑐᓴᕈᒪᔪᑦ. ᖃᕆᓴᐅᔭᒃᑯᑦ ᑎᑎᕋᕐᓂᐊᖅᐳᑎᑦ nac.alumni@arcticcollege.ca.  

 

ᑕᐃᒃᑯᐊ ᐊᑎᓕᐅᖅᓯᒪᔪᑦ ᒫᑦᓯ 15-ᒧᑦ ᐊᒧᔭᐅᓗᑎᒃ ᓵᓚᒃᓴᕋᓱᖃᑦᑕᕐᓂᐊᖅᑐᑦ. ᑕᒪᓐᓇ ᖃᓄᐃᑉᐸᓪᓕᐊᓕᕐᓂᖓ 

ᑕᑯᔭᐅᔪᓐᓇᖅᑐᑦ ᓯᓚᑦᑐᖅᓴᕐᕕᒃᑯᑦ ᐃᑭᐊᖅᑭᕕᖓᒍᑦ, ᕙᐃᓯᐳᒃᑯᓪᓗ. ᓂᕆᐅᒃᐳᒍᑦ, ᑕᒪᓐᓇ ᐃᓚᐅᕕᐅᓂᐊᕐᒪᑦ. 

ᐃᓕᓴᖅᑎᕕᓃᑦ ᐃᓱᓕᑦᑎᓯᒪᔪᕕᓂᓖᓪᓗᑦ ᐊᑏ, ᑕᕝᕗᖓ ᐃᓚᓕᐅᑎᓕᒃ. ᖁᔭᓐᓇᒦᒃ, ᐅᖃᖅᑏ. 

mailto:nac.alumni@arcticcollege.ca

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 3. ᒪᓕᒐᓕᐅᖅᑎᐅ ᐅᖃᐅᓯᖏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑐ 

ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 060 - 6(1): ᕿᑲᖅᓯᒪᑦᑎᐊᕆᑦ, ᓂᒃ ᕿᖓᖅᑯᖅᑑᖅ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓛᒃᑯᑦ, ᓕᓕ, ᒫᒋᓗ, ᑕᑯᓐᓇᖅᑐᒃᓴᐅᕗᓯᒃ 

ᓯᓂᑦᑎᐊᖅᑲᐅᕗᓯᓗᑦᑕᐅᖅ.  

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᓯᔩ, ᐅᑉᓗᒥ ᐃᓕᑕᕆᔪᒪᕙᕋ ᖃᒪᓂᑦᑐᐊᒥᐅᑕᖅ ᓂᒃ ᑭᖓᖅᑯᖅᑑᖅ.  

 

ᐅᖃᖅᑎᑦᓯᔩ, ᓂᒃ ᖃᒪᓂᑦᑐᐊᕐᒥ ᐃᒡᓗᓕᕆᔨᓂᒃ ᐱᓕᕆᔨᐅᓚᐅᖅᑐᖅ ᐱᒋᐊᖅᖢᓂ 1976-ᖑᑎᓪᓗᒍ, 

ᐃᓅᖅᑳᖅᑎᓐᓇᖓ. 

 

>>ᐃᒡᓚᖅᑐᑦ 

 

ᓂᒃ, ᑕᐃᒪᓐᖓᑦ ᐱᓕᕆᒋᐊᕋᒥ, ᐃᓕᓐᓂᐊᕆᐊᖅᑕᓚᐅᖅᑐᖅ ᐅᖅᑰᓴᐅᑎᓕᕆᓂᕐᒥᒃ. ᐃᓕᓐᓂᐊᕌᒐᓂ’ᓯᐊᕋᒥ 

ᐊᓕᓚᔫᑎᑖᓕᓚᐅᖅᑐᖅ, ᐅᖅᑰᓴᐅᑎᓕᕆᔨᐅᓕᓚᐅᖅᑐᖅ. ᐊᒻᒪ 1994-ᖑᑎᓪᓗᒍ ᐃᓱᒪᑕᓐᖑᓕᓚᐅᖅᑐᖅ 

ᐱᓕᕆᔨᐅᔪᓄᑦ, ᐊᖓᔪᖅᑳᖑᓪᓗᓂ. ᑕᐃᒪᖓᑦ ᐅᑉᓗᒥᒧᑦ ᑎᑭᖦᖢᒍ ᐱᓕᕆᐊᕆᓚᐅᒑ. ᖃᑉᓘᓈᑑᕐᓂᐊᕋᒪ.  

 

(ᑐᓵᔨᑎᒍᑦ) ᐊᕐᕌᒍᓂᒃ ᐊᓂᒍᖅᓯᒪᔪᓂ ᐃᓕᓐᓂᐊᖅᑎᑦᑎᓯᒪᖃᑦᑕᕐᒥᔪᖅ ᒪᒃᑯᒃᑐᓂᒃ, ᐃᓕᓐᓂᐊᓯᓐᓈᑦ 

ᐃᖅᑲᓇᐃᔭᖃᑦᑕᕈᓐᓇᕐᓂᐊᕐᒪᑕ ᐊᒻᒪᓗ ᐸᐃᑉᐹᖅᑖᕐᓗᑎᒃ.  

 

ᐅᖃᖅᑏ, ᑖᓐᓇ ᓂᒃ ᓄᖅᑲᖓᓚᐅᑲᒃᑐᖅ ᓄᖅᑲᕕᒡᓗᓂᓗ ᐄᑉᐳᓘ 1, 2022-ᒥ. ᑭᓇᑐᐃᓐᓇᖅ ᐃᓇᖏᖅᑕᖓ 

ᐊᒃᓱᐊᓗᒃ ᐊᖑᒻᒪᑎᑦᑎᐊᕆᐊᖃᕐᓂᐊᖅᑐᖅ.  

 

ᑖᓐᓇ ᐊᖏᖅᓯᒪᑦᑎᐊᖅᖢᓂ ᐱᓕᕆᓂᖓ, ᖃᒪᓂᑦᑐᐊᕐᒥ. ᖁᔭᓐᓇᒦᒃ ᓂᒃ, ᓄᖅᑲᕕᒃᑲᕕᑦ ᖁᕕᐊᓱᒋᑦ ᐊᒻᒪᓗ ᓂᒃ 

ᑭᖓᖅᑯᖅᑑᖅ ᖁᔭᓐᓇᒦᕐᓚᕗᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᓯᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 061 - 6(1): ᐊᖏᕐᕋᖅᓯᒪᓚᐅᖅᑐᖅ ᓄᕙᖕᓇᕐᒧᑦ, ᓄᕙᖕᓇᕐᔪᐊᖅ-19-

ᒨᓐᖏᑦᑐᖅ (ᖃᐃᕐᓂᖅ)  

 

ᖃᐃᕐᓂᖅ: ᐅᓪᓛᒃᑯᑦ ᒪᓕᒐᓕᐅᖅᑏᑦ. ᓂᑯᕕᔾᔪᑎᖃᖅᑐᖓ ᐅᓪᓛᖑᔪᖅ, ᐅᒡᓘᓐᓃᒃ ᒪᕐᕈᓐᓂᒃ 

ᑕᕝᕙᓃᒍᓐᓇᓚᐅᓐᖏᓐᓇᒪ ᓄᕙᖕᓇᕐᒧᑦ. ᖁᐃᖅᓱᑲᑕᒃᑯᑦᑕᒎᖅ ᐃᓯᖅᓯᒪᔭᕆᐊᖃᕋᑦᑕ ᐊᒻᒪ ᐅᕙᓐᓂᒃ 

ᖃᐅᔨᓴᖅᓯᒪᓚᐅᕋᒪ ᐅᓪᓘᖕᓄᒃ ᒪᕐᕉᖕᓄᒃ, ᖃᓄᐃᓐᖏᑦᑐᐊᓐᓅᒐᒪ. ᓄᕙᒡᔪᐊᕐᓇᖃᓐᖏᓐᓇᒪ ᐊᓕᐊᓇᐃᒍᓱᒃᐳᖓ. 

ᑕᕝᕘᓇ ᖃᐅᔨᓴᕋᑖᕋᒪ. ᑕᕝᕘᓇ ᒪᒥᐊᓯᒪᔪᖓ ᐊᒥᑦᑐᕐᒥᐅᑕᐅᖃᑎᓐᓄᑦ ᑕᕝᕙᓃᒍᓐᓇᓚᐅᓐᖏᒻᒥᒐᒪ ᐅᓪᓘᖕᓄᒃ 

ᒪᕐᕉᖕᓄᒃ ᑖᓐᓇ ᓄᕙᖕᓂᖅ ᐱᔾᔪᑎᒋᓪᓗᒍ. 

 

ᑕᐃᒃᑯᐊ ᑕᐃᒪ ᓄᕙᓐᓴᖅᑰᓕᕐᒥᖕᒪᑦ ᐊᒻᒪ ᑖᒃᑯᐊ ᐋᓐᓂᐊᖃᖅᑕᐃᓕᔨᒃᑯᑦ ᑐᓂᓯᓯᒪᓕᕐᒥᖕᒪᑕ ᑕᒪᒃᑯᓂᖓ 

ᖃᐅᔨᓴᕈᑕᐅᔪᓐᓇᖃᑦᑕᖅᑐᓂᒃ ᓱᕐᓗᓄᑦ. ᑕᐃᒪ ᐃᑲᔫᑎᖃᓪᓚᖅᑖᖅᑐᖅ ᓇᖕᒥᓂᖅ ᖃᐅᔨᓴᕐᓂᖅ ᓱᕐᓗᒃᑯᑦ ᑖᓐᓇ. 

ᑭᓯᐊᓂ ᓯᕘᕋᓇᐅᔭᕆᓪᓗᓂ ᐱᖃᑳᓪᓚᒡᓗᓂ. ᑖᓐᓇ ᐊᑯᓂᐅᓛᖑᖅᑰᓲᖑᓪᓗᓂ 15-ᒥᓂᑦᔅ ᑕᕝᕙᓂ 

ᖃᐅᔨᓴᕋᓱᒃᖢᓂ. ᐊᓕᐊᐃᓇᐃᖑᕙᒃᐳᖅ ᑭᓯᐊᓂ ᐱᑕᖃᓐᖏᑦᑐᐊᓐᓅᖅᑲᐅᒐᒪ ᐅᓪᓛᖑᔪᖅ 

ᐊᓕᐊᓇᐃᒍᓱᖅᑲᐅᕗᖓ. ᑕᕝᕙᓃᒍᓐᓇᑲᑕᖕᓂᐊᓕᕐᒥᒐᒪᓗ. ᖁᔭᓐᓇᒦᖔᓯᑦ ᐱᕕᖃᖅᑎᓵᕋᕕᓐᖓ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 062 - 6(1): ᖁᔭᒋᔭᐅᓂᖓ ᒪᐃᓇ ᒪᒃᑖᖅ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᑦᑎᒪᑕᓕᖕᒥᐅᑦ ᐅᓪᓛᒃᑰᖅᐸᒃᑲ, ᓄᓇᕘᒥᐅᓪᓗ.  

 

ᐅᖃᖅᑎᑦᑎᔩ, ᒥᑦᑎᒪᑕᓕᖕᒥ ᐊᖑᓇᓱᒃᑏᑦ ᖁᔭᓐᓇᒦᕈᒪᓪᓗᒋᑦ ᐊᖑᓂᒃᑕᒥᓂᒃ ᓄᓇᓕᖕᓄᑦ ᑐᓂᓯᖃᑦᑕᕐᒪᑕ.  

 

ᐅᖃᖅᑎᑦᑎᔩ, ᐃᑲᓪᓕᐊᖅᖢᓂ ᐊᓕᐊᓇᐃᑦᑐᐊᓘᖕᒪᑦ ᖃᐅᔨᒪᔪᐃᓐᓇᐅᔪᒍᑦ. ᒪᐃᓇ ᒪᒃᑖᖅ ᐃᓕᓴᕆᔪᒪᒐᒃᑯ 

ᐃᖃᓪᓕᖃᑦᑕᕐᒪᑦ ᐅᑭᐅᕌᓗᒃᑯᑦ. ᐊᒡᓛᑦ 8-ᓂᒃ ᐃᑲᕐᕋᓂᒃ ᐃᖏᕐᕋᓪᓗᑎᒃ ᐃᖃᓪᓕᐊᕐᕕᖕᒧ ᐃᓇᓗᒑᕐᔪᖕᓄᑦ. ᒪᐃᓇ 

ᐊᔪᓐᖏᓈᕆᒐᒃᑯ, ᐅᐱᒋᓪᓗᒍᓗ ᑕᐃᒪᖓᑦ ᐃᓚᐅᓐᖏᓐᓇᕐᒪᑦ ᐊᕐᕌᒍᓕᒫᖅ ᐊᖑᓇᓱᖃᑕᐅᖃᑦᑕᕐᒪᑦ. 

ᖁᔭᓐᓇᒦᖃᓯᐅᑎᔪᒪᓪᓗᒍ. ᓄᓇᓕᖕᓄᑦᑕᐅᖅ ᑐᓂᓯᖃᑦᑕᕐᒥᖕᒪᑎᒃ ᐅᐃᒌᒃ. ᑖᒃᑯᐊᒃ ᐃᖅᑲᐅᒪᔪᒪᕋᑖᕋᒃᑭᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᖂᕐᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 063 - 6(1): ᖁᔭᒋᔭᐅᓂᖓ ᒥᐊᓕ ᐃᑦᑐᖓ (ᖂᕿᐊᖅ)  

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᕗᖓ ᐅᑉᓛᖅ ᐃᓕᑕᕆᔪᒪᓪᓗᒍ ᐃᓐᓇᖅ ᒥᐊᕆ ᐃᑦᑐᖓ. 

ᐅᕙᓐᓂᒃ ᐃᑲᔪᓚᐅᕐᒪᑦ ᑕᓗᕐᔪᐊᒥᐅᓄᑦ ᐅᖃᐅᔾᔩᓚᐅᕐᒪᑦ ᐅᔾᔨᖅᑐᑦᓯᐊᕆᐊᖃᕐᓂᑎᓐᓂᒃ ᓄᕙᔾᔪᐊᕐᓇᖅ ᐱᓪᓗᒍ. 

ᓈᓚᐅᑎᒃᑰᕋᒥ ᓄᓇᖃᖅᑐᑦ ᒪᓕᑦᓯᐊᖃᑦᑕᖁᔨᑉᓗᓂ ᒪᓕᑦᑕᐅᖁᔭᐅᔪᓂᒃ ᐊᑦᑕᓇᖅᑐᒦᖁᓇᒋᑦ ᓄᓇᖃᖅᑐ, 

ᖁᔭᓐᓇᒦᒃ, ᐊᕐᓇᖑᔭᖅ. ᐊᒡᓛᑦ ᒥᐊᕆ, ᐃᓄᒃᑎᑐᑦ ᐃᓕᓴᐃᔨᒋᓚᐅᖅᓯᒪᔭᕋ ᓄᖃᖅᑎᖅᐹᓂᒃ ᖁᕝᕙᓯᓐᓂᓕᓐᓂᒃ 1-

ᒥ. ᐅᓪᓗᒥᒧᑦ ᖁᔭᓐᓇᒦᖅᑕᕋ. ᑕᐃᒪᐃᒻᒪᑦ ᐃᓄᒃᑎᑐᑦ ᐃ,ᐅ,ᐊ ᖃᐅᔨᒪᑦᓯᐊᐸᑦᑕᒃᑲ.  

 

ᑕᐃᒪᐃᒻᒪᑦᑕᐅᖅ ᐃᓇᑉᐸᒃ ᓄᓇᕗᒻᒥᐅᑦ ᐃᓐᓇᓯ, ᐃᓕᓴᐃᔨᓪᓗ ᓈᓚᑉᐸᓪᓗᒋᑦ ᑕᒪᒃᑯᐊ ᑐᓂᓯᕙᒻᒪᑕ ᐃᓕᖅᑯᓯᕐᒥᒃ, 

ᖃᐅᔨᒪᑦᓯᐊᓂᕐᒥᑦ, ᑭᓇᐅᓂᑦᑎᓂᓗ.  

 

ᓈᓚᐅᑎᖃᖅᑐᐃᑦ ᓄᓇᓕᒻᒥ ᐊᑯᑎᑦᓯᐊᕚᓘᕙᒻᒪᑦ ᐅᖃᐅᓯᖃᕈᒪᓪᓗᓂ ᓄᓇᖃᖅᑐᓄᑦ. ᓄᓇᕗᑦ ᒐᕙᒪᒃᑯᑦ 

ᐃᑲᔪᖅᑐᐃᓐᓇᖁᓇᖅᐳᑦ, ᑮᓇᐅᔭᖃᓕᑦᓯᐊᓕᕌᖓᑦ ᐃᖏᕐᕋᐃᓐᓇᕈᑎᑦᓴᒥᓄᑦ ᓈᓚᐅᑎᖃᕐᕖᑦ.  

 

ᐊᕐᓇᖑᔮᖅ, ᖁᔭᓐᓇᒦᖅᐸᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᓯᑦᑐᒧᑦ, ᒥᔅᑐ ᑕᐃᕕᑦ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 064 - 6(1): 2022ᒥ ᓄᓇᕘᒥ ᕿᒧᒃᓯᖃᑦᑕᐅᑎᔪᐃᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒫᓂ ᐊᕐᕋᒎᔪᒥ ᐊᓕᐊᓇᐃᑦᑐᐊᖅ 

ᐸᕐᓇᑦᑕᐅᕙᓪᓕᐊᓕᕐᒪᑦ ᑖᓐᓇ ᐸᖓᔾᔭᔾᔩᑦ, ᖃᓄᕉᖅ? ᑲᑎᒪᔨ “ᐸᖓᒡᒍᔾᔨᔨ”. ᐸᖓᒡᒍᔾᔨᔩ, Nunavut Quest-

ᖑᓂᕋᖅᑕᐅᔪᖅ ᖃᓪᓗᓈᑎᑐᑦ. ᑕᐃᑲᓂ ᐃᒃᐱᐊᕐᔪᖕᒥ ᐱᒋᐊᕐᓂᐊᕐᒪᑕᖔᖅ ᐄᐳᓘ 18, ᑕᐃᑯᖓ ᐃᒡᓗᓕᖕᒧᑦ 

ᑎᑭᒐᓱᒡᓗᑎᒃ ᐄᐳᓘ 25-ᕋᓱᖕᓂᖓᓂ. ᕿᒧᒃᓯᖃᑕᐅᒍᒪᒍᔅᓯ, ᑖᒃᑯᐊ ᑲᑎᒪᔨᐅᔪᓄᑦ ᖃᐅᔨᒋᐊᕈᓐᓇᑦᑎᐊᖅᑐᓯ. 

ᑮᓇᐅᔭᒐᓴᓐᓂᒃ ᐱᑖᕋᓱᖕᓂᐊᕐᒪᑕ.  

 

ᑭᓯᐊᓂ ᑖᓐᓇ ᕿᒻᒥᓂᒃ ᐊᑐᖃᑦᑕᕐᓂᖅ ᐅᑎᖅᑎᑕᐅᕙᓪᓕᐊᓂᖓᓂᒃ, ᑖᓐᓇ ᐅᐱᓐᓇᕐᔪᐊᕐᒪᑦ. ᑕᐃᒪᓐᓇᓗ ᑖᒃᑯᐊ 

ᐱᓕᕆᑦᑎᐊᕋᓱᒃᓱᑎᒃ. ᐃᓕᓴᐅᑎᒋᔭᐅᓯᓐᓈᖅᓱᓂ ᐊᒻᒪᓗ ᐅᑎᖅᑎᑦᑎᕙᓪᓕᐊᒡᓗᑎᒃ ᐃᓄᐃᑦ ᐱᖅᑯᓯᖏᓐᓂᒃ, 

ᑕᐃᒪᓐᓇᐃᑎᓪᓗ ᐊᒻᒪᓗ ᓂᕆᐅᑦᑎᐊᖅᐳᖓ ᑕᑉᐹᓃᒍᒪᓪᓗᖓ ᐃᒃᐱᐊᔪᖕᒥ ᐱᒋᐊᕐᓂᐊᓕᖅᑎᓪᓗᒋᑦ 

ᐃᓚᒋᔭᐅᓗᖓ ᐱᓐᖑᐊᖅᑐᓕᕆᔪᓂᒃ. 

 

ᑭᓯᐊᓂ ᓇᖕᒥᓂᖅ ᕿᒧᑦᓯᕈᒪᔾᔮᓐᖏᑦᑎᐊᕋᒪ,ᐊᓈᖅᓯᑐᐃᓐᓇᕆᐊᖃᕋᒪ ᐅᕝᕙᓘᓐᓃᑦ ᖁᐊᑦᑐᐃᓐᓇᕆᐊᖃᕋᒪ, 

ᑕᐃᒪᓐᓇᐃᑎᓪᓗᒍ. ᐊᔅᓱᐊᓗᒃ ᑖᒃᑯᐊ ᐱᓕᕆᖃᑦᑕᕐᒪᑕ ᑖᒃᑯᐊ ᕙᐃᓯᐳᒃᒥᑦᑕᐅᖅ ᑐᓴᐅᒪᑎᑦᑎᕙᓪᓕᐊᖃᑦᑕᕐᒪᑕ, 

Nunavut Quest page-ᖑᓪᓗᓂ ᖃᓪᓗᓈᑎᑐᑦ.  

 

ᑖᒃᑯᐊ ᑲᑎᒪᔨᐅᔪᐃᑦ ᖁᔭᓐᓇᒦᕈᒪᔭᒃᑲ ᐊᒻᒪᓗ ᐅᐸᑦᑕᐅᖃᑦᑕᕐᓕᑦ. ᐃᒃᐱᐊᔪᖕᒥ ᒨᓯ ᐆᔪᑯᓗᒃ, ᓯᐴᓚ ᐆᔪᑯᓗᒃ, ᕉᑕ 

ᓈᑕᓇᐃ, ᐲᕐᓇᑎ ᐃᔾᔭᖏᐊᖅ, ᑯᕆᔅᑐ ᓈᑕᓇᐃ. 

 

ᐃᒡᓗᓕᖕᒥ ᓴᐃᓚᓯ ᐊᑕᒍᑦᓯᐊᖅ, ᐋᓐᑎ ᓕᐊ ᐊᑕᒍᑦᓯᐊᖅ, ᑕᐃᓇ ᕼᐊᐅᓕ, ᓗᐃᓴ ᑭᑉᓯᒐᖅ, ᓲᓴᓐ ᖃᐅᕐᓇᖅ, 

ᑖᓄᑦ ᐃᑦᑐᓵᕐᔪᐊᖅ. ᒥᑦᑎᒪᑕᓕᒻᒥᑦ ᓖ ᐃᓄᐊᕋᖅ, ᓖᓗ ᐃᓄᐊᕋ, ᓵᓕ ᐃᓄᐊᕋᖅ. ᖃᐅᔨᒪᓂᐊᕐᒥᕗᓯ 

ᓄᕙᒡᓇᕐᔪᐊᒧᑦ ᐊᓯᔾᔨᕆᐊᖃᑳᓪᓚᑉᐸᑦ ᐊᓯᔾᔨᖅᑕᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 065 - 6(1): ᐃᓕᑕᕆᔭᐅᑦᑎᐊᕐᓂᖓ Hᐆᕝ ᐸᓂᐊᖅ (ᖁᐊᓴ)  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓛᖅ ᓇᖏᖅᓯᕗᖓ, ᓄᓇᖅᑲᑎᒃᑲ 

ᐃᒡᓗᓕᖕᒥᐅᑦ ᐃᓱᒪᒋᓪᓗᒋᑦ. ᐱᓗᐊᖅᑐᒥᒃ ᕿᑐᕐᖓᕆᔭᐅᔪᑦ ᐊᒻᒪ ᐃᓚᒋᔭᐅᔪᑦ ᕼᐅᑉ ᐸᓂᐊᕐᒧᑦ, 

ᐸᓂᐊᖑᓚᐅᖅᑐᒧᑦ.  

 

ᑖᓐᓇ ᐃᓐᓇᐅᓛᖑᓚᐅᖅᑐᖅ ᐃᒡᓗᓕᖕᒥ ᐃᓅᔪᓐᓃᓚᐅᕐᒪᑦ. ᐅᓪᓗᒥ ᓄᓇᒧᑦ ᐃᓕᔭᐅᓂᐊᕐᒪᑦ ᐸᓂᖕᒥᓂᒃ 

ᐃᓕᔭᐅᖃᑎᖃᓪᓗᓂ. ᐸᓂᐊᖅ ᐃᓄᐃᑦ ᐱᖅᑯᓯᖏᓐᓂᒃ ᐊᑐᖅᓯᓚᐅᖅᑐᖅ, ᖃᐅᔨᒪᑦᑎᐊᓚᐅᖅᑐᖅ, 

ᐃᓕᓐᓂᐊᕐᕕᐅᕙᓚᐅᖅᖢᓂᓗ. ᑭᖑᓪᓕᖅᐹᒥᒡᓗ ᐊᕐᕙᒐᓱᒃᑎᓪᓗᒋᑦ ᐃᒡᓗᓕᖕᒥᐅᑦ ᐃᓐᓇᕆᔭᐅᓚᐅᖅᖢᓂ.  

 

ᐃᒡᓗᓕᖕᒥᐅᖑᖃᑎᒃᑲ, ᐊᖏᔪᒥᒃ ᐊᓯᐅᔨᕗᒍᑦ, ᐱᒻᒪᕆᐅᔪᒥᒃ. ᐃᓚᑯᓗᖏᑦ ᐃᓱᒪᒋᑦᑎᐊᖅᐸᒃᑲ, 

ᐃᒃᐱᒋᑦᑎᐊᖅᖢᒋᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 066 - 6(1): ᖁᔭᒋᔭᐅᓂᖓ ᔪᐊᔾ ᐳᑐᓕᒃ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᖑᔪᖅ ᑖᔅᓱᒥᖓ ᐅᖃᐅᓯᖄᕐᔪᒍᒪᔪᖓ ᖁᔭᓐᓇᒦᕈᒪᓪᓗᖓ 

ᐃᑲᔪᓚᐅᖅᓯᒪᔪᐃᑦ ᑏᓴᕝᕘᑎᓪᓗᒍ, ᕿᓂᖅᑎᓪᓗᒋᑦ ᓇᐅᔮᓂ. ᑖᓐᓇ ᕿᓂᖅᑕᐅᓚᐅᖅᓯᒪᔪᖅ ᓄᓇᓕᖕᓄᑦ 

ᐃᑲᔪᖅᑐᐃᑦᑎᐊᓚᐅᖅᓯᒪᖕᒪᑦ ᓯᕗᓕᖅᑎᐅᖃᑕᐅᔪᓪᓗ, ᐃᑲᔪᕋᓱᑐᐃᓐᓇᖃᑦᑕᖅᖢᓂ, ᐊᖑᔭᓐᖏᓐᓂᒡᓗ 

ᓄᓇᖅᑲᑎᓐᖏᓐᓄᑦ ᐃᑲᔪᐃᓐᓇᖅᐸᒃᖢᓂ.  

 

(ᑐᓵᔨᑎᒎᓕᖅᑐᖅ) ᑖᓐᓇ ᔪᐊᔾ ᐳᑐᓕᒃ ᐃᓗᖏᖅᑐᓚᐅᕐᒪᑦ ᐊᓯᕙᖃᑦᑕᖅᑐᓂ, ᐃᑲᔪᓪᓚᕆᑉᐸᑦᑐᓂᑦ 

ᓂᖃᐃᑐᓯᕙᑦᑐᓂ ᓄᓇᖅᑲᑎᒥᓄᑦ, ᐊᑭᓕᖅᓱᖅᑕᐅᒐᓂ ᐱᓕᕇᓐᓇᖅᐸᓚᐅᖅᑐᖅ ᑕᒪᒃᑯᓇᖓᑦ ᓂᕿᖃᓐᖏᑦᑐᓄᑦ. 

ᑭᓐᖑᓇᖅᑑᒐᓗᐊᖅ ᑭᓯᐊᓂᑦᑕᐅᖅ ᑐᓐᖓᓇᓚᐅᕐᓂᖓ, ᐃᓚᐅᑎᑦᓯᐊᕙᓚᐅᕐᓂᖓᓗ, ᐱᓇᓱᖃᑕᐅᕙᑦᓱᓂ 

ᐃᑲᔪᖅᐸᑦᓱᓂᓗ ᖃᐅᒪᔭᒥᓂᒃ. ᐊᖑᓇᓱᑦᑎᒥᒃ ᐊᓯᐅᖏᓪᓗᓂ, ᐊᑦᑐᐃᓂᖃᓪᓚᕆᓲᓐᖑᒻᒪᑦ 

ᐊᑦᑐᐃᓂᖃᓪᓚᕆᑦᓯᒪᒻᒪᑦ ᐅᕙᑉᑎᓐᓄᑦ, ᐃᓕᑕᕆᔭᐅᑦᑎᐊᕆᐊᖃᖅᑐᖅ ᐃᑲᔪᖅᐸᓚᐅᕐᓂᖓᓄᑦ. ᐃᓚᒥᓄᑑᓐᖏᑦᑐᖅ 

ᐃᑲᔪᐸᓚᐅᕐᒪᑦ ᑭᓯᐊᓂ ᓄᓇᖅᑲᑎᓕᒫᒥᓂᒃ. 

 

ᐅᖃᖅᑏᑦ, ᑕᒪᓐᓇ ᐱᓪᓗᒍ ᖁᔭᓐᓇᒦᕈᒪᕆᕙᒃᑲ ᕿᓂᖅᑎᐅᓚᐅᖅᑐᑦ ᓄᓇᓕᒻᒥ, ᓯᓚᑎᑦᑎᓂᒡᓗ ᐱᔪᑦ. 

ᓂᕆᓂᐅᓇᓚᐅᓐᖏᑦᑐᑦ. ᓄᓇᓕᒻᒥ ᕿᓂᖃᑦᑕᓯᒋᐊᓚᐅᖅᑐᑦ ᓄᓇᖃᖅᑐᑦ ᐊᑭᓕᖅᓱᖅᑕᐅᒐᑎᒃ 

ᕿᓂᖃᑕᐅᕙᓚᐅᖅᑐᑦ ᕼᐊᒻᓚᒃᑯᓪᓗ.  

 

ᐃᓚᒋᔭᒥᒃ ᐊᓯᐅᔨᓂᖅ ᓄᓇᖅᑲᑎᒋᔭᒥᒃ ᐊᖏᔪᐊᓘᒻᒪᑦ ᐊᒻᒪᓗ ᐅᖁᒪᐃᖦᖢᓂ. ᐃᖅᑲᐅᒪᒍᓐᓇᖅᓯᑲᐃᓐᓇᕐᓚᕗᑦ 

ᐃᓚᓐᓇᕆᔭᑯᓗᖏᑦ ᐊᒃᓱᕈᕐᓇᑐᒃᑰᖅᑎᓪᓗᒋᑦ ᒪᒥᓴᑦᑎᐊᑦᓯᐊᖁᓪᓗᒋᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᐊᓇᖅᑯᑎᑦ ᐃᓚᒋᔭᐅᔪᑦ ᐃᖅᑲᐅᒪᕙᕗᑦ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᓯᑕᒫᓄᑦ, ᑭᐅᔾᔪᑏᑦ 

ᐊᐱᖅᑯᑎᒃᑯᑦ ᐅᖃᐅᓯᒃᑯᑦ. ᑕᓪᓕᒫᑦ, ᒪᑐᓯᒪᒐᑦᑕ ᑭᒃᑯᓕᒫᓂᒃ ᐃᓕᑕᖅᓯᓂᖃᓐᖏᓇᑦᑕ ᐳᓛᕆᐊᖅᓯᒪᔪᓂᒃ ᑕᕝᕙᓂ 

ᐳᓛᕐᕕᒻᒥ. ᐊᕐᕕᓂᓕᖓᓐᓄᑦ. ᐊᐱᖅᑯᑏᑦ ᐅᖃᐅᓯᒃᑯᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᖕᓈᓄᑦ ᐃᒡᓗᓕᒑᕐᔪᒻᒧᓪᓗ, 

ᒥᔅᑐ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 049 - 6(1): ᑐᐊᐸᖃᕐᕖᑦ ᐃᒡᓗᓕᒑᕐᔪᖕᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᓪᓛᒃᑯᑦ ᐃᒡᓗᓕᒑᕐᔪᖕᒥᐅᑦ, ᑲᖏᖅᖠᓂᕐᒥᐅᑦ, ᑲᑎᒪᔨᐅᖃᑎᒃᑲ.  

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᕋ, ᐊᐱᖅᑯᑎᒃᑲ ᑐᕌᖓᔪᑦ ᓄᓇᓕᖕᓂ ᒐᕙᒪᒃᑯᑦ 

ᐱᔨᑦᑎᖅᑎᒃᑯᓐᓄᑦ. ᐱᔾᔪᑎᖃᖅᑐᑦ ᐱᒻᒪᕆᐅᓂᖓ ᓯᐅᕋᖅᑕᕕᐅᔪᖅ ᐱᓪᓗᒍ ᐃᒡᓗᓕᒑᕐᔪᖕᒥ. 

 

ᐅᖃᖅᑏ, ᒥᓂᔅᑕ ᖃᐅᔨᒪᔪᒃᓴᐅᖕᒪᑦ ᑐᓴᕋᒃᓴᑦ ᐊᓪᓚᑕᐅᓯᒪᖕᒧᑦ ᐱᓕᕆᕝᕕᖓᓐᓂ ᐃᒡᓗᓕᒑᕐᔪᖕᒥ ᑖᒃᑯᐊ ᓄᓇᓕᖕᒥ 

ᒪᑭᑕᑦᓴᐃᓐᓇᒍᓐᓇᓂᕐᒧᑦ ᐸᕐᓇᐅᑎᒥᒃ ᐅᖃᖅᓯᒪᖕᒪᑦ ᐅᖃᓕᒫᖅᖢᒍ, ᓄᓇᓕᒃ ᐊᒥᒐᕐᒪᑕ ᓯᐅᕋᑦᑕᕐᕕᑦᓴᓂᒃ 

ᐅᑭᐅᓄᑦ ᒪᕐᕈᐃᓐᓇ ᐊᑐᕈᓐᓇᓕᖅᑐᒥᒃ ᐊᒥᐊᒃᑯᑐᐃᓐᓇᖃᓕᕐᒪᑕ. 

 

ᐅᖃᖅᑏ, ᒥᓂᔅᑕᐅᔪᖅ ᐃᓕᑦᑕᖅᓯᔪᒃᓴᐅᖕᒪᑦ ᓈᒻᒪᒃᑐᒥᒃ ᓯᐅᕋᑦᑕᕐᕕᑦᓴᖃᑦᑎᐊᕐᓂᖅ ᐱᓪᓚᕆᐅᖕᒪᑦ. ᓄᓇᓕᑦᑕ 

ᐱᕈᖅᐸᓪᓕᐊᓂᖓᓄᑦ ᐊᒻᒪᓗ ᐸᕐᓇᑕᐅᔪᒧᑦ ᓄᑖᒥᒃ ᒥᑦᑕᕐᕕᒃᓴᐅᑉ ᐅᑕᖅᑭᕕᒃᓴᖓᓂᒃ, ᐊᖅᑯᑏᓪᓗ 

ᐋᖅᑭᒋᐊᕐᑕᐅᕕᒋᒋᐊᖃᕐᓂᖏᓐᓂᒃ ᐃᒡᓗᖃᕐᕕᒃᓴᐃᓪᓗ ᓴᓇᔭᐅᓂᒃᓴᖏᓐᓄᑦ.  

 

ᒥᓂᔅᑕ ᐅᖃᑦᓯᐊᕈᓐᓇᖅᐸ ᖃᓄᓪᓚᑦᑖᖅ ᑭᓱᓪᓚᑦᑖᓂᒃ ᐃᑲᔪᖅᑐᐃᕈᑎᖃᕐᒪᖔᑦ ᐱᓕᕆᕝᕕᖓᓂᒃ ᓄᓇᒋᔭᐅᔪᖅ 

ᐃᑲᔪᖅᑕᐅᖁᓪᓗᒍ. ᐊᑐᐃᓐᓇᖃᖅᑎᑕᐅᑦᓯᐊᖁᓪᓗᒍ ᓯᐅᕋᒃᑕᕐᕕᒃᓴᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᒃᑯᓐᓂ ᐱᔨᔅᓯᖅᑎᒃᑯᓐᓄᑦ ᒥᓂᔅᑕ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᓛᖅ ᖁᔭᓐᓇᒦᒃ ᐊᐱᖅᑯᑎᖓᓄᑦ 

ᒪᓕᒐᓕᐅᖅᑎᐅᑉ. ᐅᖃᖅᑏ, ᐃᒡᓗᓕᒑᕐᔪᒻᒥ ᑖᒃᑯᐊ ᓄᓇᓕᒻᒧᑦ ᒪᑭᑕᑦᓴᐃᓐᓇᕈᓐᓇᓂᕐᒧᑦ ᐸᕐᓇᐅᑎᖓᓂᒃ, 

ᕼᐋᒻᒪᓚᒃᑯᓐᓂᑦ ᓇᓗᓇᐃᖅᓯᓯᒪᒻᒪᑕ ᑕᒫᓂ 24-ᓂᒃ ᓯᕗᓪᓕᐅᔾᔭᒥᓐᓂᒃ.  

 

ᑖᑦᓱᒧᖓᓕ ᐅᖃᐅᓯᐅᔪᒧᑦ ᑭᐅᔾᔪᑎᒋᔭᕋ, ᓄᓇᓕᓕᒫᑦ ᑭᓐᖑᖅᐸᑦᑕᒥᓐᓂᒃ ᒪᑐᐃᖓᐃᓐᓇᖅᐸᑦᑐᒍᑦ 

ᓯᐅᕋᑦᑕᕆᐊᓕᓐᓄᑦ. ᐱᖃᓯᐅᑎᔪᑦ ᑖᒃᑯᐊ ᐊᑐᐃᓐᓇᐅᕙᒌᖅᑐᑦ ᓱᓇᒃᑯᑖᖏᓪᓗ ᐊᒻᒪᓗ ᖃᓄᑎᒋᑦ ᓯᐅᕋᑦᑕᕐᕖᑦ 

ᐊᑐᖅᑕᐅᔪᓐᓇᕐᒪᖔᑕ ᑕᒪᓐᓇ ᓇᐅᑦᓯᖅᑐᖅᑕᐅᖏᓐᓇᖅᑐᖅ ᐃᑲᔪᖅᑐᐃᒍᑎᒌᓐᓇᖅᐸᑦᑕᕗᓪᓗ ᓄᓇᓕᓐᓂ. 

ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᓐᓄᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᕗᖓ ᕼᐋᒻᒪᓚᒃᑯᖓ ᐃᒡᓗᓕᒑᕐᔪᒻᒥ ᐅᖃᐅᓯᖃᖅᓯᒪᓕᕐᒪᑕ 

ᐃᓱᒫᓘᑎᒥᓐᓂᒃ ᑕᒪᑐᒪᖓᑦ ᒥᓂᔅᑕ ᐱᓕᕆᕝᕕᐊᓄᑦ? ᑭᓯᐊᓂᓕ ᑭᐅᔭᐅᒻᒪᕆᒃᓯᒪᖏᖦᖢᑎᒃ. ᒥᓂᔅᑕᐅᔪᖅ 

ᐊᖏᕐᓂᐊᖅᐹ ᑖᒃᑯᐊ ᕼᐋᒻᒪᓚᒃᑯᑦ ᑭᐅᔭᐅᑦᓯᐊᓕᖁᑉᓗᒋᑦ ᑭᖑᕙᖏᓪᓗᑎᒃ ᐊᒻᒪᓗ ᐊᓪᓚᕝᕕᕗᑦ ᑐᓂᔭᐅᖁᑉᓗᒍ 

ᐊᔾᔨᖓᓂᒃ ᐱᓕᕆᕝᕕᖓᑕ ᑭᐅᔾᔪᑎᒋᓯᒪᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄᐃᑦᑐᒥᒃ ᑎᑎᕋᐅᑎᐅᓯᒪᔪᓂᒃ 

ᐅᖃᐅᓯᖃᕋᓗᐊᕐᒪᖔᑦ ᑭᓯᐊᓂ ᕿᒥᕐᕈᔨ ᑐᓂᓯᑉᐸᑦ ᓇᒻᒪᔅᓯᑉᐸᓗ ᖃᖓᒃᑯᑦ ᑭᐅᒐᓱᑦᓯᐊᕈᓐᓇᓛᖅᐸᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹᓗ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓪᓗᓕᒑᕐᔪᖑᓇ ᓄᓇᓕᑑᕙᓪᓚᐃᖏᒻᒪᑦ ᑭᕙᓪᓕᕐᒥ 

ᐱᔭᕆᐊᑐᔪᖅᓯᐅᖃᑦᑕᓕᖅᑐᖅ ᑐᐸᔅᓴᓐᓄᑦ, ᐅᔭᕋᓛᔅᓴᓂᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᒪᓕᒐᓕᐅᕐᕕᒻᒧᑦ, 

ᐱᓕᕆᕕᖓ ᖃᓄᐃᓕᐅᕐᒪᖔᖅ ᑐᐊᐸᔅᓴᓂᒃ ᑐᐊᐸᔅᓴᓄᑦ ᐸᕐᓇᐅᑎᓕᐅᕋᓱᑦᑐᑎᒃ ᑭᕙᓪᓕᕐᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᑉ! 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᐅᖃᖅᑏ, ᐱᓕᕆᕕᒐ ᐃᑲᔪᖅᓰᒐᓱᖃᑦᑕᖅᑐᖅ ᓄᓇᓕᓕᒫᑦᑎᐊᓂᒃ ᖃᓄᑐᐃᓐᓇ ᐱᒋᐊᖃᖅᑲᑕ. 

ᑐᐊᐸᔅᓴᓃᓪᓘᓐᓃᑦ ᐅᔭᕋᓛᔅᓴᓂᒃ ᐊᓯᖏᓐᓂᓪᓘᓐᓃᑦ ᐱᕈᖅᐸᓪᓕᐊᔭᕆᐊᖃᕐᖓᑕ ᓄᓇᓖᑦ. ᑖᓐᓇ 

ᖃᐅᔨᒋᐊᑦᑎᐊᕋᖃᖅᑕᕗᑦ ᐸᕐᓇᐅᑎᕗᑦ ᐋᖅᑭᑎᐊᖅᓯᒪᒐᓗᐊᕐᒪᖔᑦᑎᒋᑦ ᑮᓇᐅᔭᖏᓪᓗ ᐊᒻᒪ ᐃᖅᑲᓇᐃᔭᖅᑎᖏᑦᑕ 

ᐃᑲᔪᖅᓰᒍᓐᓇᖅᑐᐃᑦ ᓈᒻᒪᑎᐊᕋᓗᐊᕐᒪᖔᑕ ᓄᓇᓕᓐᓄᑦ ᐃᑲᔪᖅᓰᒍᓐᓇᖅᑐᐃᑦ. 

 

ᐅᖃᖅᑏ, ᑖᓐᓇ ᕿᒥᕐᕈᐊᕆᐊᒃᑲᓐᓂᕈᓐᓇᖅᑕᕋ. ᐊᒻᒪ ᑖᓐᓇ ᑎᑎᖅᑲᖅ ᐅᖃᐅᓯᕆᕋᑖᖅᑕᖓ ᓂᕆᐅᒋᓂᐊᖅᑲᕋ 

ᐅᖃᐅᓯᕆᖅᑲᐅᔭᖓᐃᓛᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᒧᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 050 - 6(1): ᐱᓕᕆᕝᕕᒻᒥ ᐃᖅᑲᓇᐃᔮᒃᓴᐃᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᕈᒪᔪ ᒫᓐᓇ ᐅᓪᓛᒥ ᐆᒥᖓ ᖃᓪᓗᓈᑎᑐᖅᑲᐃ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᒃᑲ ᑐᕌᖓᖑᓱᒻᒪᑕ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ ᐊᒻᒪ ᐱᔾᔪᑎᖃᖅᑐᑎᒃ ᐱᓕᕆᕕᖓᑕ 

ᐃᖅᑲᓇᐃᔮᖁᑎᖏᓐᓂᒃ ᑲᖏᖅᑐᒑᐱᒻᒥ ᕿᑭᖅᑕᕐᔪᐊᒥᓗ. 

 

ᓰᑏᕝᕙ 10, 2019-ᖑᑎᓪᓗᒍ (ᑐᓵᔨᑎᒎᕈᓐᓃᖅᑐᖅ) ᑖᒃᑯᓇᓂ ᑕᑯᓯᒪᔭᑦᑎᓐᓂ (ᑐᓵᔨᑎᒎᓕᖅᑐᖅ) ᒐᕙᒪᑐᖃᒃᑯᑦ 

ᓄᓇᕘᓪᓗ ᒐᕙᒪᖓᑦ ᑐᓴᖅᑕᐅᑎᑦᑎᓚᐅᖅᓯᒪᒻᒪᑕ $4.7-ᒥᓕᐊᓐᓂᒡᒎᖅ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᖑᓱᒻᒪᑕ. 

ᑲᓇᑕᒥᒃ ᓄᓇᒥᐅᑕᓂᒃ ᓄᓇᒥᐅᑕᓄᑦ ᑐᕌᖓᔪᓂᒃ ᑐᕌᖓᔪᓂᒃ ᑮᓇᐅᔭᓂᒃ. ᑕᐃᓐᓇ ᓄᑖᖅ ᐊᒡᒍᑎᓐᓂ 

ᒥᕐᖑᐃᓯᕐᕕᕋᓛᖅ ᓴᖅᑭᖅᑕᐅᒐᓱᑦᑎᓪᓗᒍ ᑲᖏᖅᑐᒑᐱᐅᑉ ᓴᓂᐊᓂ. ᑖᒃᑯᐊ ᑲᖏᖅᑐᒑᐱᒻᒥᐅᑦ 

ᑐᓴᖅᑎᑕᐅᒍᒪᒐᓗᐊᕐᖓᑕ ᖃᓄᖅ ᐱᕙᓪᓕᐊᑎᑕᐅᓯᒪᒻᒪᖔᖅ.  

 



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᑦ ᐃᖅᑲᓇᐃᔮᑦ ᓴᖅᑭᖅᑕᐅᓂᐊᕐᒪᖔᑕ ᑲᖏᖅᑐᒑᐱᒻᒥ? ᑖᓐᓇ ᒥᕐᖑᐃᓯᕐᕕᒃ 

ᓴᖅᑭᑕᐅᑉᐸᓂᓛᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇᐃᓛᒃ ᓂᕆᐅᒋᑦᑎᐊᖅᑕᕋ 

ᒥᕐᖑᐃᓯᕐᕕᒃ ᓴᖅᑭᓐᓂᐊᕐᒪᑦ ᐱᓕᕆᐊᕆᔭᐅᕙᓪᓕᐊᓕᖅᑎᓪᓗᒍ ᑖᒃᑯᐊᓗ ᑕᒫᓂ ᐅᖃᐅᓯᕆᓛᖅᓱᑎᒍᑦ ᐊᑭᑐᔫᑎᐅᑉ 

ᐃᓗᐊᓃᑎᓪᓗᒍ, ᐃᓕᕆᐊᕆᔭᐅᑎᓪᓗᒍ. ᒫᓐᓇ ᑖᒃᑯᐊ ᕿᒥᕐᕈᐊᖅᑕᒃᑯᑦ ᖃᑦᓯᓂᒃ ᐃᖅᑲᓇᐃᔭᖅᑎᓂᒃ 

ᓴᖅᑮᓂᐊᒪᑕᑭᐊᖅ ᑎᑎᕋᖅᓯᒪᖏᒻᒪᑕ, ᖃᐅᔨᒋᐊᑦᑎᐊᓚᐅᕐᓗᖓ ᐅᓂᒃᑳᕐᕕᒋᔪᓐᓇᕐᓂᐊᕐᒥᔭᕋ 

ᒪᓕᒐᓕᐅᖅᑎᐅᖃᑎᒐ. ᑭᓯᐊᓂ ᓂᕆᐅᑦᑎᐊᖅᑐᖓ ᑕᕝᕙ ᐊᑭᑐᔫᑎᓂᒃ ᐱᓕᕆᓕᕈᑦᑕ ᑖᓐᓇ 

ᐊᖏᖅᑕᐅᑎᓐᓇᓱᓐᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒐᕙᒪᒃᑯᑦ ᓄᑖᖑᓛᖑᔪᖅ ᓈᓴᐅᑎᖁᑎᖏᑦ ᐅᖃᖅᓯᒪᒻᒪᑕ ᐅᕙᓂ 

ᑕᑯᓪᓗᒋᑦ ᑖᒃᑭᐊ ᓰᑏᕝᕙ 30, 2021-ᖑᑎᓪᓗᒍ ᓄᑖᕈᕆᐊᖅᑕᐅᔪᒥᓂᐅᓪᓗᑎᒃ ᓇᓗᓇᐃᖅᓯᒪᒻᒪᑕ ᑖᒃᑯᓇᓂ 

ᑭᒡᒐᖅᑐᖅᑕᓐᓂᒃ ᑲᖏᖅᑐᒑᐱᒻᒧᑦ ᒪᕐᕉᒃ ᐃᖅᑲᓇᐃᔮᔅᓴᐅᓗᑎᒃ. ᐃᖅᑲᓇᐃᔮᖑᔪᓐᓈᖅᑑᒃ, ᐊᐃᑉᐸᖓ 

ᐃᓂᒋᔭᐅᒐᓗᐊᖅᑐᓂᒃ ᐊᑕᐅᓯᖅ ᐃᓐᓄᔅᓯᒪᓐᖏᓐᓂᖓᓂᒃ ᐊᒻᒪᓗ ᕿᑭᖅᑕᐅᕐᔪᐊᖅ ᑕᐃᒫᖑᒋᓪᓗᓂ.  

 

ᑕᐃᒪᓕ ᐅᖃᖅᑏ, ᑖᒃᑯᐊ ᒐᕙᒃᑯᑦ ᓄᑖᖑᓛᖑᔪᖅ ᓈᓴᐅᑎᖁᑎᖏᑦ ᐅᖃᖅᓯᒪᒻᒪᑕ ᐊᕙᑎᓕᕆᔨᒃᑯᑦ ᐱᓕᕆᕕᖓᑦ 

ᒪᕐᕉᓐᓂᒃ ᐃᖅᑲᓇᐃᔭᖅᑎᖃᕐᓂᖏᓐᓂᒃ ᑲᖏᖅᑐᒑᐱᒻᒥᑦ ᐊᐃᑉᐸᖓᓗ ᐃᓐᓄᔅᓯᒪᓇᓂ, ᑖᒃᑯᐊ ᐅᖃᕋᑖᖅᑕᓐᓂ.  

ᒥᓂᔅᑕᖃᐃ ᐅᖃᕈᓐᓇᖅᐸ ᖃᓄᐃᓕᖓᒻᒪᖔᖅ ᐱᓕᕆᕕᖓᑕ ᐱᓕᕆᐊᖓ ᐃᓐᓄᓐᓇᓱᓐᓂᖓᓂᒃ ᑖᔅᓱᒥᖓ 

ᐃᓂᐅᔪᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᓗᐊᓐ, ᐃᑉᐱᒋᑦᑎᐊᖅᐸᒋᑦ ᑖᓐᓇᕈᓗᒃ ᐱᕋᓱᒃᓱᒍ 

ᐃᓗᐊᓐᖏᓐᓂᖅᐹᖑᖃᑕᐅᒻᒪᑦ. 

 

>>ᐃᒡᓚᖅᑐᑦ 

 

ᐄ, ᑖᒃᑯᐊ ᓄᑖᖑᔪᑦ ᐊᒻᒪᓗ ᐃᖅᑲᓇᐃᔭᑲᐃᓐᓇᕐᓂᐊᖅᑐᓂᒃ ᒫᓐᓇ ᐱᓕᕆᐊᕆᔭᐅᓪᓗᑎᒃ ᑖᒃᑯᐊ ᒥᕐᖑᐃᓯᕐᕕᒻᒧᑦ 

ᓴᓇᔭᐅᕙᓪᓕᐊᑎᓪᓗᒋᑦ. ᑭᓯᐊᓂ ᑕᐃᒃᑯᐊ ᖃᐅᔨᒋᐊᑦᑎᐊᕈᓐᓇᕐᓂᐊᕆᓪᓗᒋᑦ ᑭᓯᐊᓂ ᓄᓇᒥᐅᑕᓕᕆᔨᓄᑦ, 

ᓄᓇᒥᐅᑕᓕᕆᔩᑦ ᑕᐃᑲᓃᑲᐅᑎᒋᒻᒪᑕ ᑕᐃᒃᑯᐊᖑᑐᐃᓐᓇᕆᐊᖃᖅᓱᑎᒃ. ᑭᓯᐊᓂ ᑖᓐᓇ ᐸᐃᑉᐹᖓ 

ᕿᒥᕐᕈᐊᑦᑎᐊᕐᓗᒍ ᓇᓪᓕᐊᓂᒃ ᑲᖏᖅᑐᒑᐱᒻᒦᒪᑕᑭᐊᖅ, ᖃᐅᔨᒋᐊᑦᑎᐊᕈᓐᓇᕐᓂᐊᖅᓱᖓ.  

 

ᑖᒃᑯᐊᖑᑉᐸ ᐄ, ᐊᓕᐊᓇᐃᑦ ᐃᓚᒋᔭᐅᓕᖅᑐᑦ ᐊᒻᒪᓗ ᐃᖅᑲᓇᐃᔭᖅᑎᔅᓴᓂᒃ ᕿᓂᕈᓐᓇᖅᓯᓂᐊᕋᑦᑕ, ᑕᐃᒪᓐᓇ 

ᐅᖃᕆᐊᕌᕐᔪᒍᒪᓪᓗᖓ ᖁᔭᓐᓇᒦᖅᓱᒍ ᑖᓐᓇ ᒪᓕᒐᓕᐅᖅᑎ ᐊᐱᖅᓱᖅᑐᐊᓐᓅᖕᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐊᐱᖅᑯᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᓇᓗᓇᐃᒐᓛᒍᓐᓇᕋᕕᐅᒃ ᑲᒪᒋᔭᐅᓂᐊᕐᓂᖓᓂᒃ ᑖᓐᓇ 

ᓂᕆᐅᒋᑎᒋᓂᐊᖅᑕᕗᑦ. 

 

ᑕᐃᒪᓕ ᐅᖃᖅᑏ, ᑕᕝᕗᖓᑦᑕᐅᖅ ᒐᕙᒪᒃᑯᑦ ᓄᑖᖑᓛᖑᔪᖅ ᓈᓴᐅᑎᖏᓐᓂ ᑖᒃᑯᓇᓂ ᐅᖃᖅᑲᐅᔭᓐᓂᑦ ᓱᓕ 

ᐅᑎᕐᕕᒋᒃᑲᓐᓂᕈᒪᓪᓗᒋᑦ, ᓇᓴᐅᑎᖁᑎᖏᑦ ᐅᖃᖅᓯᒪᒻᒪᑕ ᐱᓕᕆᕕᕗᑦ ᐊᑕᐅᓯᕐᒥᒃ ᐃᖅᑲᓇᐃᔮᒥᒃ, 

ᐃᖅᑲᓇᐃᔮᔅᓴᖅᑕᖃᕐᒪᑦ ᕿᑭᖅᑕᕐᔪᐊᒥᒃ ᐃᓐᓄᔅᓯᒪᓇᓂᓗ. 

 



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᒪᓐᓇ ᐅᖃᐅᓯᐅᓚᐅᖅᓯᒪᑎᓪᓗᒍ ᒪᓕᒐᓕᐅᖅᑎᐅᓚᐅᖅᑐᒧᑦ ᑭᖑᕝᕕᖅᓯᒪᔭᓐᓄᑦ. ᑕᐃᔅᓱᒪᓂ ᒥᓂᔅᑕᐅᑉ 

ᑕᐃᔅᓱᒪᓂ ᒥᓂᔅᑕ ᐅᖃᓚᐅᖅᓯᒪᒻᒪᑦ ᑖᓐᓇ ᐃᓪᓗᔅᓴᖅᑲᖏᓐᓂᕋᖅᑕᐅᑎᓪᓗᒍ. ᑖᔅᓱᒥᖓ 

ᑭᐅᔾᔪᑎᖃᓚᐅᖅᓯᒪᔭᒥᓂᐅᒻᒪᑦ. 

 

ᐅᖃᖅᑏ, ᒥᓂᔅᑕᖃᐃ ᐅᖃᕆᐊᕈᓐᓇᖅᐸ ᖃᓄᐃᓕᖓᓂᖓᓂᒃ ᐱᓕᕆᕕᖓᓂᒃ ᐱᓕᕆᐊᖑᓂᖓ ᐃᓐᓄᑦᑕᐅᓂᖓ 

ᑖᔅᓱᒧᖓ ᐃᓂᐅᔪᒧᑦ, ᐆᒪᔪᕐᓂᐊᖅᑎᖃᕈᓐᓇᖏᓐᓂᖓ ᑖᓐᓇ ᕿᑭᖅᑕᕐᔪᐊᒥ ᑕᕝᕗᖓ. ᑖᓐᓇ ᐃᓕᒪᔪᖅ 

ᐊᐱᖅᑯᑎᒐ ᑐᑭᓯᓇᖅᓯᑎᒋᐊᒃᑲᓐᓂᐊᕐᔪᑦᑐᒍ. ᖁᔭᓐᓇᒦᒃ. ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᓱᑦᑎᐊᖅᑐᐊᓘᒻᒪᑦ. 

ᑖᒃᑯᐊ ᐃᖅᑲᓇᐃᔮᖏᓛᑦ ᓴᖅᑭᒋᐊᖃᕐᒪᑕ ᐊᒻᒪᓗ ᐱᔭᕆᐊᖃᕐᒪᑕ. ᐄ, ᑖᓐᓇ ᓱᓕ ᐊᑯᓂᕈᓗᒃ ᑕᐃᒪᐃᓕᖓᒻᒪᑦ, 

ᐃᒡᓗᓴᒥᒃ ᐅᑕᖅᑭᑎᑕᐅᓪᓗᑎᒃ ᑕᐃᒪᐃᓐᓇᐃᑎᓪᓗᒍ ᓱᓕ ᒫᓐᓇᒧᑦ ᑕᐃᒪᓐᓇᐃᓕᖓᓪᓗᓂ. ᑭᓯᐊᓂ ᑖᒃᑯᐊ 

ᑎᑭᑲᐃᓐᓇᖃᑦᑕᖅᓱᑎᒃ ᑎᑭᕝᕕᐅᑲᐃᓐᓇᖃᑦᑕᖅᓱᑎᒃ ᑕᐃᒪᓐᓇ ᐊᑐᖅᑕᐅᖃᑦᑕᕐᒪᑕ ᐃᖅᑲᓇᐃᔭᖅᑎᖃᖏᒐᐃᒻᒪᑕ 

ᑕᒫᓂ ᐃᖅᑲᓇᐃᔭᖅᑎᒋᔭᐅᔪᓂᒃ ᐊᖓᔪᖅᑳᕆᔭᐅᔪᓄᑦ ᑖᒃᑯᓄᖓ ᑎᑭᑲᐃᓐᓇᖃᑦᑕᖅᓱᑎᒃ ᑕᒪᒃᑯᐊ 

ᓄᓇᒥᐅᑕᓕᕆᔨᒃᑯᑦ ᐱᓕᕆᐊᖏᓐᓂᒃ ᐱᓕᕆᑲᐃᓐᓇᖃᑦᑕᖅᓱᑎᒃ. ᐃᖅᑲᓇᐃᔭᖅᑎᑖᕈᑦᑎᐊᕋᓗᐊᖅᑐᒍᑦ ᑭᓯᐊᓂ 

ᐃᓛᓐᓂᒃᑯᑦ ᐱᓇᓱᖃᑦᑕᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 051 - 6(1): ᕿᓂᕐᓂᖅ ᐹᖅᓴᐃᓂᕐᓗ (ᒪᓕᑭ) 

 

ᒪᓕᑭ: ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᒥᓂᔅᑕᐃᑦ ᐊᒻᒪᓗ ᓄᓇᖅᑲᑎᒃᑲ ᐊᒻᒪᓗ ᓴᕐᓕᕐᒥᐅᑦ 

ᑭᒡᒐᖅᑐᖅᑕᒃᑲ.  

 

ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᓂᐊᖅᑕᕋ ᓄᓇᓕᓐᓄ ᒐᕙᒪᓄᑦ ᐱᔨᑦᑎᕋᖅᑎᓄᑦ ᐊᐱᖅᑯᑎᒋᓂᐊᖅᑕᕋ, ᑖᓐᓇ 

ᐱᔾᔪᖃᖅᑐᖅ ᐱᖏᖕᓇᖅᑐᓕᕆᓂᕐᒥᒃ. (ᑐᓵᔨᑎᒎᓕᖅᑐᖅ) ᒫᓐᓇ ᑕᐃᒪ ᑖᒃᑯᐊ ᖁᔭᓕᑲᐃᓐᓇᕈᒪᒐᒃᑭᑦ ᐸᖅᓴᐃᔩᑦ 

ᓈᐅᔮᓂᑦ ᐊᒻᒪᓗ ᓴᓪᓕᕐᒥᒃ. ᑖᒃᑯᑦ ᓇᒻᒥᓂᖅ ᐊᑦᑕᓇᖅᑐᒦᑎᑉᐸᒻᒪᑕ ᐱᐅᓕᑦᑎᒐᓱᐊᖅᑐᑎᒃ ᐊᓯᒥᓂᒃ.  

 

ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒻᒪᑦ ᖃᐅᔨᒪᒻᒪᑦ ᐱᓕᕆᕕᖓᑦ ᑲᒪᔨᐅᒻᒪᑦ ᐊᐅᓚᑦᑎᔨᐅᒻᒪᑦ ᓄᓇᓕᓐᓂ 

ᑐᓐᖓᕕᖃᐅᖅᑑᒐᓗᐊᓂᑦ ᐸᖅᓴᐃᔨᓂᑦ ᐸᖅᓴᐃᔨᓄᑦ, ᐃᑲᔪᕐᓂᕐᒧᑦ ᐊᑐᐊᒐᓂᒃ.  

 

ᑖᓐᓇᓗ ᐊᑐᐊᒐᖓᑦ ᓄᖑᕝᕕᔅᓴᖃᓕᖅᑐᓂᒃ ᐄᐳᓘ 1-ᖑᓕᖅᑲᑦ ᑕᕝᕙᓂ ᐊᕐᕌᒍᑦᑎᓐᓂ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᐊᓯᔾᔨᖅᑕᐅᒋᐊᖓ ᐊᑐᐊᒐᖅ ᐃᓱᒪᔅᓴᖅᓯᐅᕈᑎᒋᔭᐅᒻᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓗ ᐊᐃᕕᓕᐅᑉ ᒪᓕᒐᓕᐅᖅᑎᖓ ᐊᒻᒪᓗ 

ᐅᖃᐅᓯᕆᕋᑖᖅᑕᖏᑦ ᓄᓇᖅᑲᑎᖏᓪᓗ ᐃᑉᐱᒋᖃᑎᒋᕙᒃᑲ, ᑕᐃᒃᑯᐊᓗ ᕿᓂᖅᑎᐅᖃᑕᐅᖃᑦᑕᖅᑐᑦ ᓄᓇᓕᒃ 

ᖁᔭᓐᓇᒦᑦᓯᐊᕈᒪᒋᕙᒃᑲᑦᑕᐅᖅ ᐃᒻᒥᓂᒃ ᑐᓂᖃᑦᑕᕐᒪᑕ ᐃᓅᖃᑎᒥᓂᒃ ᐃᑲᔪᕈᒪᓪᓗᑎᒃ. 

 

ᐅᖃᖅᑎ, ᑖᒃᑯᐊ ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑏᑦ ᕿᓂᖅᑐᓕᕆᓂᕐᒥᒃ ᐃᑲᔪᖃᑦᑕᖅᑎᓪᓗᒋᑦ ᐊᒻᒪ ᐊᑐᐊᒐᖃᖅᓱᑕ 

ᑮᓇᐅᔭᑎᒍᑦ ᐃᑲᔪᕈᑎᒃᓴᓂᒃ, ᑖᓐᓇᓗ ᐊᑐᐊᒐᖅ ᕿᒥᕐᕈᔭᐅᕙᓪᓕᐊᒐᓗᐊᖅᑎᓪᓗᒍ ᖃᓄᖅ 

ᐊᑐᕐᓂᖃᑦᓯᐊᖅᓯᒪᒻᒪᖔᖅ, ᑭᓯᐊᓂᑦᑕᐅᖅ ᖃᓄᖅᑕᐅᖅ ᐋᖅᑭᒋᐊᕈᓐᓇᕐᓂᖏᓐᓂᒃ, ᖃᓄᓪᓚᑦᑖᖅ 

ᐃᓗᓕᑯᓘᔭᖏᓐᓂᒃ ᐅᖃᕈᓐᓇᓐᖏᒃᑲᓗᐊᖅᓱᖓ ᐊᐅᓚᑦᓯᐊᒃᑲᓐᓂᕈᓐᓇᕐᓂᑦᑎᓐᓂᒃ ᕿᒥᕐᕈᕙᕗᑦ, ᐃᒃᓯᕙᐅᑕᖅ. 

ᑖᒃᑯᐊᓗ ᓄᓇᓖᓂᑦ ᑕᒪᒃᑯᓂᖓ ᐊᑐᖃᑦᑕᖅᑐᐃᑦ ᕿᓂᕐᑐᓕᕆᓂᕐᒥᒃ ᐃᓗᐊᖃᑕᐅᒍᓐᓇᖁᓪᓗᒋᑦ ᑖᓐᓇ ᐅᑐᐊᒐᐅᑉ 

ᐋᖅᑭᒋᐊᕈᓐᓇᕐᓂᖓᓂ. ᖁᔭᓐᓇᒦᒃ ᐅᖃᖅᑎ. 

 



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ, ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕐᒪᑦ. (ᑐᓵᔨᑎᒍᑦ) ᒥᓂᔅᑕ ᑕᐃᒪ 

ᐃᖅᑲᐅᒪᔪᔅᓴᐅᒻᒪᑦ ᐅᒡᒍᓇᖅᑑᒐᓗᐊᕐᒥᒃ ᐱᕐᕈᓗᐊᕿᔪᖃᒻᒪᑦ ᓇᐅᔮᕐᒥ ᐸᖅᓴᐃᔪᓕᕆᓪᓗᑎᒃ ᑕᐃᒪᐃᓚᐅᖅᓯᒪᒻᒪᑕ 

ᕿᔅᓵᓕᓚᐅᖅᓯᒪᒻᒪᑕ ᓄᓇᖅᑲᑎᒌᑦ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐅᓇᓕᒃᑯᑦ ᐸᖅᓴᐃᓲᖑᒻᒪᑕ ᖃᖓᑕᓲᒃᑯᑦ ᐅᑭᐅᖅᑕᖅᑐᒥ ᐸᖅᓴᐃᔨᐅᒻᒪᑕ. 

ᖁᔭᓕᓪᓗᑎᒍᓪᓗ ᐃᑲᔪᕐᓂᕆᕙᑦᑕᖏᓐᓄᑦ ᑭᓯᐊᓂᓕ ᑖᒃᑯᐊ ᐅᓇᑕᖅᑐᓴᒃᑯᑦ ᐸᖅᓴᐃᔨᖏᑦᑕ ᖃᖓᑕᓲᖓ 

ᐅᓇᓂᒥᐅᑕᐅᒻᒪᑦ ᐊᓐᑎᐊᕆᐅᒥᐅᑕᐅᒻᒪᑦ, ᓅᕙ ᓯᑰᓯᐊᒥᐅᑕᐅᓪᓗᑎᓪᓗ. ᐅᑉᐱᕆᒐᒃᑯᓕ ᐃᑲᔪᕐᓂᖃᕐᓂᐊᖅᑐᒋᓪᓗᒍ 

ᐸᖅᓴᐃᔩᑦ ᖃᖓᑕᓲᖏᑦ ᐃᓂᑖᖅᑎᑕᐅᑉᐸᑕ ᐃᓂᒌᓐᓇᓂᐊᖅᑕᖓᓂᒃ ᕿᑎᖓᓂ ᓄᓇᕘᑉ. ᐃᑲᔪᓪᓚᕆᒃᑲᔭᖅᑐᖅ 

ᐅᐸᔅᓴᕋᐃᓐᓂᖅᓴᐅᓕᖅᑎᑦᑎᖃᑦᑕᕐᓗᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᑕᒪᓐᓇ ᐅᖃᐅᓯᕆᓯᒪᒻᒪᖔᒍ ᒐᕙᒪᑐᖃᒃᑯᓐᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᓯᔨ. ᑖᓐᓇ ᕿᒥᕐᑐᓕᕆᓂᕐᒥᒃ ᐱᔾᔪᑎᖃᖅᑎᓪᓗᑕ ᑖᒃᑯᐊ 

ᒐᕙᒪᑐᖃᒃᑯᑦ ᐃᑲᔪᖅᑎᒋᖃᑦᑕᕐᒥᒐᑦᑎᒍᑦᑕᐅᖅ ᐊᔾᔨᒌᓐᖏᑦᑐᒃᑯᑦ ᐅᖃᖃᑎᒋᓯᒪᓐᖏᓪᓚᕆᒃᑲᓗᐊᖅᓱᒍ ᑖᒃᑯᐊ 

ᒐᕙᒪᑐᖃᒃᑯᑦ ᒥᓂᔅᑕᒋᔭᖏᑦ ᑭᓯᐊᓂ ᐅᖃᕈᓐᓇᖅᓱᖓ ᐱᓇᓱᐊᕈᓯᕆᓛᖅᑕᑦᑎᓐᓂ ᒫᑦᓯ 17ᖑᓕᖅᐸᑦ ᑖᓐᓇ 

ᒥᓂᔅᑕᐃᑦ ᒥᓂᔅᑕᐅᖃᑎᒃᑲ ᑲᓇᑕᒥ ᑐᐊᕕᕐᓇᖅᑐᓕᕆᓂᕐᒧᑦ ᕿᓂᖅᑐᓕᕆᓂᕐᒧᓪᓗ ᑖᑦᓱᒥᖓ ᐅᖃᐅᓯᖃᕈᒫᕋᑦᑕ 

ᐃᒻᒪᖄ ᑭᖑᓂᐊᒍᑦ ᑐᓴᖅᑎᑦᓯᒋᐊᕈᒫᖅᑯᖓ ᒪᓕᒐᓕᐅᖅᑎᐅᖃᑎᒃᑲᓂᒃ ᐊᒻᒪᓗ ᑕᕝᕗᖓ 

ᐅᓂᒃᑲᐅᓯᕆᒍᓐᓇᓛᖅᓱᒋᑦ ᑲᑎᒪᐅᑎᒋᓂᐊᖅᑕᕗᑦ ᐱᓇᓱᐊᕈᓯᐅᓛᖅᑐᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ ᖁᔭᓐᓇᒦᒃ ᑖᓐᓇ ᑲᒪᒋᒐᖕᓂ. (ᑐᓵᔨᑎᒍᑦ) ᒥᓂᔅᑕ ᑕᐅᒪ ᖃᐅᔨᒪᑦᑎᐊᕐᖓᑦ 

ᑲᓇᑕ ᐊᒻᒪᓗ 7ᒃᑲᓐᓃᑦ ᐅᑭᐅᖅᑕᖅᑐᒥ ᑲᑎᒪᔨᖏᑦᑕ ᐃᓚᒋᔭᐅᔪᖅ ᑲᑎᒪᔨᖏᓐᓄᑦ ᐃᓚᒋᔭᐅᔪᑦ 

ᐊᑎᓕᐅᓚᐅᖅᓯᒪᒻᒪᑕ ᐅᑭᐅᖅᑕᖅᑐᒥ ᐸᖅᓴᐃᓂᕐᒧᑦ ᐊᖏᖃᑎᒌᒍᑎᐅᔪᒥᒃ ᒪᐃ 2011ᖑᑎᓪᓗᒍ, ᒫᓐᓇᓕ ᐃᒪᕐᔪᐊᑉ 

ᐊᑭᐊᓂ ᕌᓯᐊᒃᑯᑦ ᔫᑯᕋᐃᓐᒨᕋᓱᑦᑐᐊᓘᑎᓪᓗᒋᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐊᖏᖃᑎᒌᒍᑎ ᑖᓐᓇ 

ᐊᓯᔾᔨᖅᑕᐅᒋᐊᖓ ᕿᒥᕐᕈᐊᖅᑕᐅᒻᒪᖔᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑖᒃᑯᐊ ᐅᑭᐅᖅᑕᖅᑐᒥ ᖃᓄᐃᓕᐅᖅᐸᓪᓕᐊᓯᒪᔪᐃᑦ 

ᐅᓇᑕᕐᔪᐊᖅᑎᓪᓗᒋᑦ ᑕᐅᕙᓂ ᑕᕆᐅᑉ ᐊᑭᐊᓂ, ᐱᕙᓪᓕᐊᑎᓪᓗᒍᓗ ᖃᓄᖅ ᐊᒃᑐᐃᓂᖃᑐᐃᓐᓇᕆᐊᖃᕐᒪᖔᑦ 

ᐅᑭᐅᖅᑕᖅᑐᒥ, ᑖᓐᓇ ᓯᕗᓕᖅᑎᓗ ᑲᒪᒋᕙᓪᓕᐊᒻᒥᒻᒪᒍᑦᑕᐅᖅ ᓯᕗᓕᖅᑎᐅᖃᑎᖏᓐᓂᒃ, ᐃᒻᒪᖄ ᑖᓐᓇ 

ᐅᖃᖃᑎᒋᒍᓐᓇᕋᔭᖅᑕᕋ ᖃᓄᖅ ᑖᓐᓇ ᐊᑦᑐᐃᓂᖃᕈᓐᓇᕋᔭᕐᒪᖔᑦ ᐅᕝᕙᓘᓐᓃᑦ ᐃᑉᐱᒋᔭᐅᔭᕆᐊᓕᓐᓂᒃ 

ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ, ᒪᓕᒐᓕᐅᖅᑎ ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 052 - 6(1): ᐊᓯᔾᔨᖅᑕᐅᔭᕆᐊᓖᑦ ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓ 

(ᓴᕕᑲᑖᖅ) 

ᓴᕕᑲᑖᖅ: ᖁᔭᓐᓇᒦᒃ ᐅᖃᖅᑎ. ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑎ ᑲᔪᓯᔪᒪᒐᒃᑯ ᐊᐱᖅᑯᑎᒋᔭᕋ ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᐃᖅᑲᓇᐃᔭᖅᑏᑦ ᐃᒡᓗᖏᑦᑕ 

ᒥᒃᓵᓄᑦ ᐊᐱᕆᓚᐅᓐᖏᓐᓇᒪᓕ. ᑕᐃᒪ ᐃᖅᑲᐃᑎᒋᐊᕐᓂᐊᕋᒃᑯ ᒪᓕᒐᓕᐅᖅᑎ ᓚᐃᑦᓯᑑᓐ ᑲᑎᒪᔾᔪᑎᕕᓂᕐᓂ 

ᐊᐃᑦᑖᖑᒐᓗᐊᖅ “ᑖᓐᓇ ᐃᑲᔫᓯᐊᖑᔪᖅ ᑖᒃᑯᓄᖓ ᐱᓕᒻᒪᒃᓯᒪᔪᒻᒪᕆᐅᔪᓄᑐᐊᖅ ᑐᕌᖓᖕᒪᑦ ᑕᒡᕙᐅᒐᓗᐊᖅ 



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑲᐅᑎᒃᑯᕕᑯᖕᓄᑦ. 2/3ᒋᔭᖏᑦ ᐊᑭᑐᓂᖅᐹᑦ ᑕᐃᑲᓂ ᐃᖅᑲᓇᐃᔭᖅᑏᑦ ᐃᒡᓗᖓᓃᒻᒪᑕ 

ᐅᖃᐅᓯᕆᓐᖏᓪᓗᒍ 2512%ᑐᐃᓐᓇᖏᑦ ᐃᖅᑲᓇᐃᔭᖅᑎᓪᓗᒋᑦ ᐃᓄᖕᓂᒃ ᐃᖅᑲᓇᐃᔭᖅᑎᓄᑦ.”  

 

ᐅᖃᖅᑎ, ᑖᓐᓇ ᐊᓯᔾᔨᒐᔪᓐᖏᒻᒪᑦ ᐃᒃᐱᒋᔭᐅᓂᖓ ᒪᓕᒐᓕᐅᖅᑎ ᓚᐃᑦᓯᑑᓐ ᐅᖃᐅᓯᕆᓚᐅᖅᑖ, ᒥᓂᔅᑕ 

ᑲᒪᔨᐅᓕᕐᒪᑦ ᐃᖅᑲᓇᐃᔭᖅᑕᒥᓂᒡᓘᓇ ᐊᓯᔾᔨᖅᑐᖃᕐᓂᐊᖅᐸᖃᐃ ᑭᒃᑯᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓅᕈᓐᓇᖅᑐᑦ 

ᐊᖓᔪᖅᑲᐅᑏᑦ ᐃᓯᖃᑦᑕᕈᓐᓃᕐᓗᑎᒃ ᐃᓄᐃᓪᓗ ᐊᑎᖏᑦ ᐊᓯᖏᑦ ᒥᓂᔅᑕᐅᖅᑲᐃ ᐅᖃᐅᓯᕆᒋᐊᒃᑲᓐᓂᕈᓐᓇᖅᐹ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᒋᔪᒪᓪᓗᒍᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᐊᒻᒪᓗ ᐅᖃᐅᓯᕆᓪᓗᒋᑦ ᑲᑎᒪᔾᔪᑎᕕᓂᕐᓂ ᑖᒃᑯᐊ ᓇᐃᓴᐅᑏᑦ ᐋᒃᑳᖅᑕᐅᔪᓐᓇᓐᖏᒻᒪᑕ 

ᐅᖃᖅᑎ. ᐅᖃᖅᑎ, ᑖᒃᑯᐊ ᑕᑯᒃᓴᐅᑎᑕᐅᖃᑎᑦᑕᖅᓯᒪᖕᒪᑕ ᓈᓴᐅᑎᑦ ᑕᐃᒃᑯᐊ ᓱᓕᔪᑦ ᐅᖃᖅᑎ. 

 

ᑕᐃᒪ ᒪᓕᒐᓕᐅᖅᑎ ᐅᖃᖅᓯᒪᓚᐅᕐᒪᑦ ᑲᒪᔨᐅᓕᕋᒪ ᐃᖅᑲᓇᐃᔭᖅᑏᑦ ᐃᒡᓗᖏᑕ ᐊᑐᐊᒐᖏᓐᓂᒃ ᐊᒻᒪᓗ 

ᑐᒃᓯᕋᖅᓯᒪᓚᐅᕋᒪ ᓂᕆᐅᒍᓐᓇᕐᒪᖔᑕ ᐊᓯᔾᔨᕐᓂᐅᓂᐊᖅᑐᓂᒃ ᓲᕐᓗ ᐊᖓᔪᖅᑲᐅᑏᑦ ᐃᖅᑲᓇᐃᔭᖅᑏᑦ ᐃᓄᐃᓪᓗ 

ᐊᓯᖏᑦ ᖃᖓᒃᑰᖅᑕᕐᓂᐊᕐᓂᖏᓪᓗ ᐅᖃᖅᑎ, ᑕᐃᒪ ᐅᖃᓚᐅᖅᓯᒪᓪᓗᖓ ᐅᖃᖅᑎ, ᑭᐅᔪᓐᓇᓐᖏᑲᓚᐅᕋᒪ 

ᐊᐱᖅᑯᑎᖓᓄᑦ. ᖃᐅᔨᒪᓐᖏᓐᓇᒃᑯ ᑭᐅᔾᔪᑎᖓ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕᐅᑉ ᖃᐅᔨᒪᓐᖏᒻᒪᒍ ᐅᖃᖅᑎ. ᒥᓂᔅᑕ ᐊᖓᔪᖅᑳᕆᔭᐅᖕᒪᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᐃᖅᑲᓇᐃᔭᖅᑏᑦ ᐃᒡᓗᖏᑦ ᒥᓂᔅᑕᐅᓪᓕ ᑭᐅᔪᓐᓇᓐᖏᑉᐸᖓ, ᑭᐊᓕ ᑭᐅᔪᓐᓇᖅᐹᖓ?  

 

ᑭᐊ ᐊᐅᓚᒻᒪᒍ ᐃᖅᑲᓇᐃᔭᖅᑐᓕᕆᓂᖅ? ᐅᖃᖅᑎ, ᐃᔾᔪᐊᒃᑲᓐᓂᕈᒪᓪᓗᒍ ᑲᑎᒪᔾᔪᑎᕕᓂᖅ ᒫᓐᓇᐅᔪᖅ 

ᐋᖅᑭᒃᓯᒪᔪᖅ, ᐃᖅᑲᓇᐃᔭᖅᑏᑦ ᐃᒡᓗᖏᑦᑕ ᒥᒃᓵᓄᑦ ᒫᓐᓇ ᐋᖅᑭᒃᓯᒪᓂᖓ ᓈᒻᒪᓐᖏᑦᑐᒻᒪᕆᐅᖕᒪᑦ ᐊᒻᒪᓗ 

ᖃᓄᐃᓕᐅᖅᑕᐅᔭᕆᐊᖃᖅᑐᕆᓪᓗᒍ. ᑕᐃᒪ ᐊᐱᖅᑯᑎᖃᕐᓂᑕᒫᑦ ᒥᓂᔅᑕ ᑭᐅᔾᔪᑎᖃᐃᓐᓇᐅᔭᕐᒪᑦ 

ᕿᒥᕐᕈᓂᖅᑕᖃᕐᓂᐊᕐᒪᒡᒎᖅ. ᑭᓱᒥᑭᐊᖅ ᓴᖅᑭᑦᑐᖃᕐᓂᐊᖅᑐᖅ ᖃᐅᔨᒪᓇᖓᓗ ᖃᖓᒃᑰᕐᓂᐊᕐᒪᖔᓪᓗ ᖃᐅᔨᒪᓇᓂ.  

 

ᑕᐃᒪ ᒥᓂᔅᑕᐅᓚᐅᖅᑐᒥᒃ ᒥᓂᔅᑕ ᐊᐱᕆᒃᑲᓐᓂᕈᒪᕙᕋ, ᑭᓇ ᐊᐅᓚᑦᑎᔨᐅᖕᒪᑦ ᐃᖅᑲᓇᐃᔭᖅᑐᓕᕆᔩᓪᓗ 

ᐊᑐᐊᒐᕐᓂᒃ, ᖃᓄᐃᒻᒪᓪᓘᓇ ᒥᓂᔅᑕ ᑭᐅᔪᓐᓇᓐᖏᓚᖅ ᐊᐱᖅᑯᑎᒋᔭᓐᓂᒃ ᑕᐃᒪ ᐅᖃᐅᓯᕆᓚᐅᖅᓯᒪᔭᖏᓐᓄᑦ 

ᒪᓕᒐᓕᐅᖅᑎᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᐃᒃᐱᒋᑦᑎᐊᖅᑕᕋ ᐊᐱᖅᓱᕐᓂᕆᔭᖓ ᑖᒃᑯᐊ 

ᐃᓱᒫᓘᑎᒋᖃᑦᑕᖅᓯᒪᖕᒥᒐᒃᑭᑦ ᒫᓐᓇ ᓱᓕ ᐃᓱᒫᓘᑎᒋᓪᓗᒋᑦ ᑭᓯᐊᓂᓕ ᐱᑕᖃᖅᑎᑦᑐᓐᓇᓐᖏᓐᓇᒃᑯ ᑭᐅᔾᔪᑎᓂᒃ 

ᐊᐱᖅᑯᑎᖏᓐᓄᑦ ᒫᓐᓇᐅᔪᖅ. 

 

ᑕᐃᒪ ᐅᖃᖅᑲᐅᑎᓪᓗᖓ ᐅᖃᖅᑎ, ᑲᒪᒋᔭᖃᕋᓗᐊᖅᑎᓪᓗᖓ ᐃᖅᑲᓴᐃᔭᖅᑎᓪᓗᖓ ᐊᑐᐊᒐᖏᓐᓄᑦ, ᑕᐃᒪ 

ᑕᒪᐅᓇᑐᐃᓐᓇᖅ ᐋᖅᑭᒃᓯᔾᔮᓐᖏᓐᓇᒪ ᑕᐃᒪᓗ ᐅᖃᖅᓯᒪᔪᓐᓇᖅᑐᖓ ᕿᒥᕐᕈᓂᖅᑐᖃᕐᓂᐊᕐᓂᖓᓂᒃ, ᕿᒥᕐᕈᓂᖅ 

ᑖᓐᓇ ᖃᐅᔨᔭᑦᑎᓐᓂᒃ ᐊᑐᕐᓗᑕ ᐋᖅᑭᒍᑎᒋᑦᑎᐊᕐᓂᐊᕋᑦᑎᒍᑦ. ᐅᖃᖅᑎ, ᒫᓐᓇ ᐱᒋᐊᕐᓂᖓᓃᒻᒪᑦ ᕿᒥᕐᕈᓂᐅᔪᖅ. 

 

ᐅᖃᖅᑎ, ᐱᕕᖃᑦᑎᐊᕆᐊᖃᕋᑦᑕ ᑕᑯᓇᑦᑎᐊᕋᓱᒡᓗᒍ ᑲᑎᖅᓱᐃᓗᑕᓗ ᑐᕌᒐᕆᓂᐊᖅᑕᑦᑎᓐᓂᒃ ᐋᖅᑭᒃᓯᒪᓂᖏᓐᓂᒃ 

ᖃᖓᒃᑰᖅᑕᕐᓂᐊᕐᓂᖓᓂᒃ ᐅᖃᕈᓐᓇᖅᓯᓚᐅᓐᖏᓐᓂᑦᑎᓐᓂ. ᐋᖅᑭᒃᓯᓂᑦᑎᓐᓂᓕ ᑕᐃᒪᓕ ᐅᖃᖅᑎ, 

ᐅᖃᓚᐅᕋᓗᐊᖅᑎᓪᓗᖓ ᑭᐅᔾᔪᑎᖃᕈᓐᓇᓐᖏᑦᑐᖓ ᒫᓐᓇᐅᔪᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ, ᑭᖑᓪᓕᖅᐹᕐᓗ ᐅᐃᒍᒋᐊᕈᑏᑦ, ᒥᔅᑕ ᓴᕕᑲᑖᖅ. 



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑐᓴᕈᒥᓇᖅᑐᖅ ᕿᒥᕐᕈᓂᕐᒥᒃ. ᒪᓕᒐᓕᐅᖅᑎ ᓚᐅᑦᓯᑑᓐ 

ᐃᔾᔪᐊᒃᑲᓐᓂᕐᓗᒍ. ᑕᐃᒪᓐᖓᓕᒫᖅ ᒥᓂᔅᑕᐅᑉ ᑭᐅᔾᔪᑎᒌᓐᓇᕐᒪᒍ ᕿᒥᕐᕈᓂᖅᑕᖃᕐᓂᐊᕐᒪᒡᒎᖅ ᑭᓯᐊᓂ 

ᖃᐅᔨᒪᓐᖏᑦᑐᒍᑦ ᖃᖓᒃᑯᑦ ᓴᖅᑭᑦᑐᖃᕐᓂᐊᕐᒪᑦ ᒥᓂᔅᑕᐅᓕᖅᑎᓪᓗᒍ ᑕᐃᒪᐃᓕᐅᕐᒪᑦ. 

 

ᖃᐅᔨᒪᔪᖅ ᐃᓱᒫᓘᑎᒐ ᑲᔪᓯᒋᐊᕐᓂᐊᖅᐳᖓ. ᐊᐱᖅᑯᑎᒃᑲ, ᐄ, ᑕᐃᒪ ᒪᓕᒐᓕᐅᖅᑎ ᓚᐃᑦᓯᑑᓐ ᑲᑎᒪᔾᔪᑎᕕᓂᕐᓂ 

ᐅᖃᓕᒫᒃᑲᓐᓂᕐᓗᒍ, “ᐅᖃᖅᑏ, ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐃᖅᑲᓇᐃᔭᖅᑏᓪᓗ ᐱᔪᒪᓕᕈᑕᐅᓗᑎᒃ ᐊᒻᒪᓗ 

ᓇᖕᒥᓂᖅ ᐊᖏᕐᕋᖃᕐᓂᕐᒧᑦ ᐱᑕᖃᓐᖏᒻᒪᑦ ᐱᔪᒥᓇᖅᓴᐅᑎᒥᒃ.”  

 

ᐱᔪᒥᓇᖅᓴᐅᑎᓂᖃᐃ ᑲᔪᖏᖅᓴᐃᖁᓪᓗᒍ ᐃᖅᑲᓇᐃᔭᖅᑏᑦ ᐃᒡᓗᖓᓅᖅᑐᑦ ᓇᖕᒥᓂᖅ ᐊᖏᕐᕋᖅᑖᕈᓐᓇᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᖅᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᓪᓚᑦᑖᖅ 

ᐅᖃᕈᒪᓪᓗᖓ ᐱᔪᒥᓂᖅᓴᐅᑎᒥᒃ ᖃᓄᐃᑦᑐᒥᑭᐊᖅ ᐃᑲᔪᕈᑕᐅᓂᐊᖅᑐᒥᒃ ᑲᔪᖏᖅᓴᐃᔾᔪᑕᐅᓗᑎᒃ ᐃᒡᓗᖃᖅᑎᐅᔪᑦ 

ᐃᒡᓗᓕᕆᔨᒃᑯᓐᓃᑦᑐᓪᓗ ᓇᖕᒥᓂᖅ ᐊᖏᕐᕋᖃᕈᓐᓇᖁᓪᓗᒋᑦ ᐃᒻᒥᒃᑰᕐᔫᒥᔪᓐᓇᖅᑐᓂᒃ. ᑕᐃᒪᐃᑦᑐᓐᓇᕈᒪ 

ᑕᐃᒪᐃᑦᑐᒪᒐᓗᐊᖅᑐᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᕿᐊᖅ. 

 

ᐊᐱᖅᑯᑦ 053 - 6(1): ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐱᒋᐊᕈᑕᐅᓯᒪᔪᑦ (ᖂᕿᐊᖅ) 

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᕋ ᒥᓂᔅᑕ ᐃᒻᒥᓃᖅᑕᐃᓕᒪᓂᕐᒧᑦ.  

 

ᐅᖃᖅᑎ, ᑕᒪᓐᓇᓕ ᐃᒻᒥᓃᑐᓕᕆᓂᖅ ᐅᖃᐅᓯᐅᓚᐅᑲᖃᑦᑕᕆᐊᕐᓗᓂ ᐃᒻᒥᓃᖅᑕᐃᓕᒪᓂᕐᒧᑦ.  

 

ᒥᓂᔅᑕ ᓴᖅᑭᑦᑎᔪᓐᓇᖅᐸᖃᐃ ᒪᒃᑯᑦᑐᓄᑦ ᑐᕌᖓᔪᓄᑦ ᐃᒻᒥᓃᖅᑕᐃᓕᒪᓂᕐᒧᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᑲᒪᒋᔭᖃᖅᑐᖅ ᐃᒻᒥᓃᖅᑎᑦᑕᐃᓕᒪᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, ᒪ’ᓈᖅᐸᕋ ᒪᓕᒐᓕᐅᖅᑎ ᑕᒪᑦᓱᒥᖓ ᐊᐱᖅᓱᕐᒪᑦ. ᐄ, ᑕᒪᓐᓇ 

ᐃᖕᒥᓃᖅᑕᖅᑐᓕᕆᓂᖅ ᐅᖁᒪᐃᒃᑲᓗᐊᖅᑎᓪᓗᒍ ᐊᖏᖃᑎᒋᕙᕋ ᒪᓕᒐᓕᐅᖅᑎ ᑕᒪᓐᓇ ᐅᖃᐅᓯᕆᔭᕆᐊᖃᕋᑉᑎᒍ 

ᐊᔪᕐᓇᕋᓗᐊᖅᑎᖦᖢᒍ.  

 

ᐊᐱᖅᑯᑎᒋᔭᖓᓄᑦ ᒪᒃᑯᒃᑐᓄᑦ ᐊᑐᐃᓐᓇᕈᐃᔫᓪᓗᐊᕐᒪᖔᑉᑕ ᐃᑲᔫᑕᐅᓂᐊᖅᑐᓂᒃ ᐱᓕᕆᔨᖁᑎᕗᑦ ᑕᑯᑉᓗᒋᑦ 

ᓄᓇᕗᑦ ᐃᓗᐊᓂ ᒫᓐᓇ ᓈᓴᖅᑕᐅᓯᒪᓂᖏᑦ ᑭᒡᒐᖅᑐᕐᕕᒋᔭᖓᓂᒃ ᐱᑕᖃᖅᑑᒐᓗᐊᖅ 

ᓂᕈᐊᖅᑕᐅᕝᕕᒋᓯᒪᔭᖓᓃᓛᒃ ᐱᓕᕆᔨᓂᒃ ᐱᑕᖃᖅᑑᒐᓗᐊᖅ ᑕᒪᐃᓐᓂᒃ ᐊᒻᒪᓗ ᒪᒃᑯᒃᑐᓄᑦ ᑐᕌᖓᔪᓂᒃ 

ᓴᖅᑮᒃᑲᓐᓂᕐᓂᓗᒃᑲᓗᐊᖅᑐᒍᑦ ᐱᓕᕆᔨᓂᒃ ᑖᒃᑯᐊ ᒪᒃᑯᒃᑐᓕᕆᔩᑦ. ᑕᒪᒃᑯᐊ ᐱᓕᕆᖃᑕᐅᓇᔭᖅᑐᑦ 

ᐃᓱᒪᓕᕆᔨᐅᓂᕐᒥᒃ ᐊᒻᒪᓗ ᐅᖃᖅᑎᑦᓯᔨ, ᑭᖑᓪᓕᖅᐹᒥ ᑮᓇᐅᔭᕐᒥᒃ ᐊᕐᕌᒍᑕᒫᑦ ᐊᑐᐃᓐᓇᕈᐃᓱᖅᑐᒍᑦ ᓄᓇᓕᖕᓄᑦ 

ᐊᔾᔨᒌᓐᖏᑦᑐᓄᑦ ᑎᒥᒋᔭᐅᔪᓄᑦ.  

 

ᐅᐱᒋᕙᑦᓯ ᑰᓇᐅᔭᑦᓛᒐᐅᔪᑦ ᑕᐃᒃᑯᑎᒎᓇᖅ ᐊᔾᔨᒌᓐᖏᑦᑐᓂᒃ ᒪᒃᑯᒃᑐᓄᑦ ᑐᕌᖓᔪᓂᒃ ᓴᖅᑭᐅᒪᔪᖃᖅᑕᖅᑑᒐᓗᐊᖅ 

ᓄᓇᓕᖁᑎᑦᑕ ᐃᓗᐊᓂ ᓄᓇᕗᒻᒥ. ᒪ’ᓇ ᐅᖃᖅᑎᑦᓯᔨ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ. ᒥᔅᑕ ᖂᕿᐊᖅ. 

 



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᒻᒥᓃᖅᑎᑦᑕᐃᓕᒪᓂᖅ, ᐱᓕᒻᒪᒃᓴᓂᕐᒧᖃᐃ 

ᐊᑐᐃᓐᓇᕈᖅᑎᑦᑎᔪᓐᓇᖅ ᑕᒪᑐᒧᖓ ᐃᓐᓇᕐᓄᑦᑕᐅᖅ ᑐᕌᖓᔪᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒪᓕᒐᓕᐅᖅᑎ ᐊᐱᕆ’ᓚᑦ ᒪ’ᓈᖅᐸᕋ. ᐊᒃᑐᓄᑦ ᑐᕌᖓᔪᓂᒃ 

ᐊᑐᐃᓐᓇᕈᐃᔫᓗᐊᕐᒪᖔᑦᑕ ᐊᐱᖅᓱᕐᒪᑦ. ᐱᓕᕆᔪᖅᓯᓂᐅᑉ ᒥᒃᓵᓄᑦ ᐊᐱᖅᓱᕐᒪᖔᑦ ᐅᕝᕙᓘᓐᓃᑦ ᐃᓱᒪᓕᕆᓂᐅᑉ 

ᒥᒃᓵᓄᑦ ᓇᖕᒥᓂᖅ ᐃᓕᓐᓂᐊᖅᑑᓗᐊᕋᔭᖅᑐᓂᒃ ᐊᐱᖅᓱᕐᒪᖔᖅ ᓇᓗᒐᒪ ᒫᓐᓇ. ᖃᓄᖅ ᑭᐅᑦᓯᐊᕆᐊᒃᓴᖅ, ᐃᒻᒪᖄ 

ᓇᓗᓇᐃᔭᐃᒃᑲᓐᓃᖅᐸᑦ ᒪᓕᒐᓕᐅᖅᑎ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᖅᓯᑎᒋᐊᖁᓐᓇᕈᕕᐅᒃ ᐊᐱᖅᑯᑏᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᓄᕙᒡᓇᕐᔪᐊᖅ ᐱᒋᐊᓚᐅᖅᑎᓪᓗᒍ ᐃᓄᑑᔭᕆᐊᖃᓕᖅᑐᑕᓗ 

ᐃᓱᒪᒃᓴᕈᓐᓃᑦᑎᐊᑐᕋ ᐊᒃᓱᕈᓐᓇᖅᑐᒻᒪᕆᐅᓕᓚᐅᕐᒪᑕ ᒪᒃᑯᑦᑐᓄᑑᖏᑦᑐᖅ ᐃᓐᓇᕐᓄᓪᓗ. ᑖᒃᑯᐊ ᐃᓕᓐᓂᐊᕐᕖᑦ 

ᒪᑐᔭᐅᓂᖅ ᐊᔪᕐᓇᖅᑐᒻᒪᕆᐊᓚᐅᕐᒪᑦ ᒪᒃᑯᑦᑐᓄᑦ ᐃᓐᓇᕐᓄᓪᓗ ᐊᖏᔪᖅᑳᕆᔭᐅᔪᓄᓪᓗ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ ᑐᓴᖅᑎᑦᑐᓐᓇᖅᐸᐅᒃ, ᒐᕙᒪᒃᑯᑦ ᑕᐃᒪ ᐊᑲᐅᓂᖅᓴᒃᑯᑦ ᐋᖅᑭᒃᓯᔪᖅ 

ᑕᐃᒪᓐᓇ ᓄᕙᒡᓇᕐᔪᐊᓇᐅᑎᓪᓗᒍ ᒪᑐᐃᖅᑎᓪᓗᒋᓪᓕ ᐊᔪᕐᓇᖅᑐᒻᒪᕆᐅᓚᐅᕐᒪᑦ ᐃᓚᔮᕇᓄᑦ ᐃᓱᒫᓗᓐᓇᖅᓯᓪᓗᓂ. 

ᒥᓂᔅᑕ ᐃᒻᒥᓃᖅᑎᑦᑕᐃᓕᒪᓂᕐᒧᑦ ᐊᑐᐃᓐᓇᕈᑎᖅᑎᔪᓄᑦ ᐱᓕᒻᒪᒃᓴᕐᓂᖅ ᓄᓇᕗᒻᒥᐅᓕᒫᓄᑦ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑎᑕᐅᓕᒪᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒪᓕᒐᓕᐅᖅᑎ ᑐᑭᓯᓐᓇᖅᓯᒃᑲᓐᓂᕐᒪᑦ. ᐄ, ᑕᒪᓐᓇ 

ᓄᕙᒡᓇᕐᔪᐊᓕᕆᓂᖅ ᐊᑦᑐᐃᓯᒪᕐᔪᐊᖅᑐᖅ ᐅᕙᒃᑎᓐᓂᓗᒃᑕᖅ. ᐃᓱᒪᓕᕆᓂᖅᑕᐅᖅ ᐊᑐᖅᑕᐅᓯᒪᓪᓗᓂ ᐃᓚᖓᒍᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓱᒪᓕᕆᓂᕐᒧᓪᓕ ᐊᔪᓕᐅᑎᖃᖅᓯᒪᓂᕐᒧᑦ ᐊᒻᒪᓗ ᓄᓇᕗᑦ ᓯᓚᑖᓂ 

ᐊᑦᑐᖅᑕᐅᓯᒪᖏᒻᒪᑕ ᐱᔨᑦᑎᕋᕐᓃᑦ ᓄᕙᒡᓇᕐᒧᐊᕐᒧᖅ. ᑭᓯᐊᓂᓕ, ᐊᑦᑐᖅᓯᓂᖅᑕᑕᖃᑦᑕᖅᓯᒪᖕᒪᑦ ᐃᒻᒥᒃᑯᑦ 

ᑲᒪᒋᔭᐅᓂᕐᒥᒃ ᓄᓇᕗᑦ ᐃᓗᐊᓂ.  

 

ᑭᓯᐊᓂᓕ, ᐃᓱᒪᓕᕆᓂᖅ ᐊᔪᓕᐅᑎᖃᖅᑐᓂ ᓇᖕᒥᓂᖅ ᑕᑯᔪᓐᓇᖅᑐᖅ ᐅᓗᕆᐊᓇᖅᑐᒦᑦᑐᓂᒃ. ᐊᒻᒪᓗ 

ᐅᖄᓚᐅᑎᒃᑯᑦ ᐃᑲᔪᖅᓯᕐᓂᖅᑕᖃᐃᕐᓗᓂ, ᐄᔭᒐᕐᓂᓪᓗ ᑖᒃᑯᐊ ᐊᐃᒃᓯᖃᑦᑕᕐᓂᖅ ᐊᒃᑐᖅᑕᐅᓯᒪᖏᑦᑐᑦ. ᐊᒻᒪᓗ 

ᐅᖃᖅᑏ, ᑭᖑᓪᓕᖅᐹᒥᒃ ᑕᐃᒪ ᐊᑐᐃᓐᓇᕈᖅᑎᑦᑎᕙᓪᓕᐊᖕᒥᔪᒍᑦ ᐃᑭᐊᖅᑭᕕᒃᑯᑦ ᐅᖃᓪᓚᖃᑎᖃᕐᓂᕐᒥᒃ 

ᒫᓐᓇᐅᔪᖅ.  

 

ᐅᖃᖅᑏ, ᒪᒥᓴᐃᓂᖅ ᐅᖃᓪᓚᓐᓂᒃᑯᑦ ᑖᓐᓇ ᖃᕋᓴᐅᔭᒃᑯᑦ ᐊᑐᐃᓐᓇᐅᔪᖅ ᓄᓇᕗᒻᒥᐅᓕᒫᓄᑦ ᐊᑐᐃᓐᓇᖕᒪᑦ. 

ᑲᔪᖏᖅᓴᖅᐸᒃᑲ ᑭᒃᑯᑐᐃᓐᓇᐃᑦ ᑕᒪᑐᒥᖓ ᐃᑉᐱᒍᓱᒃᑐᑦ ᐋᓐᓂᐊᕕᒻᒧᑦ ᐃᓱᒪᓕᕆᔨᒧᓪᓘᓐᓃᑦ ᑐᓴᕆᐊᒃᑲᕐᓂᕐᓗᑎᒃ 

ᒪᒥᓴᕐᓂᕐᒧᑦ ᐅᖃᓪᓚᓐᓂᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᖂᑭᐊᖅ. 

 

ᖁᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑕᐅᓪᓗᖓ ᑕᒪᓐᓇ ᐃᒃᓯᓇᑐᐃᓐᓇᔾᔮᖏᓐᓇᒃᑯ 

ᔫᓂᑦᑎᐊᓯ ᑭᑭᑦᑎᖏᖦᖢᖓ ᐃᑉᐱᒋᒐᔅᓯᐅᒃ ᓄᓇᕗᒻᒥᐅᑦ. ᐊᑏ, ᐃᑲᔪᖅᑕᐅᔭᕆᐊᖃᕈᕕᑦ ᐃᑲᔪᖅᑕᐅᔭᖅᑐᕆᑦ 

ᐊᒻᒪᓗ ᖁᔭᓕᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ ᑕᒪᑐᒥᖓ ᑭᐅᓐᓇᕐᒪᑦ. ᓂᓪᓕᐅᑎᒃᓴᑐᐃᓐᓇᖅ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑎᐊᕐᒧᑦ ᒪᓕᒐᓕᐅᖅᑎ ᒥᔅᑕ ᓯᒪᐃᓚᒃ. 

 



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 054 - 6(1): ᓄᓇᕗᑦ ᓯᓚᑖᓂ ᐃᑲᔫᑎᑦ ᐋᓐᓂᐊᕕᓕᐊᖅᓯᒪᔪᓄᑦ (ᓯᒪᐃᓚᒃ) 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᒥᓂᔅᑕᕆᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐊᐱᖅᓱᕈᒪᕙᕋ ᐅᑉᓗᒥ.  

 

ᐅᖃᖅᑎᑦᓯᔩ, ᒪᒥᐊᓇᐅᒐᓗᐊᖅ ᓄᓇᕗᒻᒥᐅᖃᑎᕗᑦ ᓄᓇᕗᑦ ᓯᓚᑖᓄᑦ ᐊᐅᓪᓚᕆᐊᖃᔪ’ᒪᑕ ᐃᓛᓐᓂᒃᑯ, 

ᑐᑭᓯᓐᓇᖅᖢᓂᓗ ᐊᐅᓪᓚᕆᐊᖃᕈ’ᒪ ᓄᓇᕗᑦ ᓯᓚᑖᒧᑦ, ᐋᓐᓂᐊᕐᕕᓕᐊᕆᐊᖃᕌᖓᑕ. ᐃᓛᓐᓂᑯᑦ 

ᐋᓐᓂᐊᕐᕕᓕᐊᖅᑐᑦ ᐊᒻᒪ ᐊᔾᔭᖅᑐᖅᑎᖏᑦ ᓄᓇᕗᑦ ᓯᓚᑖᓂ ᐊᐅᓪᓚᖅᓯᒪᖃᑦᑖᕆᐊᖃᔪ’ᒪᑕ. ᑐᑭᓯᓐᓇᖅᖢᓂᓗ 

ᑖᒻᓇ ᐃᓄᐃᓚᓐᖑᓇᖅᖢᓂᓗ ᑭᐱᓐᖑᓇᖅᑕᕐᒪᓪᓗ. 

 

(ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᐃᑲᔪᖅᓲᑎᓂᒃ 

ᐃᕿᐊᓐᖑᔾᔭᐃᒃᑯᑎᓂᒃ ᐱᔨᑦᑎᕈᑎᓂᒡᓗ ᐊᑐᐃᓐᓇᖃᕐᕕᐅᒻᒪᖔᖏᑦ, ᑕᐃᒃᑯᐊ ᐋᓐᓂᐊᕕᓕᐊᖅᓯᒪᔪᑦ ᐅᑯᓗ 

ᐊᐅᓪᓚᖅᓯᒪᕙᒃᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᐅᖃᖅᑎᑦᓯᔩ, 

(ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐋᓐᓂᐊᕕᓕᐊᖅᑐᖅ ᓄᓇᕗᑦ ᓯᓚᑖᓄᑦ ᐊᐅᓪᓚᖅᓯᒪᔭᕆᐊᖃᕌᖓᑕ ᐊᑯᓂ. ᒪᑕᒃᑯᐊ 

ᐱᔨᑦᑎᕈᑏᑦ ᐃᑲᔫᑎᒡᓗ ᐊᑭᓕᖅᓱᖅᑕᐅᖃᑦᑕᕐᒪᑕ ᓇᓪᓕᐅᒃᑯᒫᖅᑕᐅᓯᒪᖏᑦᑐᑦ ᐃᑲᔫᑎᑎᒍᑦ. 90-ᓄᑦ ᐅᓪᓗᓄᑦ 

ᐅᓄᓛᓄᑦ ᑕᐃᒃᑯᐊ ᐊᑐᖅᑕᐅᔪᓐᓇᖅᑐᑦ ᐊᒻᒪᓗ ᓇᓪᓕᐅᒃᑯᒫᖅᑕᐅᓯᒪᖏᑦᑐᑦ ᐃᑲᔫᑎᑎᒍᑦ ᓲᕐᓗ ᓂᕆᔾᔪᑎᖏᑦ 

ᓯᓂᒃᑕᐅᑎᖏᓪᓗ ᑖᒃᑯᑎᒎᓇ ᐊᑭᓕᖅᓱᖅᑕᐅᖃᑦᑕᖅᐳᑦ.  

 

ᑭᕙᓪᓕᕐᒥᐅᑕᐃᑦ ᐃᑲᔪᖅᑕᐅᖃᑦᑕᖅᑐᑦ ᑭᕙᓪᓕᕐᒥ ᐃᓄᖕᓄᑦ ᐱᔨᑦᑎᖅᑎᓄᑦ. ᑕᐃᒃᑯᐊ ᑭᕙᓪᓕᖅ ᐃᓄᖕᓄᑦ 

ᐃᑲᔪᖅᑎᖏᓐᓄᑦ ᑎᒍᖃᑦᑕᖅᑐᑦ. ᖃᐅᔨᒪᔪᒃᓴᐅᕗᖅ ᑖᓐᓇ ᒪᓕᒐᓕᐅᖅᑎ. ᑕᐃᒃᑯᐊ ᐱᔨᑦᑎᕈᑏᑦ 

ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᑕᐃᑲᓂ ᐅᐊᓂᐸᐃᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐅᖃᖅᑏ, ᐅᖁᒪᐃᒃᓴᕐᓇᖅᑐᖅ 

ᑕᒪᒃᑯᓄᖓ ᐊᓐᓂᐊᕕᓕᐊᖅᓯᒪᔪᓄᑦ ᐃᑲᔪᖅᑎᖏᓪᓗ, ᑮᓇᐅᔭᖅᑖᖅᑎᑕᐅᒐᓛᑐᐃᓐᓇᖅᖢᑎᒃ ᐊᑭᓕᖅᑕᐅᓪᓗᑎᒡᓗ 

ᓯᓂᑦᑕᕐᕕᖏᑦ. ᕌᓄᑦ ᒪᒃᑖᓄᑦ ᐃᓪᓗᖏᓂᒃᑯᐊ ᐃᑲᔪᖃᑦᑕᖅᑐᖅ. ᒪᒥᓴᐅᑎᓂᒃ ᐊᑐᐃᓐᓇᕈᐃᓯᒪᓪᓗᑎᒃ ᐃᑲᔫᑎᓂᒡᓗ 

ᐃᓚᒌᓄᑦ ᐊᐅᓪᓚᖅᓯᒪᔪᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᖅᑲᓇᐃᔭᖃᑎᖃᕈᓐᓇᕐᒪᖔᒥᒃ ᕌᓄᑦ ᒪᒃᑕᓄᑦ ᐃᓪᓗᖏᓐᓄᑦ 

ᐃᑲᔪᖅᑕᐅᒃᑲᓐᓂᖁᓪᓗᒋᑦ ᐃᕿᐊᓐᖑᐃᔭᐅᑎᖃᕐᓂᖅᓴᐅᖁᓪᓗᒋᓪᓗ ᓄᓇᕗᒻᒥᐅᑕᐃᑦ, ᐃᓄᑑᒡᓗᑎᒃ ᐊᑯᓂᐊᓗᒃ 

ᐊᐅᓪᓚᖅᓯᒪᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖓ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ ᐃᖅᑲᓇᐃᔭᖃᑎᖃᖏᑦᑐᒍᑦ 

ᑭᓇᑐᐃᓐᓇᕐᓂᒃ ᓲᕐᓗ ᑭᕙᓪᓕᕐᒥᐅᑦ ᐱᓗᐊᕐᓗᒋᑦ. ᑭᓯᐊᓂ ᐃᒪᐃᓕᒍᓐᓇᖅᑐᖓ ᑕᒪᓐᓇ ᕿᒥᕐᕈᓇᒍᓐᓇᖅᑕᕋ 

ᑐᑭᓯᒃᑲᓐᓂᕋᓱᒡᓗᖓᓗ ᐱᓕᕆᕕᑦᑕ ᐃᓗᐊᓂ ᖃᓄᖅ ᐋᖅᑭᒃᓯᒪᒻᒪᖔᖏᑦ ᐃᖅᑲᓇᐃᔭᖃᑎᖃᕐᒪᖔᖏᓪᓗ. 

ᐃᖅᑲᓇᐃᔭᖃᑎᒋᔪᓐᓇᖅᑕᕗᑦ ᑭᒃᑰᖕᒪᖔᑦ. 

 

ᓇᓪᓕᐅᒃᑯᒫᖅᑕᐅᓯᒪᖏᑦᑐᑦ ᐃᑲᔫᑏᑦ ᑮᓇᐅᔭᑦ ᓄᖑᑦᑕᕌᖓᑦᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᑲᔫᑎᖏᑦ 

ᐊᑐᓯᖃᑦᑕᖅᑐᑦ. ᓲᕐᓗᖃᐃ ᐊᐅᓪᓚᒃᓯᒪᑯᑖᖕᓂᐊᖅᐸᑦ ᖃᓪᓗᓈᑦ ᓄᓇᖓᓐᓂ. ᓄᓇᕗᒻᒥᐅᑦ ᐃᓄᐃᑦ ᐃᓚᓕᐅᓪᓗᒋᑦ 

ᑕᐃᒃᑯᑎᒎᓇᖅ ᐃᑲᔫᓯᐊᖅᑖᖃᑦᑕᕈᓐᓇᖅᑐᑦ.  

 



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

16 

ᐊᒻᒪᓗ ᖃᐅᔨᒪᔪᐃᓐᓇᐅᓪᓗᑕ ᐅᖁᒪᐃᖕᒪᑦ ᑕᐃᒪᓐᓇ ᐋᓐᓂᐊᖃᖅᑐᖃᖅᑎᓪᓗᒍ ᐊᒻᒪᓗ ᐊᑯᓂ 

ᐋᓐᓂᐊᖅᑐᖃᖅᑎᓪᓗᒍ. ᐊᖏᖅᓯᒪᑦᑎᐊᖅᐳᒍᑦ ᑕᐃᑯᓂᖓ ᐃᑲᔪᕈᓐᓇᖅᖢᑕ ᒪᑯᐊ ᓴᓇᕐᕈᑎᕗᑦ 

ᐊᑐᐃᓐᓇᐅᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃᑲᓐᓂ ᒥᓂᔅᑕ. ᐅᓇ ᐃᓱᒪ 

ᐃᓱᒪᓕᐅᖅᑐᕈᓘᔮᓘᖃᑦᑕᕐᒪᑦ ᐋᓐᓂᐊᕐᓂᖅ, ᐋᓐᓂᐊᖃᖏᑦᑐᓕᕆᓂᕐᓗ ᐱᓪᓗᒍ. ᑕᕝᕙ ᓄᓇᒦᑦᑐᖅ 

ᖃᐅᔨᒪᓐᖏᑕᒥᓂ ᑕᐃᒪᓐᓇ ᐃᕿᐊᓐᖑᓲᖑᕗᑦ ᓄᒫᒃᑕᒃᖢᑎᒡᓗ, ᑕᐃᒪᓐᓇ ᐱᔪᓐᓃᖅᑎᑎᓪᓗᒋᑦ. ᐱᑕᖃᕆᐊᖃᖅᐳᑦ 

ᑕᒪᒃᑯᐊ ᐃᑲᔫᑎᒃᓴᖃᑦᑎᐊᕆᐊᖅᐳᑦ ᑕᐃᒪᓐᓇ ᒪᒥᓐᓇᓱᒃᑎᓪᓗᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᑐᐃᓐᓇ. ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᐃᑦ-ᓯᓈᓄᑦ, ᒪᓕᒐᓕᐅᖅᑎ ᒥᔅ ᐳᕉᔅᑐ. 

 

ᐊᐱᖅᑯᑦ 055 - 6(1): ᖃᓄᐃᓕᖓᓂᖓ ᔫᑯᕋᐃᓂᒥ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓛᒃᑯᑦ ᐃᓘᓐᓇᓯ, ᐅᓪᓛᒃᑰᖅᖢᒍᓗ ᑕᐃᒃᑯᐊ 

ᓄᓇᕗᒻᒥᐅᑕᐃᑦ ᐃᓚᓖᑦ ᔫᑯᕋᐃᓐᒥᑦ ᐃᓚᓖᑦ, ᑕᐃᕙᓂᑦᑕᐅᖅ ᐱᖃᑎᐊᓗᖃᕐᒥᒐᑦᑕ. ᒪᒃᑯᒃᖢᖓ 

ᐅᔾᔨᕆᓚᐅᖅᓯᒪᒐᒪ ᐅᐱᒋᔭᕆᐊᖃᖅᖢᒋᑦ ᑕᒪᒃᑯᐊ ᐃᓚᒃᑲ. ᑕᐃᒃᑯᐊ ᔫᑯᕋᐃᓐᒦᖔᑐᑦ ᒪᑭᒪᑦᑎᐊᖁᓪᓗᒋᑦ ᐅᓪᓗᒥ 

ᐅᖃᐅᑎᕙᒃᑲ. ᔫᑯᕋᐃᓐ ᐅᖃᐅᓯᕆᓪᓗᒍ ᐅᓇ ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ. 

 

ᓯᕗᓕᖅᑎᐅᑉ ᐅᖃᐅᓯᕆᓚᐅᖅᑕᖓ ᔫᑯᕋᐃᓐᒥ ᖃᓄᐃᑦᑑᓂᖓ ᐅᓇᑕᖅᑕᐅᓂᖏᓪᓗ. ᑖᓐᓇ ᓯᕗᓕᖅᑎ 

ᓄᓇᑦᑎᐊᓪᓗ, ᔫᑳᓐᓗ ᑎᕗᓕᖅᑎᖏᑦ ᐊᑎᓕᐅᕆᓚᐅᖅᓯᒪᖕᒪᑕ ᐊᒻᒪᓗ ᐱᔭᐅᓚᐅᖅᖢᑎᒃ ᐱᕙᓪᓕᐊᔪᓕᕆᔨᓄᑦ. 

ᖃᖓᐃᒃᑯᐊ ᑎᑎᖅᑲᑎ ᒪᓕᒐᓕᐅᕐᕕᖕᒧᑦ ᓴᖅᑭᓛᖅᐱᒋᑦ ᑕᒪᑦᑕ ᐅᖃᓕᒫᕈᓐᓇᕐᓂᐊᕋᑦᑎᒍᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᐃᖃᓗᐃᑦ ᓯᓈᓄᑦ, 

ᖁᔭᓐᓇᒦᖅᑎᐊᖅᐸᕋ ᑖᓐᓇ ᐊᐱᖅᑯᑎᖓ ᑐᓂᒻᒪᒍ. ᖃᐅᔨᒪᔪᐃᓐᓇᑦᑎᐊᕋᑦᑕ ᑖᓐᓇ ᐅᓗᕆᐊᓇᖅᑐᒦᕐᔪᐊᕐᒪᑦ ᑖᓐᓇ 

ᔫᑯᕋᐃᓐ ᐃᓄᑯᓗᖏᑦ ᐃᓱᒪᒋᑦᑎᐊᖅᐸᕗᑦ. ᐃᓚᖏᑦ ᓯᓚᕐᔪᐊᓕᒫᖅ ᐊᑦᑐᖅᑕᐅᓂᖓ ᐃᑉᐱᒋᔭᐃᓐᓇᕆᒐᑦᑎᒍ, 

ᖁᕕᐊᑦᑎᐊᓚᐅᖅᐳᖓ.  

 

ᑕᕝᕙᓂ ᓇᓗᓇᐃᖅᓯᒍᓐᓇᓚᐅᕋᑦᑕ ᐃᑲᔪᕈᓐᓇᕐᓂᑦᑎᓐᓂᒃ Red Cross-ᑯᑎᒍᑦ, $25,000-ᓂᒃ ᑮᓇᐅᔭᕐᓂᒃ 

ᐃᓚᖏᓐᓄᑦ ᐃᑲᔪᖅᑕᐅᔪᓐᓇᕐᓂᐊᖅᖢᑎᒃ. ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᖓᓄᑦ ᐄ, ᑎᑎᖅᑲᒥᑦ 

ᓯᕗᓕᖅᑎᕐᔪᐊᑦᑕ ᑎᑎᕋᓚᐅᖅᓯᒪᒐᑦᑕ ᑖᒃᑯᐊ ᓯᕗᓕᖅᑏᑦ ᐅᑭᐅᖅᑕᖅᑐᕐᒦᖔᖅᑐᑦ. ᓈᒻᒪᓯᑦᑎᐊᕈᓂ 

ᑐᓂᒍᒫᑦᑎᐊᖅᐸᕋ ᑖᓐᓇ ᑎᑎᖅᑲ ᑕᕝᕗᖓ ᐃᓪᓗᒧᑦ, ᑕᑯᔭᐅᔪᓐᓇᕐᓂᐊᕐᒪᑦ ᐃᑲᑎᒪᔨᐅᖃᑎᓐᓄᑦ ᐅᕙᖓ. 

ᖁᔭᓐᓇᒦ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᑭᐅᒐᖕᓂ. ᒫᓐᓇᐅᔪᖅ ᒫᓐᓇᐅᓂᖓᓂ 

ᓇᓗᓇᐃᖅᓯᔪᓐᓇᖅᐲᑦ ᖃᓄᐃᑦᑐᓂᒃ ᓇᓖᕌᕈᑎᓂᒃ ᑐᒃᓯᕋᓚᐅᖅᐱᓯ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑕᐃᓐᓇ ᑎᑎᖅᑲᖅ 

ᐊᖅᑯᑎᒋᓪᓗᒍ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᖅᐸᕋ ᒪᓕᒐᓕᐅᖅᑎᐅᖃᑎᒐ. 

ᒪᕐᕈᐃᓕᖓᔪᓂᒃ ᑖᓐᓇ ᑲᒪᒋᓯᒪᒐᑦᑎᒍᑦ ᖃᐅᔨᒪᒐᑦᑕ ᐅᑭᐅᖅᑕᖅᑐᕐᒥᐅᑕᐅᓪᓗᑕ ᑖᓐᓇ ᓄᓇᕗᒻᒥᐅᑕᐃᑦ 

ᐊᔅᓱᕈᐊᕆᒐᑦᑎᒍᑦ ᐅᓗᕆᐊᓇᖅᑐᒦᖁᓇᑐᒍᑦ. ᓯᕗᓕᖅᑎᕐᔪᐊᕐᒧᑦ ᓇᓗᓇᐃᖅᓯᓯᒪᒐᑦᑕ ᑖᒃᑯᐊ ᑲᑎᖃᑎᒋᒍᒪᓪᓗᒍ 



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᓱᒫᓘᑎᒋᓯᒪᔭᕗᑦ. ᐃᓗᑯᓗᖏᑦ ᑎᑎᖅᑲᕐᓂ ᓇᓗᓇᐃᑦᑎᐊᖅᓯᒪᓂᐊᕐᒪᑕ ᑖᓐᓇ ᑐᓂᒍᑦᑎᒍ 

ᕿᒥᕐᕈᒍᒫᑦᑎᐊᖅᐸᕗᑦ.  

 

ᑭᓯᐊᓂ ᐅᑭᐅᖅᑕᖅᑐᕐᒥᐅᑕᐅᓪᓗᑕ ᑖᒃᑯᐊ ᐃᓱᒫᓘᑎᒋᖃᑦᑕᖅᓯᒪᔭᕗᑦ ᐊᔅᓱᕈᐊᕆᓪᓗᑎᒍ ᑲᑎᖃᑎᒋᒍᒪᕙᕗᑦ. 

ᐊᒻᒪᓗ ᖃᓄᖅ ᐸᕐᓇᓯᒪᓂᑦᑕ ᐱᔾᔪᑎᒋᓪᓗᑎᒍ ᐅᓂᒃᑳᖃᑎᒋᒍᒪᑦᑎᐊᖅᐸᕗᑦ ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒫᓐᓇᒧᑦ ᑎᑭᒃᖢᒍ ᐅᖃᓪᓚᖃᑎᖃᖅᐸᓪᓕᐊᓯᒪᔪᒍᑦ. 

 

ᑲᑎᒪᓂᖅᐳᑦ ᑖᓐᓇ ᑐᔅᓯᕌᕆᓚᐅᕋᑦᑎᒍᑦ ᓯᕗᓕᖅᑎ ᐅᕝᕙᓘᓐᓃᑦ ᒥᓂᔅᑕᐅᑎᖏᑦ ᑲᑎᖃᑎᒋᒍᒪᓪᓗᑎᒍ 

ᐅᓂᒃᑳᕈᑎᒋᑦᑎᐊᕈᓐᓇᕐᓂᐊᕐᓗᑎᒍ ᐃᓱᒫᓘᑎᕗᑦ ᑐᓴᑦᑎᐊᖅᑕᐅᓗᑎᒃ ᐸᕐᓇᐅᑎᒋᒍᒪᔭᕗᑦ 

ᐅᖃᐅᓯᕆᒍᓐᓇᑦᑎᐊᕐᓗᑎᒍ ᑖᒃᑯᐊ ᓯᕗᓕᖅᑎᐅᖃᑎᒐ ᓯᕗᓕᖅᑎ ᓯᐅᕗ ᐊᒻᒪ ᑳᒃᑯᐃᓐ ᑕᒪᒃᑭᑦᑕᐅᖅ 

ᐃᓱᒫᓘᑎᖏᑦ ᑕᕝᕘᓇ ᐊᖅᑯᑎᖃᖅᑐᖢᑕ ᐱᓯᒪᕗᒍᑦ. 

 

ᖁᓛᒍᒃᑲᓐᓂᖅ ᑖᒃᑯᐊ ᑲᑎᒪᕕᐅᖃᑕᐅᒐᑦᑕ ᑖᒃᑯᐊ ᓯᕗᓕᖅᑎᓕᒫᑦ ᑲᓇᑕᒥ ᑎᑎᕋᖅᓯᒪᒻᒥᔪᒍᑦ ᑖᓐᓇ ᓯᕗᓂᑦᑎᓐᓂ 

ᑲᑎᒪᒍᒫᓕᕈᑦᑕ ᐅᑭᐅᖅᑕᖅᑐᒥ arctic sovereignty-ᓂᕋᖅᑕᐅᔪᖅ ᐃᓕᖁᓪᓗᑎᒍ ᐅᖃᐅᓯᕆᒍᒪᓪᓗᑎᒍ ᑕᐃᑲᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑭᐅᖕᒪᑦ. ᑭᖑᓂᑦᑎᓐᓂ ᓄᓇᕗᒻᒥᐅᑕᐃᑦ 

ᐃᓚᒋᔭᐅᖃᑕᐅᓚᐅᖅᓯᒪᖕᒪᑕ ᐅᑭᐅᖅᑕᖅᑑᑉ ᑲᑎᒪᔨᖏᓐᓂᒃ 5-6-ᖑᔪᖅ ᑕᒫᓂ ᐃᖃᓗᖕᓂ ᑲᑎᒪᓚᐅᖅᓯᒪᔪᑦ. 

ᑖᓐᓇᖃᐃ ᓯᕗᓕᖅᑎ ᐅᓪᓗᒥ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᐅᑭᐅᖅᑕᖅᑐᒥ ᑲᑎᒪᔩᑦ ᐊᑦᑐᖅᑕᐅᓯᒪᖕᒪᖔᑦ 

ᐅᓇᑕᕐᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑉ ᓯᕗᓕᖅᑎᐊ, ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᖁᔭᓐᓇᒦᒃᑲᓐᓂᖅᐸᕋ. ᐄ, 

ᑖᓐᓇ ᓇᓗᓇᐃᖅᓯᒪᔪᖅ ᑎᑎᖅᑲᒥᒃ ᐃᓱᒫᓘᑎᒋᓪᓗᑎᒍᑦ ᖃᐅᔨᒪᒐᑦᑕ ᑲᑐᔾᔨᖃᑎᒌᒍᒪᐃᓐᓇᖃᑦᑕᖅᓯᒪᓂᑦᑕ 

ᐅᑭᐅᖅᑕᖅᑐᒥᐅᑕᐅᓪᓗᑕ ᐱᓗᐊᓐᖑᐊᖅᑐᒥᒃ ᐃᓱᒫᓘᑎᕗᑦ ᑖᒃᑯᐊ ᐊᖅᑯᑎᒋᖃᑦᑕᖅᓯᒪᒐᑦᑎᒍᑦ.  

 

ᓇᓗᓇᐃᑦᑎᐊᖅᓯᒪᔭᕗᑦ ᑖᓐᓇ ᒐᕙᒪᑐᖃᒃᑯᓐᓄᑦ ᐅᓗᕆᐊᕆᓪᓗᑎᒍᑦ. ᑖᓐᓇ ᐅᑭᐅᖅᑕᖅᑐᕐᒥᐅᑕᓕᒫᑦ ᓯᓚᕐᔪᐊᕐᒥ 

ᑕᕝᕙᓂ ᐃᔅᓯᕙᓲᖑᒻᒪᑕ. ᑕᒪᓐᓇ ᓇᓗᓇᐃᑦᑎᐊᖅᓯᒪᒻᒥᔭᕗᑦ ᑎᑎᖅᑲᑦᑎᓐᓂᒃ. ᓂᕆᐅᑦᑎᐊᖅᐳᖓ ᑖᓐᓇ 

ᒐᕙᒪᑐᖃᒃᑯᑦ ᑲᑎᖃᑎᒋᓕᕈᑦᑎᒍᑦ ᐅᖃᓪᓚᖃᑎᒋᓕᕈᑦᑎᒍᑦ ᐃᓱᒫᓘᑎᕗᑦ ᑕᕝᕘᓇ ᐊᖅᑯᑎᒃᑯᑦ ᐊᑐᕐᓂᐊᖅᑐᑎᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᕕᒃ. 

 

ᐊᐱᖅᑯᑦ 056 - 6(1): ᓯᐊᕐᕆᔭᕐᕖᑦ ᐊᒻᒪᓗ ᑭᐱᓐᖑᐃᔭᕐᕖᑦ (ᖃᕝᕕᒃ) 

 

ᖃᕝᕕᒃ: ᓇᑯᕐᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᓇ ᐊᐱᖅᑯᑎᒋᓂᐊᖅᑕᕋ ᓄᓇᓕᓐᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᐅᑉ ᒥᓂᔅᑕᖓᓐᓄᑦ. ᐱᔾᔪᑎᓕᒃ ᐱᓐᖑᐊᕐᕕᖕᓂᑦ, ᐱᔾᔪᑎᓕᒃ.  

 

ᓴᓂᑭᓗᐊᕐᒥᐅᑕᐃᑦ ᓇᑉᐸᓪᓗᐊᖏᑦ 20-ᓂᒃ ᐊᕐᕌᒍᓖᑦ ᑐᖔᓂᓗ. ᐊᒻᒪᓗ ᐃᕿᐊᓐᖑᐃᔭᐅᑎᓂᒃ ᑕᒪᒃᑯᓂᖓ 

ᐊᑐᐃᓐᓇᖃᓐᖏᑦᑎᐊᓐᖏᖦᖢᑎᒃ.  

 

ᑕᒪᓐᓇ ᐃᖃᐃᔭᖃᑦᑕᕐᓂᖅ ᐃᓅᓯᕐᒧᑦ ᐃᑲᔫᑎᓪᓚᕆᐅᖕᒪᑦ ᐱᕐᔪᐊᖑᖃᑕᐅᓪᓗᓂᓗ ᒪᑭᒪᑦᑎᐊᓂᑦᑎᓐᓄᑦ. 

 

ᐅᖃᖅᑏ, ᓴᓂᑭᓗᐊᑉ ᐱᖁᑎᕐᔪᐊᓄᑦ ᐸᕐᓇᐅᑏᑦ ᓴᓇᒃᑲᓐᓂᕐᓂᐊᕐᓂᖅ ᓄᑖᓐᖑᕆᐊᖅᑎᑦᑎᓂᐊᕐᓂᕐᒥᓪᓗ 

ᐃᓗᓕᖃᐅᕐᒪᑦ.  



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒥᓂᔅᑕ ᖃᐅᔨᒪᕗᖅ ᑖᒃᑯᐊ 2021-2022 ᐊᑭᑐᔪᖅᑐᕈᑎᒃᓴᖏᑦ 1.2 ᒥᓕᐊᓐᓂᒃ ᑮᓇᐅᔭᓂᒃ 

ᓴᓂᕐᕙᐃᓯᒪᖕᒪᑕ ᐊᓐᓂᑭᑦᑐᕐᕕᖕᓄᑦ ᐊᑐᖅᑕᐅᔪᒃᓴᒫᖑᓪᓗᑎᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᓂᒃ ᑮᓇᐅᔭᓂᒃ ᓴᓂᑭᓗᐊᖅ ᐱᓚᐅᕐᒪᖔᑦ ᐊᓐᓂᑭᑦᑐᕐᕕᖓ ᑕᐃᓐᓇ 

ᓴᓇᔭᐅᒃᑲᓐᓂᖁᓪᓗᒍ ᓄᑖᓐᖑᕆᐊᖅᑎᑕᐅᖁᓪᓗᒍᓗ? ᖁᔭᓐᓇᒦᒃ, 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᒪᓕᒐᓕᐅᖅᑎ 

ᐊᓐᓂᑭᑦᑐᕐᕕᐅᑉ ᒥᒃᓵᓄᑦ ᓂᓪᓕᐅᑎᖃᕈᓐᓇᕐᒪᑦ. 

 

ᐅᖃᖅᑏ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᖕᓂᑦ ᐋᖅᑭᒃᓱᐃᓯᒪᓕᖅᑐᑦ 

ᓄᓇᓕᖕᓄᑦ ᐊᑕᐅᓯᐅᓐᖏᑦᑐᓄᑦ. ᒫᓐᓇ ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐅᖅᓱᖅᑑᖅ, ᐃᒡᓗᓕᒑᕐᔪᒃ ᑖᒃᑯᐊ 

ᓯᕗᓪᓕᐅᔾᔭᐅᓯᒪᔪᑦ. ᑭᓯᐊᓂ ᑕᐃᒪᐃᓕᖅᑲᐅᒐᓗᐊᖅᑎᓪᓗᖓ ᓇᓗᓇᐃᖅᓯᔪᓐᓇᓐᖏᑦᑐᖓ ᖃᔅᓯᓂᒃ 

ᓴᓂᕐᕙᐃᓯᒪᒻᒪᖔᑦᑕ ᓴᓂᑭᓗᐊᕐᒧᑦ ᓄᑖᓐᖑᕆᐊᕈᑎᒃᓴᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑕ. ᒥᓂᔅᑕ ᖃᐅᔨᒪᔪᒃᓴᐅᒻᒪᑦ ᐱᓕᕆᕝᕕᖓ 

ᑮᓇᐅᔭᕐᔪᐊᑲᓪᓚᓂᒃ ᒥᓕᐊᓐᖏᓐᓃᑦᑐᓂᒃ ᓄᑖᒥᒃ ᐊᓐᓂᑭᑦᑐᕐᕕᒻᒥᒃ ᐊᑐᖅᓯᒪᒻᒪᑕ ᐊᑐᖅᑕᐅᓕᖅᖢᓂᓗ. 

 

ᒥᓂᔅᑕ ᐊᐅᓚᔨᔪᔅᓴᐅᒻᒥᒻᒪᑦ ᒥᓂᔅᑕᒥᒃ ᐊᓐᓂᑭᑦᑐᕐᕕᒻᒧᑦ 30-ᓂᒃ ᐊᕐᕌᒍᓗᐊᓂᑦ ᐱᑐᖃᐅᑎᒋᓕᕐᒪᑦ 

ᓄᑖᓐᖑᕆᐊᖅᐸᓪᓕᐊᒋᐊᖃᓕᖅᓱᓃᓛᒃ ᐊᖑᒻᒪᒋᐊᖃᖅᖢᓂ ᐱᕈᖅᐸᓪᓕᐊᑎᓪᓗᒍ ᓄᓇᓕᕗᑦ. ᑕᒪᓐᓇ 

ᓄᓇᐃᔭᖅᑕᐅᓯᒪᔪᖅ ᓄᓇᓕᒻᒥ ᒪᑭᑕᑦᓴᐃᓐᓇᕈᓐᓇᕐᓂᖏᓐᓂᒃ ᐃᒡᓗᐃᑦ ᓴᓂᑭᓗᐊᕐᒥ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᐃᑦᑐᒥᒃ ᒪᓕᒋᐊᖃᓲᖑᒻᒪᖔᑖ ᓇᓗᓇᐃᖅᓯᒐᓱᑦᑎᓪᓗᒋᑦ ᓄᑖᒥᒃ 

ᐊᓐᓂᑭᑦᑐᕐᕕᓕᐅᕋᔭᕈᑎᒃ ᓄᓇᓕᒻᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᓯᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇᑦᑕᐅᖅ ᒪᑐᐊᖃᑎᒐ 

ᐊᑦᓱᕉᑎᒋᒻᒥᒐᒃᑯ. 

 

ᐅᖃᖅᑏ, ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᖅᑎᒃᑯᑦ ᐊᑕᐅᓯᐅᓐᖏᑦᑐᓂᑦ ᑕᐅᑐᓲᖑᔪᑦ ᑲᔪᓯᓚᐅᓐᖏᓐᓂᕐᒥᓂᒃ 

ᐊᑭᑐᔫᑎᓄᑦ ᐊᑐᖅᑐᑦᓴᓂᑦ ᓄᓇᕘᓗᒃᑖᒥ. ᐅᖃᖅᑏ, ᑭᓯᐊᓂ ᑕᒪᓐᓇ ᕿᒥᕐᕈᔭᐅᓪᓚᕆᓐᓂᖓ ᒫᓐᓇ 

ᐱᓕᕆᐊᕆᕙᓪᓕᐊᒻᒥᒐᑦᑎᒍᑦ ᕿᒥᕐᕈᖦᖢᑎᒍᑦ ᐊᑭᑐᔫᑎᑦᓴᓄᑦ ᐊᑐᕋᔭᓐᖑᐊᖅᑐᑦ ᐊᕐᕌᒍᓂᑦ ᐊᒡᒋᖅᑐᓂᑦ. 

 

ᐅᖃᖅᑏ, ᐱᓕᕆᖃᑎᖃᖅᐸᑦᑐᒍᑦ ᐊᔾᔨᒌᓐᖏᑦᑐᓂᑦ ᐊᑦᑐᐊᖃᑕᐅᔪᓂᒃ ᐱᓗᐊᖅᑐᒥᒃ ᓄᓇᖃᖅᑐᓂᑦ. ᑖᓐᓇᓗ 

ᒪᓕᒐᓕᐅᖅᑎ ᐅᖃᕋᑖᕐᒪᑦ, ᒪᑭᒪᑦᓴᐃᓐᓇᕈᓐᓇᖅᑐᓄᑦ ᓴᓇᔭᐅᕙᑦᑐᓂᒃ ᓯᕗᒧᐊᕈᑎᒋᔪᓐᓇᖅᑕᑎᓐᓄᑦ ᐱᓪᓗᒍ 

ᐊᒻᒪᓗ ᐊᒥᒐᖅᑎᓪᓗᒋᑦ ᐱᓇᓲᑎᒋᔪᓐᓇᖅᑕᕗᑦ. ᐃᓛᒃ ᐊᑐᓃᑦᑕᖅᑐᒋᑦ ᓇᓪᓕᑭᑕᖅᑐᒋᑦ ᑭᓯᐊᓂ ᐱᓕᕆᐊᑦᓴᑦ 

ᑲᔪᒍᓐᓇᓲᕆᒐᑦᑎᒍᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᐊᐃᑉᐹᓗ ᐃᓚᒋᐊᕈᑎᖕᓄᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᐅᖃᖅᑏ, ᖄᒃᑲᓐᓂᐊᒍᑦ ᐊᓐᓂᑭᑦᑐᕐᕖᑦ ᓄᓇᓖᑦ 

ᐱᓐᖑᐊᕐᕕᖏᑦ ᐊᖏᔫᑏᓪᓗ ᐃᒡᓗᐃᑦ ᓴᓂᑭᓗᐊᖅᑕᐅᖅ ᐃᑲᔪᖅᑕᐅᓗᐊᕋᔭᕐᒪᑦ ᑮᓇᐅᔭᖅᑐᕈᑎᖃᕐᕕᐅᑉᐸᑕ 

ᐱᓐᖑᐊᕐᕕᑯᓗᐃᑦ ᓯᓚᒦᑦᑐᑦ ᐱᓐᖑᐊᕐᕕᐊᓛᑯᓗᐃᓪᓗ. ᐅᓂᒃᑳᕈᓐᓇᖅᐸᑦ ᑖᓐᓇ ᒥᓂᔅᑕ ᖃᓄᖅ ᐃᑲᔪᓲᖑᒻᒪᖔᑕ 

ᑮᓇᐅᔭᖅᑐᕈᑎᑦᓴᐅᒍᓐᓇᖅᑐᓂᒃ ᒥᑭᔫᑎᓄᑦ ᐱᓐᖑᐊᕐᕕᑦᓴᐅᔪᓐᓇᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᓯᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. 

ᐊᑕᐅᓯᐅᓐᖏᑦᑐᑦ ᑮᓇᐅᔭᓂᑦ ᓇᕝᕚᕐᕕᐅᒐᓱᒍᓐᓇᓲᖑᓐᖏᑦᑐᑦ ᓄᓇᕗᑦ ᒐᕙᒪᒃᑯᓐᓂᑑᓐᖏᑦᑐᖅ 

ᒐᕙᒪᑐᖃᒃᑯᓐᓂᑦᑕᐅᖅ ᐃᑲᔪᖅᑐᕋᓱᖅᐸᑦᑕᕗᑦ ᓄᓇᓖᑦ. ᑭᓱᒥᒃ ᑐᑦᓯᕋᕋᓱᒍᒪᖔᑕ ᐱᓕᕆᐊᒃᓴᐅᔪᓄᑦ 

ᐱᓐᖑᐊᕐᓂᕐᒧᑦ ᑐᓐᖓᔪᓄᑦ. ᑕᒪᒃᑯᐊ ᓄᓇᓕᖏᓐᓂᒃ ᕼᐊᒻᓚᒃᑯᖏᑦ ᑖᒃᑯᐊ ᐱᓇᓱᒍᓐᓇᓲᖑᔪᖅ ᖃᓄᖅ 

ᓇᕝᕚᕋᓱᕈᓐᓇᕐᒪᖔᕐᒥᒃ ᑮᓇᐅᔭᓂᒃ ᑕᒪᒃᑯᓇᓐᖓᑦ ᒪᓂᒪᑎᑕᐅᔪᓂᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ ᐅᖃᐅᓯᒃᑯᑦ. ᐃᖃᓗᐃᑦ-ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 057 - 6(1): “ᐃᖅᑲᓇᐃᔭᖅᑐᖃᕆᐊᖃᓐᖏᑦᑐᖅ” ᑎᓕᓯᔾᔪᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᐊᐱᖅᑯᑎᒐ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖅᑐᓕᕆᔨᒃᑯᖏᓐᓄᑦ.  

 

ᕖᕝᕗᐊᕆ 3-ᒥ ᐅᖅᓱᕐᒥᒃ ᐊᖅᓴᕐᓃᑦ ᐃᓕᓐᓂᐊᕐᕕᖓᓂᑦ ᑯᕕᔪᖃᓚᐅᕐᒪᑦ. ᐊᒻᒪᓗ, ᑐᓴᕋᒃᓴᐅᓪᓗᓂ ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ ᐃᒃᓯᕙᐅᑕᖓᑦ ᐃᖃᓗᓐᓂ ᐅᖃᓚᐅᕐᒪᑦ ᑐᓴᐅᒪᖃᑎᒌᑦᓯᐊᕈᓐᓃᓚᐅᕐᒪᑕᒎᖅ 

ᐃᖅᑲᓇᐃᔮᖑᔭᕆᐊᓕᒻᒧᑦ. 

 

ᑖᒃᑯᐊ, ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᖅ ᑖᒃᑯᐊ ᑐᓂᔭᐅᓐᓂᕐᒪᖔᑕ ᐃᖅᑲᓇᐃᔮᖑᔭᕆᐊᖃᖅᑐᑦ ᐊᒻᒪᓗ ᖃᓄᖅ 

ᐱᓕᕆᐊᖑᖦᖤᓂᕐᒪᖔᖅ ᑕᒪᓐᓇ ᑎᓕᓯᔾᔪᑎᐅᔪᖅ?  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᓇᓪᓕᐅᒃᑯᒫᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ 

ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᐅᔪᒧᓪᓗ ᖁᔭᓐᓇᒦᒃ. ᒫᓐᓇ 

ᑐᓴᕋᑦᓴᖃᓐᖏᑦᑐᖓ ᑕᒪᑐᒧᖓ ᑭᓯᐊᓂ ᐅᑎᕐᕕᒋᔪᒫᕐᓂᐊᕐᓂᕋᖅᐸᕋ ᓯᕗᓂᔅᓴᑎᓐᓂ ᑕᒪᓐᓇ ᐱᓪᓗᒍ ᐅᖅᓱᐊᓘᑉ 

ᑯᕕᔪᒥᓂᐅᓂᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᒻᒧᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐃᑦᑖ ᑐᓴᖅᖢᒍ.  

 

ᐱᕙᓪᓕᐊᔪᒃᑯᑦ ᑐᓴᔪᒐᑉᑕ ᑕᒪᒃᑯᐊ ᑎᓕᓯᔾᔪᑎᐅᓚᐅᖅᑐᑦ ᐃᖅᑲᓇᐃᔮᖑᔭᕆᐊᖃᕐᓂᕐᒪᑦ. ᕖᕝᕗᐊᕆ 7-ᒥ ᑭᓯᐊᓂ 

ᐃᖅᑲᓇᐃᔭᖅᑏᑦ ᖃᐅᔨᑕᐃᓐᓇᖅᖢᑎᑦ. ᖃᓄᐊᓗᑭᐊᖅ ᐊᐱᖅᓱᕐᓂᐊᓕᕋᓗᐊᖅᐳᖓ ᑕᒪᑐᒧᖓ ᐅᖃᖅᑏ? 

 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖓᑕ ᐃᒃᓯᕙᐅᑕᖓ ᐊᖓᔪᖅᑲᐅᑎᖏᓪᓗ ᐊᔾᔨᒌᓐᖏᑦᑐᓂᒃ ᑐᓴᖅᑎᑕᐅᓐᓂᕐᒪᑕ, 

ᐊᒻᒪᓗ ᑐᓴᐅᒪᓐᖏᑦᑑᑎᑕᐅᓕᕐᓂᖅᑐᑎᒃ.  

 

ᒥᓂᔅᑕ ᑭᐅᒍᓐᓇᖅᐸ ᖃᓄᐊᓗᒃ ᐃᖅᑲᓇᐃᔭᖅᑎᓄᑦ ᑐᓴᕈᑕᐅᑦᑕᓂᕐᒪᖔᑦ ᐊᑦᑐᐊᔪᓄᓪᓗ ᑕᒪᑐᒧᖓ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒋᐊᕐᓂᖏᖕᓄᑦ ᓇᓪᓕᐅᒃᑯᒫᖅᑐᓕᕆᔨᒃᑯᓐᓄᑦ, 

ᒥᓂᔅᑕ ᓚᐃᑦᓯᑑᓐ. 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ. ᐄ, 

ᑐᑭᓯᐅᒪᑦᓯᐊᖅᐳᖓ ᐃᑉᐱᒋᑦᓯᐊᖅᐸᕋ ᐃᓱᒫᓘᑎᖓ ᐊᑦᑐᐊᖃᑕᐅᔪᓪᓗ. ᑭᓯᐊᓂ, ᐊᐃᑦᑖ ᑐᓴᕋᑦᓴᑦ ᑕᒪᒃᑯᐊ 

ᓵᓐᓃᓐᖏᒻᒪᑕ, ᐊᒻᒪᓗ ᑕᐃᒪᐃᑦᑐᒥᒃ ᐊᐃᑦᑖᕐᓇᖅᑐᒥᒃ ᐱᔪᖃᕋᔭᖁᓇᒍ ᑖᓐᓇ ᑎᑎᕋᕐᓂᐊᖅᐸᕋ 

ᐃᓱᒫᓘᑕᐅᓂᖓᓂᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᖅᑯᑎᖓᓄᑦ. ᑖᓐᓇ ᑎᑎᕋᖅᑕᐅᔪᖅ ᐃᑉᐱᒋᔭᐅᓂᖓᓄᑦ. ᐊᐱᖅᑯᑏᑦ 

ᐅᖃᐅᓯᒃᑯᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 058 - 6(1): ᕿᓂᕐᓂᖅ ᐹᖅᓴᐃᓂᕐᓗ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐊᐱᖅᑯᑎᒋᔪᒪᓪᓗᒍ ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᓯᖅᑎᒃᑯᑦ ᒥᓂᔅᑕᖓᓐᓄᑦ. ᐊᐃᕕᓕᒃ ᒪᓕᒐᓕᐅᖅᑎᓂᑦ ᐊᐱᖅᑯᑎᐅᖃᑦᑕᖅᓯᒪᔪᒧᑦ 

ᑐᐊᕕᕐᓇᖅᑐᓕᕆᓂᖅ ᐱᓪᓗᒍ.  

 

ᒥᓂᔅᑕ ᐅᖃᓵᕐᒪᑦ, ᐱᓇᓱᐊᕈᓯᕆᓂᐊᖅᑕᑎᓐᓂ ᑲᑎᖃᑎᖃᓛᕐᒪᒡᒎᖅ ᒐᕙᒪᑐᖃᒃᑯᓐᓂᑦ ᐱᓕᕆᔨᓂᒃ 

ᑐᐊᕕᕐᓇᖅᑐᓕᕆᕙᑦᑐᓂᒃ ᓄᓇᕗᑉ ᐱᓪᓗᒍ. ᒪᓕᒐᓕᐅᖅᑎ, ᑖᓐᓇᓗ ᐅᖃᖅᓯᒪᖕᒪᑦ ᑖᒃᑯᐊ ᕼᐅᕐᑭᓖᔅ ᑎᒻᒥᓲᑦ 

ᖃᑉᓗᓈᓂᑦ ᕕᐊᓐᐳᕈᒃ-ᒥᒃ ᑕᐅᓇᓐᖔᖅᑎᑕᐅᓲᑦ ᑎᑭᑕᐅᓲᖑᒻᒪᑕ.  

 

ᐊᔭᐅᖅᑐᒻᒪᕆᑉᐸᕋ ᒥᓂᔅᑕ ᐅᖃᖃᑎᖃᓕᕈᓂ ᑐᐊᕕᕐᓇᖅᑐᓕᕆᓂᐅᑉ ᒥᑦᓵᓄᑦ ᑕᒫᓂ ᐅᑭᐅᖅᑕᖅᑐᒥ. ᒥᓂᔅᑕ 

ᐅᖃᐅᓯᖃᕈᓐᓇᕋᔭᕆᕚ ᐊᓯᖏᓐᓂᒃ ᓄᓇᓕᓐᓂᒃ ᑖᒃᑯᓇᓐᖓᑑᓐᖏᑦᑐᖅ ᓄᓇᓕᓐᓂ ᐊᕕᑦᑐᖅᓯᒪᔪᓂᒃ 

ᓄᓇᓕᐸᐅᔭᐅᔪᑑᓐᖏᑦᑐᓂᑦ ᐃᖃᓗᐃᑦ, ᑲᖏᖅᖠᓂᖅ, ᐃᖃᓗᒃᑑᑦᓯᐊᖅ? 

 

ᖃᐅᔨᒪᒻᒪᑦ ᒥᓂᔅᑕ ᒐᕙᒪᑐᖃᒃᑯᑦ ᓄᑖᓐᖑᕆᐊᕆᓚᐅᕐᒪᑕ ᓴᓂᕋᔭᖕᒥ ᒥᑦᑕᕐᕕᐊᓂᑦ. ᑕᐃᑲᓂᓗ ᓴᓂᕋᔭᒻᒥ 

ᖁᓕᒥᔫᖃᖅᐸᖦᖢᓂ ᐊᕐᕌᒍᓕᒫᖅ. 

 

ᐄ, ᐅᖃᕋᑖᕋᒪ ᐊᔭᐅᖅᑐᒻᒪᕆᑉᐸᕋ ᒥᓂᔅᑕ ᐊᓯᖏᓐᓂᑦᑕᐅᖅ ᓄᓇᓕᖕᓂᒃ ᐃᑲᔪᕈᑎᒋᔪᓐᓇᖅᑕᒥᒃ ᐱᑕᖃᖁᑉᓗᒋᑦ. 

ᖃᐅᔨᔪᓐᓇᕋᕕᑦ ᓄᓇᓐᖑᐊᕐᒥᒃ ᓴᓂᕋᔭᒃ ᐊᑯᓐᓂᖓᓃᓪᓗᐊᑕᕐᒪᑦ ᕿᑎᖓᓃᓪᓗᐊᑕᕐᒪᑦ. ᕿᑭᖅᑖᓘᑉ ᐅᐊᓐᓈᓂᒃ, 

ᑭᕙᓪᓕᕐᒧᓪᓗ ᕿᑎᕐᒥᐅᓄᓪᓗ.  

 

ᒥᓂᔅᑕ ᐅᖃᕈᓐᓇᖅᐸᓘᓐᓃᑦ ᓄᓇᓕᒃ ᐃᑲᔪᖅᑐᓪᓗᐊᕋᒃᑭᑦ ᓴᓂᕋᔭᐅᔪᑑᓐᖏᑦᑐᖅ ᑭᓯᐊᓂ ᑖᒃᑯᐊ ᑕᒪᒃᑯᓇᓐᖓᑦ 

ᐱᔨᑦᓯᕈᑎᐅᔪᓐᓇᖅᑐᓂᑦ ᑲᒪᔪᓐᓇᖅᓯᖁᑉᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᖅᑎᒃᑯᓐᓄᑦ ᒥᓂᔅᑕ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ... ᒪᒥᐊᓇᖅ. ᐅᖃᖅᑏ, 

ᖃᓄᐃᑉᐳᖓᑭᐊᖅ ᐅᑉᓗᒥ ᑕᓪᓕᕐᒥᐅᒻᒪᑦ. ᐅᖃᖅᑏ, ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. 

ᐱᓇᓱᐊᕈᓯᕆᓂᐊᖅᑕᓂᒃ ᑲᑎᖃᑎᒋᓛᕐᓂᕆᔭᕋ ᑐᐊᕕᕐᓇᖅᑐᓕᕆᔩᑦ ᑲᑎᒪᔨᖏᓐᓄᑦ ᑲᑎᒪᔾᔪᑎᑦᓴᐃᑦ, ᐅᖃᖅᑏ, 

ᐋᖅᑭᐊᓂᒃᓯᒪᔫᒐᓗᐊᑦ ᑭᓯᐊᓂ ᓴᖅᑭᓛᕐᒥᔭᕗᑦ ᐃᓱᒫᓘᑎᒋᔭᕗᑦ ᓄᓇᕗᒻᒥ ᖃᓄᖅ ᐱᔨᑦᓯᕋᐅᑏᑦ 

ᐊᑐᐃᓐᓇᐅᒪᕙᒻᒪᖔᑖ ᑲᓇᑕᓗᒃᑖᒥ ᓄᓇᕗᓪᓗ ᓄᓇᕗᒻᒥᓪᓗ. ᐊᔾᔨᐅᓐᖏᑦᑐᓂᒃ ᓄᓇᖃᕋᑉᑕ. ᐃᑉᐱᒋᓂᐊᖅᐸᒃᑲ 

ᐃᓱᒫᓘᑎᖏᑦ ᒪᓕᒐᓕᐅᖅᑎᐅᑉ ᓴᖅᑭᑕᖏᑦ ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᐃᓐᓇᐃᓛᒃ ᐱᖏᓐᓇᖅᑐᓕᕆᓂᖅ ᐱᕕᒡᔪᐊᖑᖕᒪᑦ ᑕᒫᓂ ᓄᓇᕗᒻᒥ. ᐄ, 

ᐊᔾᔨᐅᓐᖏᑦᑐᒍᓪᓗ ᖃᐅᔨᒪᔪᒍᑦ ᐅᑭᐅᖅᑕᖅᑐᕗᑦ ᑕᒪᓐᓇ ᐊᔾᔨᒋᓐᖏᒻᒪᑦ. 

 

ᑕᐃᒪᓕ ᐃᒪᓐᓇ ᐅᖃᕈᒪᓕᕆᕗᖓ ᑕᐃᒪ ᐱᓇᓱᐊᕈᓯᐅᓚᐅᖅᑐᒥ ᓴᓂᕋᔭᖕᒥ ᓯᑭᑑᒃᑯᑦ ᐃᒫᖅᑐᖃᓚᐅᕋᓗᐊᕐᒪᑦ 

ᐱᖃᑎᖃᒃᑲᓐᓂᖦᖤᑐᐊᕐᒪᑦ ᐃᓅᓕᖅᑕᐅᔪᓐᓇᓚᐅᕐᒪᑦ.  



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑖᓐᓇ ᑕᒪᓐᓇ ᐃᓅᓯᕐᒧᑦ ᐊᑦᑐᐊᓪᓚᕆᒻᒪᑦ ᐅᕙᑦᑎᓐᓂ. ᓂᕿᓪᓚᑦᑖᕈᒃᐸᒃᖢᑕᓗ, ᓂᕿᓪᓚᑦᑖᒥᓪᓗ 

ᐱᔪᒪᓕᖅᓯᒪᕙᒃᖢᑕ. ᑕᐃᒪᓕ ᑕᒪᐃᓐᓇᓛᒃ ᑐᐊᕕᕐᓇᖅᑐᓕᕆᓂᖅ ᓄᓇᓕᖕᓄᑦ ᑕᑯᔭᐅᔪᓐᓇᕋᔭᕈᓂ ᓴᓂᕋᔭᒃ 

ᐆᒃᑑᑎᒋᓗᒍ, ᐊᒻᒪ ᐊᒥᑦᑐᕐᒥᐅᑕᐅᖃᑎᒃᑲ ᑕᐃᒃᑯᐊ ᐃᒡᓗᓕᖕᒥ ᐆᒃᑑᑎᒋᓗᒋᑦ ᕿᑭᖅᑕᕐᒥᐅᑕᐅᖅᖤᖅᐳᑦ ᐅᕙᒍᓗ 

ᕿᑭᖅᑕᕐᒥᐅᑕᐅᓐᖏᖦᖢᑕ. ᑕᒪᓐᓇ ᑖᒃᑯᐊ ᐃᑲᔫᑎᖃᕈᓐᓇᑦᑎᐊᕐᒪᑕ ᐅᕙᑦᑎᓐᓄᑐᐃᓐᓇᐅᓐᖏᑦᑐᖅ 

ᓄᓇᓕᐅᖃᑎᑦᑎᓐᓄᓪᓗ. 

 

ᑕᐃᒪᓕ ᖃᓄᖅ ᓂᓪᓕᐊᓛᕐᒪᖔᖅᐱᑦ ᑐᑭᓯᔪᒪᖦᖤᕋᓗᐊᖅᐳᖓ ᐸᕐᓇᒃᓯᒪᖕᒪᖔᖅᐱᑦ. ᐸᕐᓇᒃᓯᒪᔪᒃᓴᐅᖕᒥᒐᕕᑦ 

ᑖᒃᑯᐊ ᐅᖃᐅᓯᕆᓕᕈᕕᒋᑦ. ᑕᒪᓐᓇ ᐊᒃᓱᕈᐊᕆᓗᒍ ᓄᓇᕘᒧᐊᖁᔪᓐᓇᕋᔭᖅᐱᒌᑦ ᑖᒃᑯᐊ ᑐᐊᕕᕐᓇᖅᑐᓕᕆᔨᒃᑯᑦ 

ᑕᐅᓇᓂ ᐃᖏᕐᕋᓂᕆᕙᒃᑕᖏᑦ. ᐆᒃᑑᑎᒋᓗᒍ ᐅᓇᖅᑐᒃᓴᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑎᑯᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓗ ᒪᓕᒐᓕᐅᖅᑎᐅᖃᑎᒐ ᑐᓂᓯᒻᒪᑦ 

ᐃᓱᒪᒃᓴᐅᕈᑎᓂᑦ ᑐᓂᓯᒻᒪᑦ ᐅᕙᓐᓄᑦ ᐊᒻᒪᓗ ᑖᒃᑯᐊ ᑐᐊᕕᕐᓇᖅᑐᓕᕆᓂᕐᒧᑦ ᐅᕝᕙᓘᓐᓃᑦ ᕿᓂᖅᑐᓕᕆᓂᕐᒧᑦ 

ᐱᓕᕆᕙᑦᑐᐃᑦ ᓄᓇᕗᒻᒥ, ᓄᓇᓕᐅ ᐃᓗᐊᓂ ᐅᕝᕙᓘᓐᓃᑦ ᑲᓇᑕᒥ.  

 

ᑖᒃᑯᐊ ᐱᕕᖃᕕᑐᐊᕈᑎᒃ ᑐᓐᖓᓱᑦᑎᒋᐊᓵᖅᐸᒃᑲ ᓇᒡᓕᐊᓐᓄᑐᐃᓐᓇᖅ ᓄᓇᓕᒻᒧᑦ. ᑕᒪᓐᓇ ᕿᒥᕐᕈᔭᐅᒍᓐᓇᖁᓪᓗᒍ 

ᐊᒻᒪᓗ ᐊᐅᓚᓂᖃᑦᓯᐊᒃᑲᓐᓂᕈᓐᓇᕐᒪᖔᖅ ᕿᓂᖅᑐᓕᕆᓂᖅ ᐱᔾᔪᑕᐅᓕᖅᑎᓪᓗᒍ, ᐊᑐᓕᖅᑎᒡᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸ ᑭᖑᓪᓕᖅᐹᕐᓗ ᐃᓚᒋᐊᕈᑎᓄᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᐄ, ᖁᔭᓐᓇᒦᒃ, ᐅᖃᖅᑏ. ᑕᒪᓐᓇᐃᓪᓛᒃ. ᖁᔭᓐᓇᒦᒡᓗ ᒥᓂᔅᑐ ᑖᔅᓱᒥᖓ ᓂᓪᓕᐊᔾᔪᑎᖃᕈᓐᓇᓛᕐᒪᑦ.  

ᐊᐱᖅᑯᑎᒃᓴᐅᓗᐊᖏᑦᑑᒐᓗᐊᕐᓕ ᑕᒪᓐᓇ, ᑕᒪᓐᓇ ᑐᐊᕕᕐᓇᖅᑐᓕᕆᓂᖅ ᐱᒻᒪᕆᕐᔪᐊᖑᖕᒪᑦ, ᐃᓅᓯᕐᒧᓪᓕ 

ᐊᑦᑐᐊᓪᓚᑦᑖᕐᒪᑦ. 

 

ᑕᐃᒪᓕ ᐅᖃᐅᓯᒃᓴᐅᖏᑦᑑᒐᓗᐊᖅ. ᑖᒃᑯᐊ ᓄᓇᕘ ᑕᐃᒪ ᓄᓇᓕᖃᕐᒪᑦ 25-ᓂᒃ, ᖃᐅᔨᒪᔪᐃᓐᓇᑦᑎᐊᖑᔪᒍᑦ. 

ᐱᕚᓪᓕᕈᑎᒃᓴᒥᒃ ᑕᒪᒃᑯᐊ ᓄᓇᓕᕋᓛᖑᓂᖅᓴᐃᑦ ᒐᕙᒪᒃᑯᓂᑦᑕᐅᖅ ᐱᔪᓐᓇᖅᑎᑕᐅᑲᓐᓂᕆᐊᖃᑦᑕᕋᓗᐊᕐᒥᖕᒪᑕ, 

ᐱᔪᓐᓇᖅᑐᖅᑕᖃᐅᕐᒪᑦ ᐊᔪᓐᖏᑦᑐᖅᑕᖃᐅᕐᒪᑦ ᓄᓇᖅᑲᑎᑦᑎᓐᓂᒃ. ᐊᑏᑐᖅ ᑖᓐᓇ, ᑖᒃᑯᐊ ᒐᕙᒪᑐᖃᒃᑯᓐᓂ 

ᐅᖃᒡᓚᖃᑎᖃᓚᐅᕐᓕ ᒥᓂᔅᑐᓐᖏᓐᓂᒃ, ᑕᐃᒪ ᑖᒃᑯᐊ ᑕᑯᑎᒋᐊᓪᓚᑦᑖᕐᓗᒋᑦ.  

 

ᐄ, ᑮᓇᐅᔭᕐᒥᒃ ᐅᓄᖓᑲᒡᓚᒃ ᐊᑐᓲᖑᒐᑦᑕ. ᑕᒪᓐᓇ ᑮᓇᐅᔭᖅ ᓄᓇᕘᒦᓕᕈᓂ ᑕᒪᒃᑯᐊ ᐃᖅᑲᓇᐃᔮᒃᓴᐃᑦ ᐃᒻᒪᖄ 

ᓴᖅᑭᖅᐸᒡᓕᐊᔪᓐᓇᖅᑐᐃᑦ, ᑐᐊᕕᕐᓇᖅᑐᓕᕆᔨᑐᐃᓐᓇᐅᓐᖏᑦᑐᓄᑦ.  

 

ᑖᓐᓇ ᐅᖃᐅᓯᒃᓴᐅᖏᑦᑑᒐᓗᐊᖅ ᑭᓯᐊᓂ ᓂᒡᓕᐊᔾᔪᑎᒋᔪᒪᓵᖅᐸᕋ, ᑕᒪᓐᓇ ᐱᕕᒡᔪᐊᖑᖕᒪᑦ ᐱᖏᓐᓇᖅᑐᓕᕆᓂᖅ 

ᐊᒻᒪ ᑐᐊᕕᕐᓇᖅᑐᓕᕆᓂᖅ. ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᑐᐃᓐᓇᐅᐸᓘᖕᒪᑦ. ᐊᐱᖅᑯᑏᑦ ᐅᖃᐅᓯᒃᑯᑦ. ᐃᖃᓗᐃᑦ-ᓯᓈᓄᑦ 

ᒪᓕᒐᓕᐅᖅᑎ. ᒥᔅ ᐳᕉᔅᑐ. 

 

ᐊᐱᖅᑯᑦ 059 - 6(1): ᐊᖏᕐᕋᖃᓐᖏᑦᑐᑦ ᐃᓕᓐᓂᐊᖅᑏᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᒥᓂᔅᑐᖓᑦ ᐃᓕᓐᓂᐊᖅᑐᓕᕆᓂᕐᒧᑦ. ᑕᒪᒻᓇ ᑕᒪᐃᓐᓄᑦ 

ᑕᐅᑐᑦᑕᕋᓗᐊᕋ ᑭᓯᐊᓂ ᑭᑐᓪᓚᑦᑖᒧᑦ ᐅᖃᐅᑎᔪᓐᓇᖅᐸᒻᒪ, ᖃᑦᓯᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᓕᐊᖅᐸᑦᑐᖅ 

ᐊᖏᖃᖃᓐᖏᑦᑑᒻᒪᖔᑕ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᕐᔪᐊᑯᓐᓂᑦ ᒥᓂᔅᑐ, ᒥᔅ ᑯᕌᔅ. 



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ.  

ᖃᐅᔨᒪᔪᐃᓐᓇᐅᒐᑉᑕ ᐊᖏᕐᕋᖃᓐᖏᓐᓂᖅ ᐊᖏᔫᒻᒪᑦ ᓄᓇᕗᒻᒥᐅᓄᑦ. ᑕᒪᓐᓇᓗ, ᐊᒻᒪᓗ ᑕᒪᕐᒦᑦᑐᓕᒫᑦ ᑕᕝᕙᓂ 

ᐃᒡᓗᒥ ᓄᓇᕘᒥᓪᓗ ᑕᑯᔪᒪᓐᖏᒪᔾᔪᒃ. ᓈᓴᐅᑏᑦ ᐱᓯᒪᓐᖏᑕᕋᓗᐊᒃᑲ. ᑭᓯᐊᓂ ᖁᕕᐊᓱᑐᐃᓐᓇᖅᐳᖓ 

ᕿᒥᕐᕈᒐᔭᕈᑦᑕ ᐱᓕᕆᕝᕕᑎᓐᓂ. ᑕᒪᒃᑯᐊ ᐊᖏᕐᕋᖃᓐᖏᑦᑑᖃᖁᒥᓇᓐᖏᒻᒪᑕ ᐃᓕᓐᓂᐊᖅᑎᖁᑎᕗᑦ 

ᐃᓕᓐᓂᐊᕐᕕᓕᐊᖅᐸᑦᑐᑦ. ᑭᓯᐊᓂ ᐅᑎᕐᕕᒋᔪᒫᖅᐸᕋ ᐊᐱᖅᑯᑎᐊᓄᑦ. (ᑐᓵᔨᒃᑰᖏᑦᑐᖅ) ᖁᐊᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᓐᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᔾᔪᑎᖕᓄᑦ ᒥᓂᔅᑐ. ᐊᒻᒪᓗ ᐊᐱᖅᑯᑎᖃᕈᒪᕗᖓᓕ ᐱᓕᕆᐊᑦᓴᓪᓚᑦᑖᒥᒃ 

ᐃᓕᓴᐅᑎᑕᑲᖅᐸᓘᓐᓃᑦ ᐃᓕᓐᓂᐊᖅᑏᑦ ᐊᓂᒎᑎᑦᓯᐊᕈᓐᓇᖁᑉᓗᒋᑦ ᐊᖏᕐᕋᖃᖏᓐᓂᕐᒥᒃ. 

 

ᖃᐅᔨᒪᔪᖓ, ᐊᒥᓱᑦ ᓄᓇᕗᒻᒥ ᓄᑕᖅᑲᑦ ᐊᖏᕐᕋᖃᐅᑉᐸᓐᖏᒻᒥᒻᒪᑕ ᐊᒻᒪᓗ ᖃᓄᖅ ᐃᑲᔪᖅᑕᐅᒍᓐᓇᕐᒪᖔᑕ 

ᐃᓕᓐᓂᐊᕐᓂᕐᒥᓂᒍᑦ ᐃᓕᓐᓂᐊᖅᑏᑦ ᐱᒻᒪᕆᐊᓘᓂᖓᓄᑦ. ᐊᐱᖅᓲᑎᖃᕈᒪᕗᖓ, ᖃᓄᐃᓕᐅᖅᐸᒻᒪᖔᓯ 

ᒫᓐᓇᐅᔪᖅ, ᑕᒪᒃᑯᐊ ᐃᓕᓐᓂᐊᖅᑏᑦ ᐃᑲᔪᖅᑕᐅᖃᑦᑕᖁᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑐᖓ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᖅ ᐊᐱᕆᒻᒪᑦ. ᐊᐱᖅᑯᑎᖃᕐᖓᑦ 

ᐃᓕᓐᓂᐊᕋᔅᓴᐅᔪᓂᒃ ᓱᕙᒻᒪᖔᑦᑕᓗ. 

 

ᓄᓇᓖᑦ ᐊᔾᔨᒌᓐᖏᑦᑐᕈᓘᔭᕐᓂᒃ ᐱᓕᕆᔾᔪᑎᖃᖃᑦᑕᖅᑐᐃᑦ ᐊᒻᒪᓗ ᐊᒥᓱᐃᑦ ᓄᓇᓖᑦ ᐃᓕᓴᕖᓪᓗ 

ᓂᕆᑎᑦᑎᖃᑦᑕᕐᖓᑕ ᐃᓕᓐᓂᐊᖅᑎᓂᒃ ᓄᓇᕘᓕᒫᑦᑎᐊᒥ. ᐃᓕᓴᕕᖁᑎᕗᑦ ᓂᕆᑎᑦᑎᒍᓐᓇᖃᑦᑕᕐᖓᑕ 

ᐃᓕᓐᓂᐊᕆᐊᖅᓯᒪᔪᓂᒃ ᓂᕿᑦᑎᐊᕙᑯᓗᓐᓂᒃ ᑎᒥᑦᑎᐊᕆᓐᓇᖅᑐᓂᒃ. ᐊᒃᑐᐃᑦᑎᐊᖅᑐᕕᔾᔪᐊᕌᓗᖃᑦᑕᖅᑐᐃᑦ 

ᐃᓕᓴᑦᑎᐊᓂᖅᓴᐅᒍᓐᓇᑎᑦᑎᕙᑦᑐᑎᒃ.  

 

ᐃᓕᓴᕕᓕᒫᑦᑎᐊᑦ ᐊᔾᔨᒌᓐᖏᑦᑐᒥ ᐋᖅᑭᑦᑎᕆᓯᒪᒻᒪᑕ ᐃᓚᖏᑦ ᐃᓕᓴᕖᑦ ᓇᒻᒥᓂᖅ ᐃᓕᓴᕕᐅᑉ ᐃᓗᐊᓂ 

ᑲᒪᒍᓐᓇᑕᖅᐸᑉᐳᑦ ᐊᒻᒪ ᐊᓯᖏᑦ ᐊᓯᐊᓂ ᐃᓪᓗᒥ ᓂᖅᑎᐅᑎᑦᑎᖃᑦᑕᖅᑐᐃᑦ. ᖃᐅᔨᒪᔪᖓ ᑕᒪᒃᑯᐊ 

ᐱᒻᒪᕆᐊᓘᒻᒪᑕ. ᐅᓪᓛᕈᕐᒥᑕᑎᑦᑎᖃᑦᑕᓃᓪᓗ ᐊᒻᒪ ᐃᓛᓐᓂᒃᑯᑦ ᖁᓛᓂ ᓂᕆᑎᑕᐅᖃᑦᑕᒥᒻᒪᑕ ᐊᒻᒪ ᐃᓕᓴᕕᐅᑉ 

ᐃᓗᐊᓂ ᐃᓱᒪᑦᑎᐊᕆᒐᓱᓐᓂᕐᒧᑦ ᐃᑲᔪᖅᓯᖅᑕᐅᖃᑦᑕᖅᑐᑎ ᐃᓕᓐᓂᐊᖅᑏᑦ.  

 

ᐱᓕᕆᕕᕗᓪᓕ ᐊᖏᖅᓯᒪᓂᖃᑦᑎᐊᖅᑐᖅ ᐃᓱᒪᖏᑦ ᖃᓄᐃᓐᖏᑦᑎᐊᖁᓪᓗᒋᓪᓗ ᑎᒥᒃᑯᓪᓗ ᐃᓱᒪᒃᑯᓪᓗ 

ᐃᓕᓐᓂᐊᖅᑏᑦ. ᑲᒪᒋᔭᐅᑦᑎᐊᓪᓚᕆᖃᑦᑕᕐᓗᑎᒃ ᐊᔾᔨᒌᓐᖏᑦᑐᕈᓘᔭᕐᓂᒃ ᐱᓕᕆᔾᔪᑎᖃᖅᑐᒍᑦ 

ᐊᑐᐃᓐᓇᐅᑎᑉᐸᑕᑦᑎᓐᓂ ᐃᓕᓐᓂᐊᖅᑎᖁᑎᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᒃ ᑕᐃᒫᒃ ᑭᐅᒐᕕᓐᖓ. 

ᐱᒻᒪᕆᐅᓐᖏᓐᓂᕋᐃᔪᓐᓇᐸᓪᓚᐃᖏᑦᑐᖅ ᓱᕈᓰᑦ ᓂᕆᒋᐊᖃᕐᓂᖏᓐᓂᒃ. ᒪᒥᐊᓇᐅᒐᓗᐊᖅ ᐃᓕᑉᐸᓕᐊᒐᒪ ᓱᓕ 

ᑖᔅᓱᒥᖓ ᑐᑭᓯᕙᓪᓕᐊᒐᒪ.  

 

ᒥᓂᔅᑕ ᐅᖃᖅᑲᐅᒻᒪᑦ ᐃᓱᒪᓕᕆᓂᕐᒧᑦ ᐃᑲᔪᖅᓰᔨᖃᖃᑦᑕᕐᖓᑕ ᐃᓕᓐᓂᐊᖅᑏᑦ. ᖃᐅᔨᒍᒪᒻᒥᒐᒪᓕᑦᑕᐅᖅ ᐊᑯᓂ 

ᓯᕗᓂᑐᖃᑦᑎᓐᓄᑦ ᐸᕐᓇᐅᑎᓕᐅᖅᓯᒪᔪᖃᕐᒪᖔᖅ ᖃᓄᖅ ᐃᑲᔪᖅᓰᖃᑦᑕᓂᐊᕐᒪᖔᑕ ᐃᓕᓐᓂᐊᖅᑎᓂᒃ 

ᐊᖏᕐᕋᖃᓐᖏᑦᑐᓂᒃ. ᑭᒃᑯᑦ ᐱᖃᑕᐅᒻᒪᖔᑕᓗ ᖃᑦᑎᑲᓐᓃᓪᓗ ᐱᓕᕆᕕᖏᑦ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᒋᖃᑦᑕᖅᑕᖏᓐᓂᒃ ᐱᓕᕆᖃᑎᖃᖃᑦᑕᕐᒪᖔᑕ? ᐃᓕᓴᐃᔩᑦ ᐸᕐᓇᐅᑎᓕᐅᖅᑐᓄᑦ 

ᐱᖃᑕᐅᕙᒃᑲᓗᐊᖅᑲᑦ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᑯᕌᔅ.  



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᑲᕋ ᐊᐱᕆᒃᑲᓂᕐᖓᑦ 

ᒪᓕᒐᓕᐅᖅᑎᐅᖃᑎᕗᑦ. ᐅᖃᕈᓐᓇᖅᑐᖓᐃᓛᒃ ᓱᕈᓯᖁᑎᓕᒫᕗᑦ ᓄᓇᕗᒻᒥ ᓯᓂᒋᐊᖅᑐᕕᔅᓴᓖᑦ 

ᐊᖏᕐᕋᖁᕈᔪᑦᑐᐃᑦ. ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ ᐅᖃᖅᓯᒪᔪᖅ ᖃᐅᔨᒋᐊᕐᓂᐊᕐᓂᕋᖅᑐᑎᑦ ᐊᔾᔨᒌᓐᖏᑦᑐᓂᒃ 

ᐃᓪᓗᓕᐅᕈᓯᕐᓂᒃ.  

 

ᐃᑉᐸᔅᓴᖅ ᑕᐃᒪ ᐃᓄᓕᕆᔨᒃᑯᓐᓂ ᑮᓇᐅᔭᖃᖅᑎᑦᑎᓂᐊᕐᓂᕋᓚᐅᕐᖓᑕ ᒪᒃᑯᑦᑐᓄᑦ ᕿᒫᕕᔅᓴᐅᔪᓄᑦ. 

ᐃᖃᓗᒃᑑᑦᑎᐊᒦᖔᖅᑐᖓ ᑖᓐᓇ ᓄᓇᑦᑎᓐᓄᑦᑕᐅᖅ ᐃᓱᒪᒋᓪᓗᒍ ᒪᓕᒐᓕᐅᖅᑎᐅᓪᓗᖓ. ᖃᐅᔨᒪᒐᒪ ᑕᒪᒃᑯᐊ 

ᐃᑲᔪᖅᓰᒍᑎᔅᓴᑦᑎᐊᕙᓪᓚᕆᐅᓲᖑᒻᒪᑕ ᐃᑲᔪᕈᑎᑦᑎᐊᕙᓪᓚᕆᐅᓲᖑᒻᒪᑕ ᐃᑲᔪᕈᑎᑦᑎᐊᕙᓪᓚᕆᐅᓲᖑᒻᒪᑕ 

ᐃᓂᔅᓴᑖᖅᑎᑕᐅᒐᐃᒻᒪᑕ ᑕᐃᒪᐃᑦᑐᓂ.  

 

ᐃᑲᔫᖅᓰᒃᑲᓐᓂᕈᑎᖃᕈᑦᑕ ᐃᓅᓱᑦᑐᖁᑎᑦᑎᓐᓂ ᑲᔪᓯᑦᑎᐊᕈᓐᓇᕈᑎᖏᓐᓂᒃ ᑕᐃᒫᒃ ᐃᓂᔅᓴᓕᐅᕈᒪᒐᓗᐊᖅᑐᒍᑦ. 

ᑕᒪᓐᓇ ᐅᖃᐅᓯᕇᓐᓇᓂᐊᖅᑲᕗᑦ ᖃᓄᖅ ᐱᐅᓯᒋᐊᕈᓐᓇᕐᒪᖔᑦᑎᒍ ᐃᑲᔪᖅᓰᓂᕆᕙᑦᑕᕗᑦ ᓱᕈᓯᖁᑎᑦᑎᓐᓂᒃ 

ᐃᓕᓐᓂᐊᖅᑎᖁᑎᑦᑎᓐᓂᒃ ᓂᕆᑎᑦᑎᖃᑦᑕᕐᓂᕆᕙᑦᑕᕗᓪᓗ ᖃᓄᐃᖁᓇᒋᑦ ᓄᓇᕘᓕᒫᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᖓ ᖃᒪᓂᑦᑐᐊᖅ, ᒥᔅᑕ ᓯᒪᐃᓚᒃ.  

 

ᐊᐱᖅᑯᑦ 060 - 6(1): ᓄᑖᖅ ᐋᓐᓂᐊᕕᒃᓴᖅ ᖃᒪᓂᑦᑐᐊᒧᑦ (ᓯᒪᐃᓚᒃ) 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ ᐅᕙᓐᓂ ᐃᓕᑕᖅᓯᑲᓐᓂᕋᕕᑦ. ᒥᓂᔅᑕᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᐱᖅᓱᑲᓐᓂᕈᒪᕙᕋ ᖃᒪᓂᖅᑑᑉ ᐋᓐᓂᐊᕐᕕᐊ ᒥᔅᓵᓄᑦ. ᖃᓪᓗᓈᑑᕐᓂᐊᕋᒪ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖃᐅᔨᒍᒪᒐᒪᐃᓛᒃ ᐃᓱᒪᒐᒪ ᖃᒪᓂᑦᑐᐊᕐᖑᓇ ᑭᖑᓪᓕᐅᒪᒡᒎᖅ ᐸᕐᓇᑕᐅᓂᖓᓄᑦ 

ᑎᑎᕋᐅᔭᖅᑕᐅᓂᖓᓄᑦ ᐋᓐᓂᐊᕕᔅᓴᖅᑖᓛᕐᓗᓂ ᓄᓇᕗᒻᒥ. ᖃᓄᐃᓕᖓᓕᕐᒪᖔᖅ ᖃᐅᔨᒍᒪᑦᑕᕋᓗᐊᖅᑯᖓ 

ᓯᕗᓂᐊᒍᑦ ᐸᕐᓇᑦᑕᐅᓂᖓ ᑖᔅᓱᒪ ᐋᓐᓂᐊᕕᔅᓴᐅ ᖃᒪᓂᑦᑐᐊᕐᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᓄᓇᕘᑉ ᐃᓗᐊᓂ 

ᐋ’ᓂᐊᕐᕕᓗᒃᑖᑦ ᑕᐅᑐᖦᖢᒋᑦ ᓄᑖᓐᖑᖅᑎᖅᑕᐅᔭᕆᐊᖃᕐᓂᖅᐹᖑᔪᖅ ᒫᓐᓇ ᕿᑭᖅᑕᕐᔪᐊᖅ, ᑐᒡᓕᕆᔭᐅᓪᓗᓂ 

ᖃᒪᓂ’ᑐᐊᖅ. ᐋ’ᓂᐊᕐᕕᓗᒃᑖᑦ ᓄᓇᕘᑉ ᐃᓗᐊᓂ ᑐᓐᖓᓇᖁᒐᑉᑎᒍᑦ ᖃᓄᐃᓐᖏᑦᓯᐊᖁᑉᓗᑎᒍᑦ ᑖᓐᓇ 

ᐱᓕᕆᕝᕕᐅᓂᖓᓂᒃ ᐃᓕᑕᖅᓯᓯᒪᒐᑉᑕ ᑲᒪᒋᔭᐅᒋᐊᖃᖅᑐᑦ ᓄᓇᕗᒻᒥᐅᑦ ᐃᖢᐊᕆᔭᕐᒥᓂᒃ ᐃᒡᓗᒧᑦ 

ᐃᑎᖅᑕᕆᐊᖃᕋᓗᐊ’ᒪᑕ ᐊᒻᒪᓗᑦᑕᐅᖅ ᐱᓕᕆᔨᖁᑎᕗᑦ ᐃᖢᐊᕆᔭᕐᒥᓂᒃ ᑐᓐᖓᓇᖅᑐᒥᒃ ᐱᓕᕆᕝᕕᖃᕆᐊᖃᕐᒪᑕ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒫᓐᓇ ᑕᐃᒪ ᐅᖃᖅᑲᐅᒐᒪ ᖃᒪᓂ’ᑐᐊᖅ ᑭᖑᓪᓕᐅᓛᕐᖓᑦ ᓯᕗᓪᓕᐅᑎᑕᐅᓯᒪᔪᓄᑦ 

ᑐᖏᓕᖓᓃᒻᒪᑦ. ᒫᓐᓇ ᓯᕗᓂᐊᒍᑦ ᐸᕐᓇᒃᑕᐅᓂᖓ ᐅᖃᐅᓯᕆᓗᒍ, ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᑖᓐᓇ 

ᓴᖅᑭᖅᑕᐅᓯᒪᔪᖅ ᐃᓱᒪᔅᓴᖅᓯᐅᕈᑕᐅᖁᔭᐅᓪᓗᓂ ᓯᕗᓂᐊᒍᑦ ᐸᕐᓇᑕᐅᔪᔅᓴᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᒐᕕᓐᖓ. ᒥᓂᔅᑕ ᖃᐅᔨᒪᕚ ᖃᖓ 

ᑳᓐᑐᕌᒃᑦ ᐱᒐᓱᐊᕋᔅᓴᖅ ᐸᕐᓇᑕᐅᓂᖓᓄᑦ ᓴᖅᑭᖅᑕᐅᒐᔭᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᒫᓐᓇᓕ ᐅᓪᓗᕐᒥᒃ ᐱᓯᒪᓐᖏᓐᓇᒪ ᓱᓕ. 

ᐱᕙᓪᓕᐊᔭᐅᓂᖓᐃᓛᒃ ᐅᖃᐅᓯᕆᓗᒍ, ᓯᕗᓂᐊᒍᑦ ᐸᕐᓇᑕᐅᑎᖅᑳᓲᕆᒐᑦᑎᒍᑦ ᑕᐃᒪᓕ 



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᕙᓪᓚᐃᕋᑖᖅᑐᕐᖑᓇ ᐃᓗᓕᒃᑲᓐᓂᖏᓐᓂᑦ ᕼᐄ, ᑎᑎᕋᐅᔭᖅᑕᐅᓯᒪᓂᕆᒐᔭᖅᑕᖓᓂᑦ. ᑭᖑᓪᓕᐅᒐᔭᖅᑐᖅ 

ᑖᓐᓇ ᓯᕗᓂᐊᒍᑦ ᐸᕐᓇᑕᐅᖅᑳᓚᐅᖅᑎᓪᓗᒍ.  

 

ᑭᓯᐊᓂᓕ ᐅᖃᖅᑏ, ᖃᐅᔨᒪᒻᒥᒐᑦᑕ ᖃᒪᓂ’ᑐᐊᖅ ᐋᓐᓂᐊᕕᖓ ᓈᒻᒪᒍᓐᓃᕐᖓᑦ ᒥᑭᓗᐊᓕᕐᖓᑦ ᖃᒪᓂ’ᑐᐊᕐᒧᑦ. 

ᐃᓪᓗᕈᓰᑦ ᐊᔾᔨᒌᓐᖏᑦᑐᕈᓘᔭᕐᓂᒃ ᑲᒪᕕᐅᒋᐊᖃᓲᖑᒻᒪᑦ ᐊᓪᓛᑦ ᓂᖅᑎᐅᕐᕕᖓᑦ ᖃᐅᔨᓴᕐᕕᐅᒋᐊᖃᓲᖑᓪᓗᓂ ᐊᒻᒪ 

ᐱᒃᑯᕕᖏᑦᑕᐅᖅ ᐊᑐᖅᑕᐅᖃᑦᑕᕆᐊᖃᓲᖑᓕᕆᓪᓗᑎᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓᑦ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᑲᕋ ᒥᓂᔅᑕ. ᐅᖃᐅᓯᖃᕈᓘᔭᖅᑲᐅᔪᑎᓂᓛᒃ ᑖᓐᓇ 

ᑐᓐᖓᓇᕆᐊᖃᕐᒪᒡᒎᖅ. ᐃᖅᑲᓇᐃᔭᖅᑎᖏᑦ ᖃᒪᓂ’ᑐᐊᓕᐊᓛᖅᑳᑦ ᓇᒻᒥᓂᖅ ᑕᑯᔭᖅᑐᕐᓗᑎᑦ? 

ᓄᓇᖁᑎᑦᑎᐊᕚᓗᓐᓅᓛᖅᑳᑦ ᓇᒻᒥᓂᖅ ᑕᑯᔪᓐᓇᓛᕐᖓᑕ ᐋᓐᓂᐊᕕᒻᒥ ᐃᖅᑲᓇᐃᔭᖅᑐᓂᒃ? 

 

ᐊᒻᒪᓗ, ᑲᑎᒪᖃᑎᖃᕐᓗᓂ ᐃᓚᖏᓐᓂᒃ ᓂᕈᐊᖅᑎᒋᓯᒪᔭᓐᓂᒃ ᒪᒃᑯᑦᑐᓂᓪᓗ ᐃᓐᓇᑐᖃᕐᓂᓪᓗ 

ᐋᓐᓂᐊᕕᓕᐊᖃᑦᑕᕆᐊᖃᕋᔭᕐᒥᒻᒪᑕᑦᑕᐅᖅ. ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᖃᒪᓂ’ᑐᐊᓕᐊᖅᑎᒍᓐᓇᖅᑲᐃᑦ 

ᖃᒪᓂ’ᑐᐊᕐᒥᐅᓂᒃ ᑲᑎᒪᖃᑎᖃᕆᐊᖅᑐᕐᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ ᖃᐃᖅᑯᔨᕋᑖᕋᕕᑦ ᓄᓇᔅᓯᖕᓄᑦ. ᑎᑎᕋᖃᑦᑕᖅᓯᒪᔪᖓ ᕼᐊᒻᓚᒃᑯᓐᓄᑦ ᖃᒪᓂ’ᑐᐊᕐᒥ ᒫᓐᓇᕈᓘᔪᔪᖅ 

ᐊᒻᒪᓗ ᐱᓕᕆᐊᖃᕐᖓᑕ ᑐᓴᕈᒥᓇᒻᒪᕆᑦᑐᓂᑦ ᖃᒪᓂ’ᑐᐊᕐᒥ. ᐄ, ᐊᖏᕈᓐᓇᖅᑐᖓ ᐳᓛᕆᐊᓛᕐᓂᐊᕐᓂᕋᕐᓗᖓ 

ᖃᒪᓂ’ᑐᐊᕐᒧ ᑭᓯᐊᓂ ᐅᓪᓗᖓ ᒫᓐᓇ ᐅᖃᑦᑕᐅᑎᒋᔪᓐᓇᓐᖏᒃᑲᓚᐅᖅᑕᕋ. ᐋᖅᑭᑦᑎᕆᖃᑎᒋᓛᖅᑲᕋ 

ᒪᓕᒐᓕᐅᖅᑎᖓᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 061 - 6(1): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᐃᓕᕆᓂᕐᒧᑦ ᐊᑲᐅᓐᖏᓕᐅᕈᑎᖏᑦ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᔅᓴᖃᒃᑲᓐᓂᕋᒪ ᒥᓂᔅᑕᒧᑦ ᑲᒪᔨᐅᔪᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓄᑦ. ᑖᒃᑯᐊ ᐱᔾᔪᑎᖃᕐᓂᐊᖅᑑᒃ ᖁᓪᓕᒃᑯᑦ ᑮᓇᐅᔭᑎᒍᑦ 

ᖃᓄᐃᓕᖓᓕᕐᓂᕆᔭᖓᖕᓂᑦ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒫᓐᓇᓕᓴᐅᓛᖏᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓂᖏᑦ ᐱᓇᓱᐊᕈᓯᕐᒥ ᑕᕝᕙᓂ 

ᓴᖅᑭᖅᑕᐅᓚᐅᖅᑐᐃᑦ ᑕᐃᒃᑯᐊᒎᖅ ᒪᓕᒐᓕᐅᖅᑎᓄᑦ ᑲᔪᓯᑎᑕᒥᓃᑦ ᐊᑭᓕᔅᓴᖏᑦ ᐲᖅᑕᐅᒍᒪᔪᒥᓂᐅᓪᓗᑎᒃ 

ᕼᐊᒻᓚᐅᑉ ᐃᓚᖏᑕ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖁᓪᓕᒃᑯᑦ ᖃᑦᑎᓂᑦ ᐊᑭᓕᔅᓴᖃᕐᕕᐅᒻᒪᖔᑕ? ᐊᒻᒪᓗ ᓇᓕᐊᒃ ᐊᑭᓕᔅᓴᑐᖃᖅ 

ᐱᖅᑕᐅᑐᐃᓐᓇᕆᐊᖃᕋᔭᕐᒪᖔᖅ ᖁᔭᓈᖅᑕᐅᓗᓂᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓇᐃᓴᐅᑏᑦ ᐱᓯᒪᓐᖏᓇᒃᑭᑦ ᓵᓐᓃᑲᐅᑎᒋᓐᖏᒻᒪᑕ 

ᖃᔅᓯᖏᑦ ᐃᓱᒪᒋᔪᓐᓃᕐᕕᖃᕆᐊᖃᕋᔭᕐᒪᖔᖏᓐᓂᒃ ᑕᐃᒃᑯᐊ ᐱᒍᒃᑭᑦ ᑲᑎᒪᔨᐅᖃᑎᓐᓄᑦ 

ᐅᓂᒃᑲᐅᓯᕆᑦᑎᐊᑲᓐᓂᕈᓐᓇᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  

 



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖏᑦ 

ᓇᓗᓇᐃᖅᓯᓚᐅᕐᒥᒻᒪᑕ ᐊᑭᖃᕋᔭᕐᖓᒡᒎᖅ $39-ᒥᓕᐊᐸᓗᓐᓂᒃ ᓴᓗᒻᒪᓴᕐᓂᐊᕐᓗᒋᑦ 29 ᓱᕈᖅᓯᒪᔪᐃᑦ ᓄᓇᐃᑦ. 

ᒥᓂᔅᑕ ᖃᐅᔨᒪᒻᒪᑦ ᐊᑯᓂᐊᓗᒃ ᐃᓱᒫᓗᒋᔭᐅᓯᒪᓕᕐᖓᑕ ᑭᒃᑯᓐᓄᑦ ᑲᒪᒋᔭᐅᒋᐊᖃᕐᒪᖔᑕ ᓴᓗᒻᒪᓴᖅᑕᐅᓂᖏᑦ.  

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᓪᓗᒥ ᖃᓄᖅ ᐱᕙᓪᓕᐊᓯᒪᓕᕐᒪᖔᑕ ᖃᐅᔨᒐᓱᐊᖅᑐᑎᒃ ᑭᒃᑯᑦ 

ᐊᑭᓖᒋᐊᖃᓛᕐᒪᖔᑕ ᓴᓗᒻᒪᓴᖅᑕᐅᓂᖏᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓄᓇᒧᑦ ᑯᕕᕝᕕᐅᓂᑯᐃᑦ 

ᓴᓗᒻᒪᖅᓴᖅᑕᐅᔭᕆᐊᖃᕐᓂᖏᑦ ᒫᓐᓇᓵᖑᒃᐸᑕ ᖁᓪᓕᒃᑯᑦ ᐱᓕᕆᒐᔭᖅᖢᓂᔾᔪᒃ ᑭᓯᐊᓂ ᒫᓐᓇᓵᖑᓐᖏᑉᐸᑕ 

ᒐᕙᒪᑐᖃᒃᑯᓐᓂ ᑲᒪᒋᔭᐅᔭᕆᐊᖃᕋᔭᖅᖢᑎᒃ. ᑖᒃᑯᐊ ᓴᓗᒻᒪᖅᓴᖅᑕᐅᔭᕆᐊᓖᑦ ᐊᑭᖃᓪᓗᐊᓐᖑᐊᕋᔭᖅᑐᑦ $47-

ᒥᓕᐊᓐ ᐅᖓᑎᑦᑎᐊᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᐱᖓᑦᑎᐅᓚᐅᖅᑐᖅ ᒫᓐᓇ ᐱᓇᓱᐊᕈᓯᑦᑎᓐᓂ 

ᓇᑦᓯᓕᐅᑉ ᒪᓕᒐᓕᐅᖅᑎᖓ ᐊᐱᖅᑯᑎᖃᓚᐅᕐᒥᒻᒪᑦ ᑭᖑᓪᓕᕐᒥ ᖃᖓ ᖁᓪᓕᒃᑯᑦ ᐊᑭᖏᓐᓂ 

ᕿᒥᕐᕈᔭᐅᑎᑦᑎᓛᕐᒪᖔᑕ. ᒥᓂᔅᑕ ᑭᐅᓚᐅᕐᖓᑦ ᐆᒻᒪᖅᑯᑎᐅᑉ ᐊᑭᖏᑦ ᐊᔾᔨᒌᓐᖏᒻᒪᑕ ᓄᓇᓕᓐᓂ 

ᐊᔾᔨᒌᓐᖏᑦᑐᒐᓛᓗᓪᓗᑎᓪᓗ ᐊᑭᒋᔭᐅᑎᑕᐅᕙᑦᑐᑦ ᑕᒪᓐᓇ ᕿᒥᕐᕈᒐᑦᑎᒍ ᖃᓄᖅ ᐊᔾᔨᒌᓕᖅᑎᑕᐅᒍᓐᓇᕐᒪᖔᑕ.  

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑭᖑᓪᓕᖅᐹᒥᒃ ᐊᑭᖏᓐᓂᒃ ᐊᓯᔾᔩᖁᔨᓪᓗᑎᒃ 

ᑐᔅᓯᕌᕆᔪᔭᖓ 2018-ᖑᑎᓪᓗᒍ ᓄᓇᕘᓕᒫᒥ ᐊᔾᔨᒌᓕᖅᑎᑦᑎᒍᒪᓚᐅᖅᓯᒪᒻᒪᑕ ᑭᓯᐊᓂ 

ᐊᖏᖅᑕᐅᓚᐅᖅᓯᒪᓐᖏᒻᒪᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖁᓪᓕᒃᑯᑦ ᑕᐃᒫᔅᓴᐃᓐᓇᖅ ᑐᔅᓯᕋᒃᑲᓂᕐᓂᐊᖅᑳᑦ ᓄᓇᕘᓕᒫᒥ 

ᐊᔾᔨᒌᓕᖅᑎᑦᑎᒐᓱᓪᓗᑎᒃ ᐆᒻᒪᖅᑯᑏᑦ ᐊᑭᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᕗᑦ ᐊᐱᕆᖕᒪᑦ. ᑖᓐᓇ 

ᐊᐱᖅᑯᑎᒋᔭᖓ ᐊᖏᖅᑕᐅᒐᓱᒃᑲᓐᓂᕐᓂᐊᕆᐊᒃᓴᑦᑎᓐᓂᒃ ᐅᕝᕙᓘᓐᓃᑦ ᐋᖅᑭᒋᐊᕐᔫᒥᓂᐊᕆᐊᒃᓴᖓᓂᒃ ᑖᒃᑯᐊ 

ᐊᑭᓕᖅᓱᖅᑕᐅᖃᑦᑕᕆᐊᓖᑦ ᖃᐅᒻᒪᖅᑯᑎᒧᑦ ᐊᑐᕈᑏᑦ. ᐊᖏᕈᓐᓇᖅᑕᕋ ᐋᖅᑭᒃᓱᖅᑕᐅᕙᓪᓕᐊᓂᐊᖅᑐᖅ ᓱᓕ 

ᐱᓕᕆᐊᖑᕙᓪᓕᐊᑐᐃᓐᓇᖅᑐᖅ ᑖᓐᓇ ᐊᔾᔨᒌᒡᔫᒥᔪᓂᒃ ᓄᓇᕘᒥᐅᓕᒫᑦ ᓄᓇᓕᖏᑦ ᐊᑭᓕᖅᓱᐃᖃᑦᑕᓕᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᓂᐊᖅᐳᓯ ᑖᓐᓇ ᐊᐱᖅᓱᕐᓇᖅ ᐃᒧᓕᒻᒪᑦ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ 

ᐃᖃᓗᐃᑦ-ᓯᓈ ᑖᓐᓇ ᐅᐃᒍᒋᐊᖁᓪᓗᒍ ᐊᐱᖅᓱᕐᓇᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑕᐃᒪ ᐊᖏᖅᑕᐅᓇᓱᒻᒪᑦ ᐊᐱᖅᓱᕐᓇᖅ ᐅᐃᒍᒋᐊᖁᓪᓗᒍ. ᐋᒡᒑᖅᑐᖃᖅᐹ?  

 

ᐃᓚᖓ ᑲᑎᒪᔨ: ᐋᒃᑲ. 

 

ᐅᖃᖅᑎ (ᑐᓵᔨᑎᒍᑦ): ᐋᒡᒑᖅᑐᖃᕐᒪᑦ ᑲᔪᓯᓂᐊᖅᐳᒍᑦ ᑲᑎᒪᔾᔪᑎᔅᓴᓄᑦ. ᑲᑎᒪᔾᔪᑎᔅᓴᖅ 7. ᑎᑎᖅᑲᑎᒍᑦ 

ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 9. ᑲᒥᓯᓇᐅᑉ 

ᐅᖃᐅᓯᕐᖓᐅᑎᓐᓄᑦ ᑭᐅᔾᔪᑏᑦ. ᑲᑎᒪᔾᔪᑎᔅᓴᖅ 10. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᖅ 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ. ᑲᑎᒪᔾᔪᑎᔅᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᒃᓴᓄᑦ 

ᐊᓯᖏᓐᓄᓪᓗ. ᑲᑎᒪᔾᔪᑎᔅᓴᖅ 13. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᐊᑕᐅᓯᕐᒥᒃ ᐱᖃᕋᒪ. ᖃᔅᓯᑲᓪᓚᓐᓂᒃ ᐱᖃᖅᑐᖓ.  



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐃᓪᓚᖅᑐᑦ 

 

ᖁᔭᓐᓇᒦᒃ. ᖃᔅᓯᑲᓪᓚᓐᓂᒃ ᑎᑎᖅᑲᓂᒃ ᓴᖅᑭᑦᑎᓂᐊᕋᒪ ᐅᓪᓗᒥ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 011 - 6(1): 2020-21 ᐊᕐᕌᒍᑕᒫᖅᓯᐅᑦ ᐅᓂᒃᑳᖓᑦ ᓂᕈᐊᖅᑐᓕᕆᔨᒻᒪᕆᐅᑉ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 012 - 6(1): ᑭᐅᔾᔪᑕᐅᔪᖅ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑕᐃᔨᒧᑦ ᐅᓂᒃᑳᖏᓐᓄᑦ 

ᓇᐅᑦᑎᖅᓱᕐᓂᕐᒧᑦ ᒐᕙᒪᒃᑯᑦ ᐊᐅᓚᑕᖏᓐᓂᑦ ᑮᓇᐅᔭᖅᑐᕈᑎᒥᓂᕐᓂᓪᓗ ᑲᑎᒪᔨᕋᓛᖏᓐᓄᑦ 

ᕿᒥᕐᕈᓇᓚᐅᖅᑎᓪᓗᒋᑦ 2019-2020 ᐊᕐᕌᒍᑕᒫᖅᓯᐅᑦ ᐅᓂᒃᑳᖓᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑕᐃᔨ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 013 - 6(1): 2020-21 ᐃᓐᓇᖅᓯᐅᑎᒃᓴᓄᑦ ᐊᐅᓚᑕᐅᓂᖏᑦ ᐅᓂᒃᑳᖅ 

ᒪᓕᒐᓕᐅᕐᕕᐅᑉ ᓄᖅᑲᐸᓪᓕᐊᔪᓄᑦ ᐃᓐᓇᕐᒧᑦ ᒪᓕᒐᖅ ᐊᒻᒪᓗ ᖄᒃᑲᓐᓂᐊᒍᑦ ᓄᖅᑲᕈᓯᐊᓄᑦ 

ᑮᓇᐅᔭᖅᑖᓂᐊᓂᕐᒧᑦ ᒪᓕᒐᖅ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 014 - 6(1): 2020-21 ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᐃᑦ ᒪᓕᒐᓕᐅᕐᕕᐅᑉ 

ᓄᖅᑲᐸᓪᓕᐊᔪᓄᑦ ᐃᓐᓇᕐᒧᑦ ᑮᓇᐅᔭᖅᑖᓂᕐᒧᑦ ᒪᓕᒐᖅ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 015 - 6(1): 2020-21 ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᐃ ᖃᓄᐃᓪᓗᒋᑦ 

ᑖᒃᑯᐊ ᖄᒃᑲᓐᓂᐊᒍᑦ ᓄᖅᑲᕈᓯᐊᓄᑦ ᑮᓇᐅᔭᓄᑦ ᒪᓕᒐᖅ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 016 - 6(1): ᐅᓂᒃᑳᖅ ᐊᑭᓕᖅᓱᖅᑕᐅᓂᖏᓐᓄᑦ ᑲᑎᒪᔾᔪᓯᑦ ᐃᑲᔫᓯᐊᓪᓗ 

ᑮᓇᐅᔭᖅᑐᕈᑏᑦ ᐃᑲᔫᑕᐃᓪᓗ ᒪᓕᒐᓕᐅᖅᑎᐅᖃᑕᐅᔪᓄᑦ ᑕᓪᓕᒪᖓᓂ ᒪᓕᒐᓕᐅᖅᑎᐅᓚᐅᖅᑐᑦ 

ᐅᐱᕐᖔᖅ ᐊᐃᐳᕈ 1, 2021-ᒥ ᓄᕕᐱᕆ 17, 2021-ᒧᑦ (ᐅᖃᖅᑎ) 

 

ᓯᕗᓪᓕᖅᐹᖅ ᑎᑎᖅᑲ ᐅᓇᐅᔪᖅ 2020-2021 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᓂᕈᐊᖅᑐᓕᕆᔨᒻᒪᕆᒻᒧᑦ.  

 

ᑐᒡᓕᐊ ᑎᑎᖅᑲᖅ ᑖᓐᓇ ᑭᐅᔾᔪᑕᐅᔪᖅ ᑭᒡᒐᖅᑐᐃᔪᒧᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑖᒃᑯᓄᖓ ᐅᓂᒃᑳᖏᓐᓄᑦ 

ᑲᑎᒪᔨᕋᓛᖑᔪᑦ ᓇᐅᑦᑎᓱᖅᑏᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᕿᒥᕐᕈᓂᐅᔪᒧᑦ 2019-2020 ᐊᕐᕌᒍᑕᒫᖅᓯᐅᑦ 

ᐅᓂᒃᑳᖑᔪᖅ ᑭᒡᒐᖅᑐᐃᔪᒧᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ.  

 

ᐱᖓᔪᐊᑦ, ᑎᑎᖅᑲᖅ 2020-2021 ᐃᓐᓇᖅᓯᐅᑎᔅᓴᓄᑦ ᐊᐅᓚᑕᐅᓂᖏᑦ ᐅᓂᒃᑳᖅ ᒪᓕᒐᓕᐅᕐᕕᐅᑉ 

ᓄᖅᑲᐸᓪᓕᐊᔪᓄᑦ ᐃᓐᓇᕐᒧᑦ ᒪᓕᒐᖅ ᐊᒻᒪᓗ ᖄᒃᑲᓐᓂᐊᒍᑦ ᓄᖅᑲᕈᓯᐊᓄᑦ ᑮᓇᐅᔭᖅᑖᓂᐊᓂᕐᒧᑦ ᒪᓕᒐᖅ.  

 

ᑎᓴᒪᖓᑦ ᑎᑎᖅᑲᖅ ᐅᓇᐅᕗᖅ, 2020-2021 ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᐃᑦ ᒪᓕᒐᓕᐅᕐᕕᐅᑉ 

ᓄᖅᑲᐸᓪᓕᐊᔪᓄᑦ ᐃᓐᓇᕐᒧᑦ ᑮᓇᐅᔭᖅᑖᓂᕐᒧᑦ ᒪᓕᒐᖅ.  

 

ᑕᓪᓕᒪᖓᑦ ᑎᑎᖅᑲᖅ, 2020-2021 ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᐃ ᖃᓄᐃᓪᓗᒋᑦ ᑖᒃᑯᐊ ᖄᒃᑲᓐᓂᐊᒍᑦ 

ᓄᖅᑲᕈᓯᐊᓄᑦ ᑮᓇᐅᔭᓄᑦ ᒪᓕᒐᖅ.  

 

ᐊᕐᕕᓂᓕᖓᑦ ᑎᑎᖅᑲᖅ, ᐅᓂᒃᑳᖅ ᐊᑭᓕᖅᓱᖅᑕᐅᓂᖏᓐᓄᑦ ᑲᑎᒪᔾᔪᓯᑦ ᐃᑲᔫᓯᐊᓪᓗ ᑮᓇᐅᔭᖅᑐᕈᑏᑦ 

ᐃᑲᔫᑕᐃᓪᓗ ᒪᓕᒐᓕᐅᖅᑎᐅᖃᑕᐅᔪᓄᑦ ᑕᓪᓕᒪᖓᓂ ᒪᓕᒐᓕᐅᖅᑎᐅᓚᐅᖅᑐᑦ ᐅᐱᕐᖔᖅ ᐊᐃᐳᕈ 1, 2021-ᒥ 

ᓅᕖᕝᕙ 17, 2021-ᒧᑦ. ᖁᔭᓐᓇᒦᒃ.  

 

ᑲᑎᒪᔾᔪᑎᔅᓴᖅ 14. ᑐᓴᖅᑎᑦᑎᓂᖅ ᐱᖁᔨᕗᖔᕐᓂᐊᓂᕐᒧᑦ. ᐃᓕᓴᕆᕙᕋ ᐊᐃᕕᓕᒻᒧᑦ ᒥᔅᑕ ᒪᓕᑭ.  

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 009 - 6(1): ᐃᓚᔭᐅᓂᖏᑦ ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ - ᖃᐅᔨᒃᑲᐃᒍᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓴᖅᑎᑦᑎᕗᖓ ᓇᒡᒐᔾᔭᐅᒥ ᒫᑦᓯ 14-ᒥ ᐱᒋᐊᖅᑎᑦᑎᓂᐊᕋᒪ 

ᐆᒥᖓ ᐱᖁᔨᕗᖔᕈᑎᒥ.  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑲᖏᖅᖠᓂᖅ ᓂᒋᐊᓄᑦ, ᐅᖃᖅᑎ ᐱᔪᓐᓇᖅᑎᑕᐅᖁᓪᓗᒍ 

ᑲᑎᒪᓂᑦᑕ ᐃᑲᕐᕋᖏᓐᓂᒃ ᐅᓪᓗᖏᑦ ᓈᒻᒪᒋᔭᖓᓂᒃ ᐅᖃᖅᑎᐅᑉ ᐃᑲᔪᕈᑎᒋᓂᐊᖅᑐᒥᒃ ᐱᔭᒃᓴᓄᑦ ᒪᓕᒐᓕᐅᕐᕕᒃ 

ᒫᓐᓇ ᑲᑎᒪᕐᔪᐊᕐᓂᐅᔪᒥᒃ ᒪᓕᒐᓕᐅᕐᕕᒻᒥ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 15. ᑐᓴᖅᑎᑦᑎᓂᖅ ᐱᖁᔨᕗᖔᕐᓂᐊᓂᕐᒧᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 16. ᐱᖁᔨᕗᖔᕈᑎᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐃᓕᓴᕆᕙᕋ 

ᐃᖃᓗᐃᑦ-ᑕᓯᓪᓗᒻᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ.  

 

ᐱᒋᐊᖅᑎᑕᖅ 010 - 6(1): ᓄᖅᑲᒃᓴᕋᐃᓐᓂᖅ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᖅ 46 ᒪᓕᓪᓗᒍ, ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᓂ 

ᐃᖃᓗᐃᑦ-ᓯᓈᒧᑦ ᒪᓕᒐᓕᐅᖅᑎᒧᑦ, ᑖᓐᓇ ᓄᖅᑲᑲᐃᓐᓇᖁᓪᓗᒍ ᐅᓪᓗᒥᒧᑦ ᒪᓕᒐᓕᐅᕐᕕᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ ᐊᐃᕙᔾᔪᑎᔅᓴᐅᓇᓂᓗ. ᓈᒻᒪᓴᖅᑐᑦ ᐱᖁᔨᕗᖔᕈᒻᒥᒃ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᑲᑎᒪᔾᔪᑎᔅᓴᒧᑦ 22-ᒧᑦ ᑲᔪᓯᓂᐊᖅᐳᒍᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᔅᓴᐃᑦ ᒫᑦᓯ 14-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 9 - 6(1) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᖅᑲᕐᓂᐊᓕᖅᑎᓪᓗᑕ ᐅᖃᕈᒪᒐᒪ ᐊᑕᖏᖅᑐᓯ ᖁᔭᒋᕙᔅᓯ 

ᒪᓕᒐᓕᐅᖅᑎᐅᑎᓪᓗᑕ ᐃᑲᔪᖅᑐᐃᓇᓱᖃᑦᑕᕋᑦᑕ ᓄᓇᖅᑲᑎᑦᑎᓐᓂ ᓄᓇᕘᓕᒫᒥᐅᓂᒃ. 

 

ᑎᔅᓯᓈᕿᔪᒪᓪᓗᖓ ᓄᓇᑦᑕ ᓂᕈᐊᖅᑕᐅᓇᓱᐊᖅᑐᑕ ᐅᖃᓲᖑᒐᑦᑕ ᓂᕈᐊᖅᑕᐅᔪᒪᔾᔪᑎᑦᑎᓐᓂᒃ.  

 

ᐅᖅᓱᖅᑑᒥ ᓈᓚᕝᕕᖃᓕᕋᑦᑕ ᒪᕐᕉᓐᓂᒃ ᐊᐃᑉᐹ AM-ᖑᓪᓗᓂ ᐊᐃᑉᐹᖓ FM-ᖑᓪᓗᓂ. FM ᓈᓚᐅᑎ ᐃᖅᑭᓖᑦ 

ᓈᓚᐅᑎᖏᓐᓂᒃ ᑐᓵᓇᖃᑦᑕᕐᒪᑕ. ᑐᓵᖃᑦᑕᕋᒃᑯᓗ Country Music-ᒥᒃ ᑐᓴᕋᓐᓈᖃᑦᑕᕐᒪᑕ.  

 

>>ᐃᒡᓚᖅᑐᑦ 

 

ᐅᖃᖅᑎᑦᑎᖃᑦᑕᕐᒪᑕ ᓈᓚᐅᑎᒃᑰᖅᑎᑦᑎᕙᑦᑐᓪᓗ ᐃᓄᑐᖃᕐᒥᒃ ᐃᖅᑭᓕᒻᒥ Fort Providence-ᒥᐅᑕᕐᒥᒃ 

ᐊᐱᖅᓱᓚᐅᕐᒪᑦ ᖃᓂᒋᔮᓂ. ᓯᕗᓪᓕᕐᒥᒃ ᐅᖃᕈᒪᓪᓗᖓ ᑐᑭᓯᓇᕐᓗ ᐃᖅᑭᓖᑦ ᐅᖃᐅᓯᖏᑦ ᐅᖃᐅᓯᔅᓴᐅᓐᖏᑦᑐᓄᑦ 

ᐅᖃᑳᓪᓚᓐᓂᕈᒪ ᒪᒥᐊᓐᓂᐊᖅᐳᖓ.  

 

ᐃᒫᒃ ᐅᖃᖅᑰᔨᓚᐅᕐᒪᑦ ᓈᓚᐅᑎᒃᑯᑦ ᑑᓂ ᐋᕐᑯᐊᖅ, ᐊᑎᕋ ᑐᓴᖅᑰᔨᓚᐅᕋᒃᑯ ᓯᐅᑎᒐ ᐊᒻᒪᑳᓪᓚᑦᑐᐊᓘᓚᐅᕐᒪᑦ. 

ᑐᑭᓯᓇᓐᖏᒃᑲᓗᐊᖅᑎᓪᓗᒍ.  

 

ᐃᒻᒪᖃ ᐊᖏᔪᖅᑳᓐᖑᕈᓐᓇᓛᓕᖅᑐᖓᖃᐃ ᐃᖅᑭᓕᓐᓂᕐ.  

 

>>ᐃᒡᓚᖅᑐᑦ 

 

ᑕᐃᒪ ᐅᕿᑦᑐᒥᒃ ᕿᒪᐃᔪᒪᓪᓗᖓ.  

 



ᐅᓪᓗᑐᐃᓐᓇᖅ, ᒫᑦᓯ 11, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

29 

ᓄᖅᑲᖓᑲᐃᓐᓇᖅᐳᒍᑦ ᓇᒡᒐᔾᔭᐅᓐᖑᕋᓱᓐᓂᖓᓂ ᒫᑦᓯ 14, 1:30-ᒥ ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 10:52ᒧᐊᖅᑎᓪᓗᒍ



 

 

 


